
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 

ᕿᑎᖅᑰ, ᒫᑦᓯ 8, 2007 
 

ᖁᑉᐱᕐᓂᓖᑦ 68ᒥᑦ 103ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃ. 

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒫᑦᓯ 8, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, 
ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐅᖃᖅᑎ ᐲᑕ ᕿᓚᕝᕙᖅ, 
ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᑕᐃᕕᑦ ᓯᒪᐃᓚᒃ, 
ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳ ᐲᑕ ᕿᓚᕝᕙᖅ):  ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᑰᓕ ᑐᒃᓯᐊᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᖅ. ᒥᔅᑕ ᑰᓕ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᓪᓗᒃᑯᑦ, ᓯᕗᓕᖅᑏ, ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᐳᓛᕆᐊᖅᓯᒪᔪᓪᓗ. ᑲᑎᒪᔾᔪᑎᒃᓴᕗᑦ 2. 
ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᐊᕐᓕᒃ ᐊᒻᒪᓗ ᐊᕐᓇᐃᑦ ᑲᑎᒪᔨᖏᓐᓄᑦ, ᒥᔅ 
ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 004 - 2(4): ᐊᕐᓇᐃᑦ ᓄᓇᕐᔪᐊᒥᑦ ᐅᓪᓗᖓ (ᐊᒡᓗᒃᑳᖅ)  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᒋᐊᓚᐅᖏᓂᓐᓂ ᖁᔭᓐᓇᒦᕈᒪᔪᖓ ᓯᕗᓕᖅᑎᒻᒥᒃ, 
ᐊᒻᒪᓗ ᐃᓘᓇᖏᓐᓂᒃ ᒪᓕᒐᓕᐅᖅᑎᓂ ᐊᕐᓇᐃᑦ ᓄᓇᕐᔪᐊᕐᒥ ᐅᓪᓗᖃᑦᑎᓪᓗᒋᑦ, ᐊᒻᒪᓗ ᐅᓪᓗᕈᒻᒥᓴᕐᓇᐅᑎᓪᓗᒍ 
ᖁᕕᐊᓲᑎᒋᔭᐅᖅᑲᐅᑎᓪᓗᒋᑦ. 
 
>>ᐸᑦᑕᑐᖅᑐᑦ 
 
ᐊᕐᓇᐃᑦ ᐅᓪᓗᖓᓐ, ᕿᑎᖅᑰ, ᒫᑦᓯ 8-ᒧᑦ ᐋᖅᑭᒃᓯᒪᔪᖅ ᐊᒻᒪᓗ ᑲᒪᔨᐅᓪᓗᖓ ᐊᕐᓇᓂᒃ. ᑲᔪᖏᖅᓴᐃᔪᒪᔪᖓ 
ᓄᓇᕗᒻᒥᐅᓂᒃ ᓄᓇᕐᔪᐊᕐᓕᒫᒥ ᐃᓚᒋᔭᐅᖃᑕᐅᖁᓪᓗᒋᑦ ᐊᒻᒪᓗ ᕿᒥᕐᕈᓇᕐᓗᑎᒃ ᖃᓄᖅ 
ᐱᕚᓪᓕᖅᓯᒪᓕᕐᓂᖃᒻᒪᖔᖅ ᐊᒻᒪᓗ ᓇᓕᖅᑯᐊᖃᓕᓐᓂᑎᓐᓂᒃ ᐊᖑᑎᓂᒃ.  
 
ᑕᒪᑐᒪᓂ ᐅᓪᓗᒥ ᖁᕕᐊᓲᑎᔪᓐᓇᖅᑕᕗᑦ ᐊᕐᓇᐃᑦ ᑕᒪᑐᒧᓂ ᑲᓇᑕᒥ ᐊᕐᓇᐃᑦ ᓂᖓᖅᑕᐅᖃᑦᑕᕆᐊᖃᓐᖏᓐᓂᖏᑦ 
ᑕᐃᒪᓐᓇ ᐋᖅᑭᒃᑕᐅᓯᒪᔪᖅ. ᑖᓐᓇ ᐊᕐᕌᒍ ᐊᒻᒪᓗ ᑖᒃᑯᐊ ᒪᓕᒐᓕᐅᖅᑏᑦ ᐊᖏᖅᓯᒪᓪᓗᑎᒃ ᑕᒪᒃᑯᐊ ᐊᕐᓇᐃᑦ 
ᐊᒻᒪᓗ ᒪᒃᑯᑦᑐᑦ ᐃᓚᐅᖃᑕᐅᑦᑎᐊᕐᕈᓐᓇᓂᐊᕐᒪᑕ. 
 
ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᑦ ᐊᕐᓇᓂᒃ ᓄᓇᓕᓐᓂ ᐃᓚᐅᖃᑦᑕᖅᓯᒪᔪᑦ ᐃᓚᐅᓂᐊᕐᒪᑕ 
ᓄᓇᕐᔪᐊᕐᒥ ᐃᓕᓴᕆᔭᐅᑎᓪᓗᒋᑦ. ᐃᖃᓗᓐᓂ ᐃᓄᒃᓲᑉ ᐃᓕᓐᓂᐊᖅᕕᐊᓗᐊᓂ 7-ᐸᒧᐊᖅᐸᓐ ᐅᓐᓄᒃ ᒫᑦᓯ 8-ᒥ, 
ᑳᐱᑐᕆᐊᖅᑐᓂᐊᖅᑐᑦ. ᐊᑭᖃᖏᑦᑐᖅ, ᑭᒃᑯᓗᒃᑖᓪᓗ ᑐᓐᖓᓱᒃᑎᑕᐅᓪᓗᑎᒃ.  

ᖁᓪᓕᒃᑯᑦ ᑮᓇᐅᔭᖃᑦᑎᑕᐅᓪᓗᑎᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᕐᓇᖅ ᓯᓚᑐᓂᖅᐹᖅ ᐃᓕᓴᕆᔭᐅᓚᐅᕐᒪᓐ 
ᓄᓇᕗᒻᒥ ᐊᑭᓕᖅᓱᖅᑕᐅᖏᑦᖢᓂ ᐱᔨᑦᑎᖃᑦᑕᖅᑐᖅ ᐊᕐᓇᓂᒃ ᐃᑲᔪᖅᑎᒋᔭᐅᔪᓪᓗ. ᐃᓅᓯᓕᕆᓂᒃᑯᑦ, 
ᐊᔭᐅᕆᓂᒃᑯᑦ, ᑲᒪᓂᒃᑯᑦ, ᐃᓕᓐᓂᐊᕐᑎᑦᑎᓂᒃᑯᑦ, ᐋᖅᑭᒃᓱᐃᓂᒃᑯᓪᓗ.  
 
ᑕᒪᑐᒪᓂ ᐅᓪᓛᖅ ᖁᕕᐊᓱᑦᑎᐊᖅᑐᖓ ᐃᓕᓴᕆᔪᓐᓇᕋᒃᑯᑦ ᒦᑲ ᐊᓕᕙᑦᑕᖅ, ᐸᖕᓂᖅᑑᕐᒥᐅᖅ, ᑐᓄᑦᑎᐊᓂ 
ᐃᒃᓯᕚᖅᑐᖅ, ᐊᕐᓇᓂᒃ ᓯᓚᑦᑑᓂᖅᐹᖑᑎᑕᐅᓪᓗᓂ 2007-ᐸᒥ. 
 
>>ᐸᑦᑕᑐᖅᑐᑦ 
 
ᓂᕈᐊᕋᔅᓴᖑᖅᑎᑕᐅᔪᓕᒫᑦ ᖁᔭᓐᓇᒦᕈᓯᐊᖅᑖᖅᑎᑕᐅᓂᐊᖅᑐᑦ ᐃᑲᔪᖃᑦᑕᕐᒪᑕ ᓄᓇᕗᒻᒥᐅᓂᒃ ᐊᕐᓇᓂᒃ.  
 
ᐊᑏ, ᑖᒃᑯᐊ ᖁᓪᓕᒃᑯᑦ ᖁᔭᓐᓇᒦᕐᓚᕗᑦ, ᒦᑲ ᐊᓕᕙᑦᑕᖅ ᐊᒻᒪᓗ ᓂᕈᐊᕋᔅᓴᖑᖅᑎᑕᐅᓚᐅᖅᑐᓐ 
ᐃᖅᑲᓇᐃᔭᖅᑎᐊᖅᑐᐊᓘᓚᐅᕐᒪᑕ ᐊᕐᓇᐃᑦ ᐃᑲᔪᕋᓱᑐᓂᔾᔪᒃ. ᒫᑦᓯ 8, ᐊᕐᓇᐃᑦ ᓄᓇᕐᔪᐊᓕᒫᒥ 
ᐅᓪᓗᖃᑦᑎᑕᐅᑎᓪᓗᒋᑦ ᐅᕙᓂᓗ ᓄᓇᕗᒻᒥ. 
 
ᐊᒻᒪᓗ ᐅᓪᓗᖃᑦᑎᐊᕐᓂᐊᖅᐳᓯ ᐊᕐᓇᐃᑦ ᐅᓪᓗᖓ ᑖᓐᓇᐅᑎᓪᓗᒍ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 005 - 2(4): ᒥᐊᓕᒐᐃᑦ ᐃᖃᓗᓕᕆᔨᖏᑦ ᐅᒪᔪᓕᕆᔨᖏᓪᓗ ᐊᑭᕋᖅᑐᕐᓂᑦ ᓇᓄᐃᑦ 

ᐅᓄᖏᓗᐊᓕᓐᓂᕋᖅᑕᐅᓂᖏᓐᓄ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᐅᑎᕐᑐᐊᓐᓅᒐᑦᑕ. ᑎᓯᑉᐱᕆ 27, 
2006-ᖑᑎᓪᓗᒍ ᒥᐊᓕᒐᐃᑦ ᐃᖃᓗᓕᕆᔨᖏᑦ ᐅᒪᔪᓕᕆᔨᖏᓪᓗ ᐅᖃᓚᐅᕐᓯᒪᒻᒪᑕ ᓇᓄᐃᑦ ᐅᓗᕆᐊᓇᕐ. . . 
ᐅᓄᖏᓗᐊᓕᓐᓂᕋᖅᑕᐅᓪᓗᑎᒃ ᐊᒻᒪᓗ ᐱᖁᔭᕐᔪᐊᕐᑎᒍᑦ ᓇᓗᓇᐃᖅᑕᐅᓯᒪᖁᔭᐅᓗᑎᒃ ᑕᐃᒪᓐᓇ. ᐊᒻᒪᓗ 
ᑕᐃᒍᑕᐅᓗᐊᓚᐅᕐᑐᖅ ᓯᑯᖃᓐᖏᓗᐊᓕᕐᓂᖅ ᐱᔾᔪᑎᒋᓪᓗᒍ ᐊᒻᒪᓗ ᐊᑦᑐᖅᑕᐅᓂᐊᕋᓱᒋᔭᐅᓪᓗᑎᒃ ᐃᓄᐃᑦ 
ᐅᓄᕐᓂᖏᑦ.  
 
(ᐃᓱᓕᒃᑐᖅ ᑐᓵᔨ) ᐊᓯᔾᔨᕐᐸᓪᓕᐊᓂᖓ ᓇᓄᐃᑦ ᐊᖑᓇᓱᒃᕕᐅᒍᓂᐊᕋᓱᒋᔭᐅᓪᓗᑎᒃ ᑕᑲᒃᑯᓄᖓ ᐊᒥᓕᑲᒃᑯᓐᓄᑦ 
ᐱᓕᕆᐊᖑᓪᓚᕆᓕᕐᒪᑕ ᑕᐃᒪᓐᓇᐃᓂᐊᕐᓂᕐᐸᑕ ᑕᒪᒃᑯᐊ ᓇᓄᕐᓯᐅᖃᑦᑕᕐᑐᐃᑦ ᐊᖑᓇᓱᖃᑦᑕᕐᑐᓪᓗ 
ᑮᓇᐅᔭᓕᒡᔪᐊᓂᒃ ᐊᐅᓪᓚᕈᔾᔨᖃᑦᑕᕐᑐᐃᑦ ᐊᑐᖅᑕᐅᓂᖃᕐᔪᐊᓂᐊᕐᒪᑕ ᑕᒪᑦᓱᒥᖓ ᐊᑭᕋᖅᑐᕋᑦᑕ, ᖃᐅᔨᒪᖁᓪᓗᓯ. 
 
(ᑐᓵᔨᒃᑯᑦ) ᐅᖃᖅᑏᑦ. ᑕᐃᒪᓐᓇ ᑐᓂᓯᓂᐊᕐᑎᓪᓗᑕ ᑕᒪᒃᑯᓄᖓ ᓯᕗᓕᖅᑎ ᐊᒻᒪᓗ ᐅᕙᖓ ᐊᒃᓲᕉᑎᖃᑦᑐᒍᒃ 
ᑲᓇᑕᒥᐅᑦ ᒐᕙᒪᓕᕇᔨᓪᓗᑦ ᐊᔭᐅᕆᓪᓗᑎᒃᑯᑦ ᐊᒻᒪᓗ ᒥᐊᓕᒐᐃᒃ ᒐᕙᒪᒃᑯᖏᑦ ᐅᓂᒃᑳᕐᕕᒋᓇᓱᓐᓂᐊᖅᑕᕗᑦ 
ᖃᓄᐃᓕᖓᒻᒪᖔᑦᑕ. ᒫᓐᓇᕈᓘᓚᐅᑐᖅ Washington D.C-ᒥᓚᐅᖅᑐᖓ ᑐᑭᓯᑎᓐᓇᓱᒃᖢᒋᑦ ᑕᐃᒃᑯᐊ ᒥᓕᒐᐃ 
ᓄᓇᖓᓂ ᐃᓱᒪᓕᐅᖅᑎᒋᔭᐅᔪᑦ ᑕᕝᕙᓂ ᒪᓕᒐᓕᐅᕐᕕᖕᒥ ᐅᖃᐅᓯᕆᓂᐊᖅᑕᒃᑲ.  

ᓇᓄᐃᑦ ᐊᐅᓚᑕᐅᑦᑎᐊᑐᒻᒪᕆᐊᓗᐃᑦ ᓄᓇᕗᖕᒥ ᐊᒻᒪᓗ ᒪᑭᒪᔪᓐᓇᑎᑦᑎᓐᓇᓱᒃᖢᑎᒃᑯ ᐋᖅᑭᒃᓯᒪᓇᓱᑦᑕᕗᑦ 
ᐃᑲᔫᑎᖃᕈᓐᓇᓐᓂᐊᕋᑦᑕ ᓄᓇᕗᖕᒥ. ᑖᓐᓇ ᑲᔪᓯᑦᑎᐊᓇᕐᑐᖅ ᐊᒻᒪᓗ ᐊᑭᕋᖅᑐᓐᓂᐊᖅᖢᑎᒃᑯ 
ᐃᓱᒪᓕᐊᕆᓚᐅᕐᑕᖓ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ ᐃᖅᑲᓇᐃᔭᕐᑐᓕᕆᓂᕐᒧᓪᓗ, ᒥᓂᔅᑐ 
ᑕᐹᕐᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 006 - 2(4): ᐅᑭᐅᒃᑯᑦ ᐱᓐᖑᐊᕕᕐᔪᐊᕐᓂᐅᖃᑦᑕᖅᑐᓂ ᑲᓇᑕᒥ ᑐᑭᓯᑎᑦᑎᒋᐊᕐᓂᖅ 

(ᑕᐹᖅᔪᒃ) 
ᐊᖓᔪᖅᑳ ᓗᐃ ᑕᐹᖅᔪᒃ: ᐅᖃᖅᑎᑦᓯᔩ, 2007-ᒥ ᐅᑭᐅᒃᑯᑦ ᐱᓐᖑᐊᕕᕐᔪᐊᕐᓂᐅᖃᑦᑕᖅᑐᑦ ᑲᓇᑕᒥ 
ᐃᓚᒋᔭᐅᓚᐅᕋᑦᑕ ᑕᒫᓂ ᓄᓇᕗᖕᒥᐅᑎᖑᑦ. ᑖᒃᑯᓇᓂ ᐱᓕᕆᖃᑎᖃᖅᖢᑕ ᐅᑭᐅᖅᑕᕐᑐᖕᒥᐅᖑᖃᑎᑦᑎᓐᓂᒃ. 
ᑕᒪᒃᑯᐊ ᑕᑯᒃᓴᐅᑎᑦᑎᖃᑦᑕᕋᑦᑕ ᐊᔪᓐᖏᓂᕆᔭᑦᑎᓐᓂᒃ ᐃᓕᖅᑯᓯᑦᑎᓐᓂᒃ ᐊᒻᒪᓗ ᓴᓇᔪᓐᓇᑎᐊᕐᓂᑎᓐᓂᒃ 
ᐊᒡᒐᑎᓐᓄᑦ. ᐊᒻᒪᓗ ᐱᓗᐊᖅᑐᒥᒃ ᑐᖓᓇᕐᓂᑎᓐᓂᒃ ᑕᒪᐅᓇ ᑲᓇᑕᒥᐅ ᑕᑯᑎᑦᑐᓐᓇᕋᑦᑎᒍ.  
 
ᑕᒪᒃᑯᐊ ᐱᖑᐊᖅᑎᐅᖃᑦᑕᖅᑐᑦ ᓄᓇᕗᖕᒥ ᑕᒪᑐᒪᓂ 2007-ᐅᑎᓪᓗᒍ ᐅᑭᐅᖅᑕᖅᑐᒥ ᐊᒃᓱᕈᒻᒪᕆᖢᑎᒃ 
ᐱᓕᒻᒪᒃᓴᓚᐅᕐᒪᑕ ᐊᒻᒪᓗ ᐃᓚᐅᑦᓯᐊᒻᒪᕆᒃᖢᑎᒃ ᐊᒃᓱᕈᖃᑕᐅᑦᓯᐊᓱᑎᒃ. ᐊᒻᒪᓗ ᑕᒪᒃᑯᐊ 
ᐃᑲᔪᖅᑕᐅᒻᒪᕆᖃᑦᑕᓚᐅᕐᒪᑕ ᐊᑭᓕᕐᓱᕐᑕᐅᓇᑎᒃ ᐃᑲᔪᖅᐸᒃᑐᑦ ᐊᒻᒪᓗ Coach-ᒋᔭᐅᔪᑦ ᐊᐅᓚᑦᑎᔨᒋᔭᐅᔪᑦ 
ᐃᑲᔪᖅᑎᑐᐃᓐᓇᐃᓪᓗ ᑕᒪᒃᑯᐊ ᐱᓕᕆᑦᑎᐊᑐᒻᒪᕆᐊᓗᖕᒪᑕ ᑕᒪᑐᒪᓂ ᐃᖏᕐᕋᓂᑦᑎᓐᓂ.  
 
140-ᐅᕗᑦ ᑕᒪᒃᑯᐊ ᐊᑭᓕᕐᓱᕐᑕᐅᓇᑎᒃ ᐱᓕᕆᔪᑦ, ᒪᒃᑯᑦᑐᓄᓪᓗ ᑭᒡᒐᖅᑐᐃᔩᑦ, ᐃᓕᖅᑯᓯᓄᓪᓗ ᐱᐅᓯᕐᓄᑦ 
ᐱᓐᖑᐊᕈᓯᓐᓄᑦ ᑕᑯᒃᓴᐅᑎᑦᑎᔪᑦ, ᓴᓇᖑᐊᖅᑏᑦ ᐊᒻᒪᓗ ᑕᒪᒃᑯᐊ ᐃᑲᔪᕐᑎᒋᔭᐅᕙᒃᑐᑦ ᐱᓐᖑᐊᓂᒃᑯᓐᓄᑦ 
ᐊᐅᓚᑦᑎᔨᒋᔭᐅᔪᑦ ᐊᒻᒪᓗ ᑲᒪᔨᒋᔭᕗᑦ. Whitehorse-ᒥ ᐅᕙᑦᑎᓐᓂᒃ ᑭᒡᒐᑐᑦᑎᐊᕐᑐᐊᓗᖕᒪᑕ ᓄᓇᕗᖕᒥᐅᓂ.  
 
ᐅᖃᖅᑎᑦᑎᔩ ᐃᐅᔩᓐ ᑎᑐᕆᒃ ᑖᒃᑯᓇᓂ Team Nunavut ᓄᓇᕗᖕᒥ ᐃᓕᒌᖏᓐᓄᑦ ᐃᓚᐅᓚᐅᕐᒪᓂᓛᒃ ᑖᒃᑯᓇᓂ 
ᐅᖁᒪᐃᓐᓂᖃᖅᑐᓂ 100 kilograms ᐅᖓᑖᓄᑦ ᑕᒪᒃᑯᓄᖓ ᐹᕙᒃᑐᓄᑦ Judo. ᑖᓐᓇ ᓯᕗᓪᓕᐹᖑᑦᑎᐊᖅᖢᓂ 
ᓴᕕᕋᔭᖅᑖᑦᑎᓯᒪᒻᒪ ᓄᓇᕗᖕᒥᐅᓂᒃ. ᑖᒃᑯᐊᓗ ᑲᓇᑕᒥ ᐱᖑᐊᕐᐸᒃᑎᓪᓗᒋᑦ ᑖᓐᓇ ᓯᕗᓪᓕᐹᖑᑦᑎᐊᒻᒪᕆᒻᒪᓂᓛᒃ. 
ᓄᓇᕗᖕᒥᐅᑦ ᐃᓚᐅᖃᑦᑕᓕᖅᑎᓪᓗᒋᑦ ᑲᓇᑕᒥᐅᑦ ᐱᓐᖑᐊᕕᔾᔪᐊᑎᓪᓗᒋᑦ. ᑕᐃᒪ ᐅᐱᒋᔪᒪᑦᑎᐊᕋᑦᑎᒍ ᐊᒻᒪᓗ 
ᐃᓕᑦᓯ ᐅᐱᒍᓱᖃᑕᐅᖁᒐᓗᐊᕐᐸᒃᓯ ᑖᑦᓱᒥᖓ ᐃᐅᔩᓐᒥ ᑕᒪᓐᓇᐃᓛᒃ ᓯᕗᓪᓕᖅᐹᑦᓯᐊᒻᒪᕆᐅᓪᓗᓂ 
ᓴᕕᕋᔭᕐᑖᖅᑎᑦᑎᓚᐅᕐᒪᑦ ᓄᓇᕗᖕᒥᐅᓄᑦ ᐊᒻᒪᓗ ᑖᒃᑯᐊ ᐱᓕᕆᓐᓇᓂᐊᖅᖢᑎᒃ ᐱᓐᖑᐊᖏᓐᓇᓂᐊᕐᒪᑕ ᒪᑦᓯ 
ᑎᑭᓐᓇᓱᐊᕐᓂᖓᓄᑦ. ᑕᐃᒪᓱᓕ ᐱᓐᖑᐊᑲᓐᓂᓂᐊᕐᒪᑕ ᑖᒃᑯᐊ ᐱᓐᖑᐊᓂᐊᖅᑐᑦ ᐊᒃᓱᕈᑦᑎᐊᖁᕙᕗᑦ ᐊᒻᒪᓗ 
ᓴᓚᒃᓴᖁᒐᓗᐊᖅᐸᕗᑦ. ᐅᖃᖅᑎᑦᑎᔩ, ᖁᔭᓐᓇᒦᒃ. 
 
>>ᐸᑦᑕᑐᖅᑐᖅ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᒥᓂᔅᑐᐃᑦ ᐅᖃᐅᓯᒃᓴᖏᑦ. (ᑐᓵᔨᒃᑯᑦ) ᑮᓇᐅᔭᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 
ᒥᓂᔅᑕᖓ, ᑕᐃᕕᓄᑦ ᓯᒪᐃᓚᒃ. 
 
ᐊᖓᔪᖅᑳᑉ ᐅᖃᐅᓯᖓ 007 - 2(4): ᓴᖏᑦᑎᕐᐹᓪᓕᕐᓂᖓ ᑮᓇᐅᔭᑦ ᐊᐅᓚᑕᐅᓂᖏ - ᐅᓂᒃᑳᑦ 

ᖃᓄᐃᓕᖓᓕᕐᓂᖓ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐅᖃᖅᑏ, ᑮᓇᐅᔭᑦ ᐊᑐᕈᒫᕐᓂᐊᕐᑐᑦ 2007 ᐃᓗᓕᖃᐅᒃᐳᑦ ᒐᕙᒪᒃᑯᑦ 
ᐊᖏᖅᓯᒪᔭᖏᑦ ᓴᖏᑦᑎᕐᐹᓪᓕᓐᓂᐊᕐᒪᑕ ᑮᓇᐅᔭᑦ ᐊᐅᓚᑕᐅᓂᖏᑦ. ᐅᓪᓗᒥ ᖃᐅᔨᒃᑲᐃᔪᒪᔪᖓ ᒐᕙᒪᒃᑯᑦ 
ᐸᕐᓇᐅᑎᖏᓐᓂᒃ ᐱᕚᓪᓕᐅᑎᒋᔭᐅᔪᓐᓇᕐᑐᑦ ᑮᓇᐅᔭᓕᕆᔾᔪᓯᑦᑎᓐᓄᑦ ᐊᒻᒪᓗ ᐅᓂᒃᑳᖅᑕᐅᓐᓂᕆᖃᑦᑕᕐᑕᑦᑎᓐᓄᑦ.  

ᑭᖑᓪᓕᖅᐹᒥ ᐅᓂᒃᑳᖅᑎᓪᓗᒍ ᒪᓕᒐᓕᐅᕐᕕᖕᒧᑦ ᑕᒻᒪᖅᓯᒪᔪᖅᓯᐊᖅᑎᖅᔪᐊᖅ, ᐊᒃᓱᕉᑎᖃᓚᐅᖅᓯᒪᔪᖅ 
ᑮᓇᐅᔭᓕᕆᓂᖅ ᐊᑕᐅᓯᕐᒥᒃ ᑐᓐᖓᖁᓪᓗᒍ. ᑖᓐᓇ ᒪᓕᖕᓂᐊᖅᑕᕗᑦ, ᒫᓐᓇᓗ ᐱᒋᐊᕋᓱᓕᖅᖢᑎᒃᑯᑦ. 
 
ᐄᑉᐳ 1ᒥ ᐱᒋᐊᕐᓗᒍ ᑮᓇᐅᔭᓕᕆᔨᒃᑯᑦ ᓯᕗᒃᑲᖅᑕᖅᑎᓃᑦᑐᑦ, ᑲᑎᑎᑕᐅᓂᐊᖅᑐᑦ ᑮᓇᐅᔭᓕᕆᔨᒃᑯᑦ 
ᐊᑖᓅᐊᖅᑕᐅᓗᑎᒃ ᐊᒻᒪᓗᒃᑲᓐᓂᖅ ᐊᑐᓯᒋᐊᕐᓗᒍ ᔫᓐ 1, ᓯᒃᑭᓕᐅᕈᑏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑮᓇᐅᔭᓕᕆᔨᒃᑯᓐᓃᑦᑐᑦ ᑮᓇᐅᔭᓕᕆᔨᒃᑯᓐᓄᑦ ᓄᒃᑎᖅᑕᐅᓂᐊᖅᑐᑦ. 
 
ᑕᐃᒪᐃᓕᒍᑦᑕ ᑕᐃᒪ ᑲᑎᖅᓱᖅᐸᓪᓕᐊᓂᐊᓕᖅᑕᕗᑦ ᑲᔪᓯᑦᑎᐊᕐᓂᖅᓴᐅᓗᑎᒃᓗ ᒐᕙᒪᒃᑯᑦ ᐊᐅᓚᐅᓯᖏᑦ 
ᐅᓂᒃᑳᖅᑕᐅᔪᓐᓇᕐᓂᖅᓴᕆᓕᕐᓗᑎᒃᓗ ᓵᑕᐅᓂᖅᓴᐅᓕᕐᓗᑕᓗ. ᑖᓐᓇ ᐅᓪᓗᒥ ᑕᑯᑲᐅᑎᒋᔾᔮᓐᖏᑕᕋᓗᐊᕗᑦ ᑭᓯᐊᓂ 
ᐱᕙᓪᓕᐊᓂᖓ ᐃᖏᕐᕋᐃᓐᓇᕐᓂᐊᖅᑐᖅ. 
 
ᑕᐃᒪᐃᑦᑑᓂᖓᓄ ᓴᓐᖏᑦᑎᑉᐹᓪᓕᕐᓂᐊᖅᑐᑦ ᑮᓇᐅᔭᑦ ᐊᐅᓚᑕᐅᔾᔪᓯᖏᑦ ᐊᒃᑐᐃᓂᖃᕐᒪᑕ ᑕᒪᒃᑯᓂᖓ 
ᐱᒻᒪᕆᐅᓂᖅᐹᖑᔪᓂᒃ, ᐃᖅᑲᓇᐃᔭᖅᑎᑦᑎᓐᓂ. ᐱᕕᖃᖅᑎᑕᐅᓂᐊᖅᑐᖅ ᐃᓕᖅᐹᓪᓕᕈᓐᓇᕐᓂᐊᕐᒪᑕ 
ᐃᖅᑲᓇᐃᔮᒥᑦᑕ ᒥᒃᓵᓄᑦ ᐊᑕᐅᓯᕐᒥᒃᓗ ᑐᕌᒐᖃᕐᓗᑎᒃ. (ᑐᓵᔨᒃᑯᑦ ᓄᖅᑲᖅᑐᖅ) ᒪ’ᓇ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓄᓇᓕᖕᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 008 - 2(4): ᑐᓴᖅᑎᑦᑎᓂᖅ ᓄᓇᓕᕆᔨᒃᑯᓐᓂ ᒐᕙᒪᓕᕆᔨᒃᑯᓐᓂ ᐃᓕᓐᓂᐊᖅᑐᓂᑦ 

(ᐸᕋᐅᓐ) 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓐᓂᐊᕆᐊᓚᐅᖅᓯᒪᒐᒪ 
ᖃᓪᓗᓇᐅᔭᕆᐊᖅᓴᕆᐊᖅᑐᖅᖢᖓ ᖃᓪᓗᓇᐅᔭᕐᓂᐊᖅᐳᖓ.  
 
ᐅᖃᖅᑏ, ᐅᓪᓗᒥ ᓇᖏᖅᓯᔪᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᐅᖃᑎᑦᑎᓐᓂᑦ ᐃᓄᐃᑦ 
ᐃᓕᓐᓂᐊᖅᑎᑕᐅᓂᖏᑕ ᒥᒃᓵᓄᑦ. ᐃᓄᐃᑦ ᐃᖅᑲᓇᐃᔭᖅᑐᑦ ᐅᓄᕐᓂᖏᑦ 85ᐳᓴᓐᑎᒧᑦ ᐋᖅᑭᒃᓯᒪᓂᖅᓴᐅᓂᐊᕐᒪᑦ. 
 
ᐅᖃᖅᑏᑦ, ᐊᕐᕌᒎᒃ ᒪᕐ̀ᕉᓕᖅᑑᑦ ᓄᓇᓕᖕᓂᑦ ᒐᕙᒪᓕᕆᔨᒃᑯᑦ ᕿᑭᖅᑖᓗᖕᒥ ᑎᑎᕋᕐᕕᖓᑦ ᐊᑐᓕᖅᑎᑦᑎᓚᐅᖅᓯᒪᔪᑦ 
ᐃᓕᓐᓂᐊᖅᑎᑦᑎᔪᒪᓪᓗᑎᒃ ᐃᓄᒃᑕᐅᓂᐊᕐᒪᑎᒃ ᒪᕐ̀ᕉᒃ ᐃᖅᑲᓇᐃᔮᒃ. ᑖᓐᓇ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐱᕙᓪᓕᐊᔪᓕᕆᓂᕐᒧᓪᓗ ᐃᓃᒃ ᐃᖅᑲᓇᐅᔮᒃ ᐊᒻᒪ ᖃᐅᔨᓴᖅᑎ ᓄᓇᑖᖃᑕᐅᓯᒪᔪᓄᑦ ᐃᓄᒃᑕᐅᖁᓪᓗᑎᒃᑯᑦ. 
 
ᐃᓕᓐᓂᐊᕈᑏᒃ ᐋᖅᑭᒃᓱᖅᑕᐅᓯᒪᔪᑦ ᐃᖅᑲᓇᐃᔮᒃᓴᓄᑦ ᐊᐱᖅᓱᖅᑕᐅᓯᒪᓕᖅᖢᑎᒃ ᐃᓕᐅᖅᑲᖅᑕᐅᓯᒪᓕᖅᖢᑎᒃᓗ, 
ᐃᓕᓴᐃᔨᒋᓂᐊᖅᑕᖏᓪᓗ ᐋᖅᑭᒃᓱᖅᑕᐅᓯᒪᓕᖅᖢᑎᒃ. ᐊᐱᖅᓱᖃᑦᑕᓚᐅᖅᑕᕗᑦ ᑕᐃᒃᑯᐊ ᐅᒃᑐᖅᑐᑦ ᐊᒻᒪᓗ ᒪᕐᕉᒃ 
ᓂᕈᐊᖅᑕᐅᓯᒪᓕᖅᖢᑎᒃ ᐃᓄᐃᓐᓂᐊᕐᒪᑎᒃ ᑕᐃᒃᑯᓇᓐᖓᑦ ᒪᕐᕉᖕᓂᑦ ᐃᓕᓐᓂᐊᖅᑎᑕᐅᓂᐊᖅᑑᒃ ᐃᓂᖏᓐᓄᑦ. 
 
ᐊᕐᕋᒎᒃ ᒪᕐᕉᒃ ᓈᓇᓱᖕᓂᖏᓐᓂᑦ, ᑖᒃᑯᐊ ᐃᓕᓐᓂᐊᖅᑕᐅᓂᐊᖅᑑᒃ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᑎᒍᑦ ᐊᒻᒪᓗ ᐃᖅᑲᓇᐃᔭᓯᓐᓈᖅ ᐃᓕᓐᓂᐊᖅᑎᑕᐅᓂᐊᕆᓪᓗᑎᒃ. ᐊᕐᕌᒍ ᒪᕐᕉᒃ ᓈᓇᓱᖕᓂᖅᑎᓪᓗᒋᑦ 
ᑖᒃᑯᐊ ᑲᔪᓯᑦᑎᐊᕐᓂᐊᖅᑐᑦ. ᐅᖃᓕᒫᕇᖅᐸᓪᓚᐃᔭᕋᐅᓇ , ᐃᒡᒐᒃᑖᕈᒪᖃᐃ ᐱᐅᓂᖅᓴᓂᒃ. ᒪᒥᐊᓇᖅ.  

ᐅᖃᖅᑏ, ᖁᕕᐊᓱᒃᑐᖓ ᑕᒪᒃᑮᒃ ᑖᒃᑯᐊ ᐃᓕᓐᓂᐊᕐᓂᐊᖅᑑᒃ, ᐊᓛᓱᐊ ᐅᑦᑐᕿ ᐊᒻᒪᓗ ᓈᑖᓂᐅ ᔪᐊᓇᓯ 
ᐱᔭᕇᖅᓯᓯᒪᖕᒪᑎᒃ ᐃᓘᓐᓇᖏᓐᓂᑦ ᐃᓕᓐᓂᐊᕆᐊᖃᖅᑕᒥᖕᓂᒃ ᐸᕐᓇᐅᑏᑦ ᒪᓕᒃᖢᒋᑦ.  
 
ᐊᒻᒪᓗ ᐅᖃᖅᑏᑦ, ᖁᕕᐊᓱᒃᑐᖓ ᑖᒃᑯᐊ ᒪᕐᕉᒃ ᐃᓕᓐᓂᐊᖅᑑᒃ ᐃᓂᒥᓄᑦ ᐃᓕᓴᐅᓂᐊᖅᑑᒃ ᐃᖅᑲᓇᐃᔮᓄᑦ ᐄᑉᐳ 
1 2007ᐅᓕᖅᐸᑦ. 
 
ᐅᖃᖅᑏᑦ, ᑕᕝᕙ ᐅᒃᑑᑎᑦᑎᐊᕙᐅᕗᖅ ᖃᓄᖅ ᐱᓕᕆᕝᕕᒃᐳᑦ ᐃᓄᖕᓂᑦ ᐃᖅᑲᓇᐃᔭᑎᑖᕋᓱᒃᐸᓪᓕᐊᓕᕐᒪᑕ 
ᐱᓇᓱᐊᖅᑕᕗᑦ ᒪᓕᒃᑕᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐄ, ᖃᓪᓗᓇᐅᔭᑦᑎᐊᒃᑲᖅᐹᓘᔪᑎᑦ. ᒥᓂᔅᑕᐃᑦ ᐅᖃᐅᓯᖏᑦ. (ᑐᓵᔨᑎᒍᑦ ᓄᖅᑲᖅᑐᖅ) 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎᑦ, ᒥᔅᑕ ᒪᑉᓴᓛᒃ. 
 

ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 011 - 2(4): ᓄᓇᕐᔪᐊᒥᑦ ᐊᕐᓇᐃᑦ ᐅᓪᓗᖓ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᖅᓯᖃᑕᐅᔪᒪᓪᓗᖓ ᐅᓪᓗᕆᖕᒪᔾᔪᒃ ᑖᓐᓇ ᐊᕐᓇᐃᑦ ᐅᓪᓗᒥ.  
 
(ᑐᓵᔨᒃᑯᑦ) ᐅᖃᖅᑏ, ᓇᓗᓇᐃᕈᒪᔭᒃᑲ ᑕᐃᒃᑯᐊ ᐊᕐᓇᓕᒫᑦ ᓄᓇᕘᒥ. ᐅᖃᖅᑏ, ᐅᓪᓗᒥ ᓄᓇᖅᔪᐊᓕᒫᒥ ᐊᕐᓇᐃᑦ 
ᐅᓪᓗᒋᖕᒪᒍ ᐊᒻᒪᓗ ᖁᕕᐊᓲᑎᒋᔭᐅᓪᓗᓂ ᓄᓇᖅᔪᐊᓕᒫᒥ. 
 
ᐅᖃᖅᑏ, ᐊᕐᓇᐃᑦ ᐊᒃᓱᐊᓗᒃ ᐱᒻᒪᕆᒃᔪᐊᒻᒪᕆᐊᓗᒃᑯᑦ ᐃᑲᔪᕐᓂᕆᔭᕗᑦ ᐃᓄᐃᑦ ᐱᖅᑯᓯᖏᑦᑎᒍᑦ. 
ᑲᑎᓐᖓᑎᑕᐅᖃᑦᑕᖅᑐᒍᑦ ᐃᓚᒌᑎᒍᑦ ᐊᓐᓄᕌᖃᖅᑎᑕᐅᓪᓗᑕᓗ ᒥᖅᓱᒐᕐᓂᒃ. ᐱᐅᓯᑎᑕᐅᓯᒪᓪᓗᑎᒃ ᓲᕐᓗ ᒪᑯᐊ 
ᐊᒪᐅᑏᑦ, ᑲᒦᑦ ᐳᐊᓗᐃᓪᓗ.  
 
ᐊᖑᑎᓂᒃ ᐃᑲᔪᖃᑦᑕᕐᒥᔪᓐ ᐊᖑᓇᓱᒋᐊᓂᐊᓕᕌᖓᑕ ᐊᒻᒪᓗ ᐅᑎᕌᖓᑕ ᐊᖑᓯᒪᓪᓗᑎᒃ ᓂᕿᓂᒃ 
ᑲᒪᔨᒋᔭᐅᖃᑦᑕᖅᑐᓐ ᐊᒻᒪᓗ ᕿᓯᖏᓐᓂᒃ ᐊᒥᖏᓐᓂᓪᓘᓐᓃᑦ ᓴᓇᔭᐅᓂᐊᕐᒪᑕ ᐸᓂᖅᐸᑕ. ᑖᒃᑯᐊ 
ᕿᑐᕐᖏᕆᔨᓪᓗᐊᑕᕆᔭᐅᖃᑦᑕᓚᐅᖅᑐᓐ ᐊᒻᒪᓗ ᑭᓐᖒᒪᔭᐅᔪᓕᒫᓂᒃ ᓴᖅᑭᑦᑎᔨᒋᔭᐅᓪᓗᑎᒃ. 
 
ᐅᖃᖅᑏ, ᐃᒪᐃᓕᒍᓐᓇᖅᑐᖓ ᐃᓄᐃᑦ ᐱᖅᑯᓯᖏᑎᒍᑦ ᐊᕐᓇᐃᓐ ᐊᓐᓇᐅᒪᑎᑦᑎᓂᖅᐹᖑᕗᑦ.  
 
ᐊᕐᓇᐃᑦ ᐅᓪᓗᒥ ᒐᕙᒪᓕᕆᓂᕐᒧᑦ, ᐃᓅᓯᓪᓗ ᓴᓐᖏᓂᖏᓐᓂᒃ ᑕᒪᒃᑯᓂᖓ ᑎᒍᓯᕙᓪᓕᐊᔪᑦ ᐊᖑᑎᓄᑦ 
ᐊᓐᖑᑎᓯᒪᓪᓗᑎᒃ. 
 
ᐅᖃᖅᑏ, ᖁᕕᐊᓲᑎᖁᔭᒃᑲ ᐃᓘᓐᓇᓯ ᐊᕐᓇᐃᑦ ᓄᓇᕗᒻᒥᐅᑕᐃᓐ ᐅᓪᓗᖃᑦᑎᐊᖁᓪᓗᒋᑦ ᐊᒻᒪᓗ ᐸᓂᑯᓗᖏᑦ, 
ᐊᑏ, ᐱᔪᒪᔭᒥᓐᓂᒃ ᐃᓱᒪᒋᔭᒥᓐᓂᓪᓗ ᐅᐸᒍᒪᔭᒻᒥᓄᑦ ᑎᑭᐅᑎᖃᑦᑕᓂᐊᖅᐳᓐ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 012 - 2(4): ᑲᓇᑕᒥ ᐅᑭᐅᒥ ᐱᓐᖑᐊᕕᒃᐊᖅᑐᑦ ᐃᓄᐃᑦ ᐱᓐᖑᐊᕈᓯᖏᓐᓂ 

ᑕᑯᕋᓐᓈᑎᑦᑎᓂᖅ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒃᑯᓂᖓ Canada Winter Games-ᑐᓂᒃ ᐊᒃᓱᐊᓗᒃ ᐊᓕᐊᓇᐃᒍᓱᒃᑲᒪ. 
ᓂᑯᕕᔾᔪᑎᒋᔭᕋ ᒫᓐᓇ, ᐅᖃᖅᑎᑦᑎᔩ.  
 
ᐊᕐᕕᐊᕐᒥᐅᑦ ᐃᓐᖏᖅᑎᑕᖃᒻᒪᑦ ᑕᐃᑲᓂ ᒫᓐᓇᐅᔪᖅ, Canada Winter Games-ᒋᔭᖏᓐᓂ. ᑖᒃᑯᐊ 
ᐃᓕᑕᕆᔪᒪᓪᓗᒋᑦ, ᐆᒥᖓ ᑲᒪᔨᖃᑦᑐᑎᒃ, chaperone-ᖃᑦᑐᑎᒃ ᔨᐊᕝ ᓛᓐᑑᔅ ᓯᑳᑦ, ᐊᕐᕕᐊᒻᒥ ᐃᓕᓐᓂᐊᕐᑎᑦᑎᔩᑦ 
ᑕᐃᑲᓂ ᑲᒪᔨᐅᑎᑕᐅᔪᑦ ᑖᒃᑯᓂᖓ ᐃᓐᖏᖅᑎᐅᔪᓂᒃ. ᐅᑯᐊᖑᔪᑦ ᑕᐃᑯᓐᖓᖅᓯᒪᔪᑦ. ᑎᐅᕋᓐᔅ ᐸᓂᒍᓂᐊᖅ, ᑎᐅᕋ 
ᒪᒻᒪᖅ, ᐋᓐᔨᓚ ᒪᕐᔪᕐᓂᖅ, ᑐᐊᕐᑎ ᐊᓂHᐅᐃ, ᐃᓕᓴᐱ ᒧᕐᔪᕐᓂᖅ, ᓰᓇ ᐊᐅᓚᑦᔪᑦ, ᑳᑎᓕᓐ ᓱᓗᒑᕐᔪᒃ. 
 
ᑖᒃᑯᐊᖑᔪᑦ ᑕᐃᑲᓂ ᐃᓕᐊᕌᖅᑎᑦᑎᕙᑦᓱᑎᓪᓗ, ᖁᕕᐊᓱᒃᑎᑦᑎᖃᑦᑕᖅᑐᑎᓪᓗ ᐃᓐᖏᕌᖓᑕ. ᖃᓄᑭᐊᖅ 
ᖃᐅᔨᒪᓕᕐᓂᕐᒪᖔᑕ ᓄᑕᕋᐅᑎᓗᒋᑦ ᖃᐅᔨᒪᓇᓚᐅᕐᒪᑕ. ᑕᐃᒪᐃᒃᓴᐅᔮᓚᐅᖏᒻᒥᔫᒐᓗᐊᓐ ᐊᑦᔨᐅᔪᑦ 
ᒪᓕᒐᒃᓴᑦᑎᐊᖑᔪᑦᑕᐅᖅ ᖃᓄᑐᐃᓐᓇᖅ ᒪᒃᑯᑦᑐᖁᑎᒋᔭᕗᑦ ᐅᓪᓗᒥ ᐱᓇᓱᐊᕈᓐᓇᕐᒪᑕ. 
 
ᐊᕐᕕᐊᕐᒥᐅᑦ ᖁᔭᒋᕙᑦᓯ, ᐊᓕᐊᓇᐃᒋᓪᓗᓯᓗ ᐊᒻᒪᓗ ᐱᓕᕆᑦᓯᐊᑐᒻᒪᕆᐊᓘᕗᓯ ᑕᐃᑲᓂ 
ᕿᑎᕕᔾᔪᐊᖅᑐᓃᖃᑕᐅᒐᑦᓯ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᓪᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ 
ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 013 - 2(4): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᖓᓂ 

ᐃᓕᓴᕆᔭᐅᓯᒪᔪᖅ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᖁᕕᐊᓲᑎᖃᕈᒪᓪᓗᖓ ᑕᐃᒃᑯᐊ 
ᐃᓕᓴᕆᔭᐅᖅᑲᐅᔪᑦ ᐊᒻᒪᓗ ᑕᐃᒃᑯᐊ ᐃᓕᓴᕆᔪᒪᓪᓗᒍ ᖁᔭᓐᓇᒦᕈᒪᓪᓗᒍᓗ ᑖᓐᓇ ᐃᓄᒃ, ᐆᒥᖓ ᖃᓕᐹᓐᓂᒃ 
ᓴᓇᓚᐅᖅᑐᖅ.  
 
ᖁᕕᐊᓲᑎᒍᒪᓪᓗᒍ ᑭᐊᓂ ᐋᒎᓇ, ᖁᓪᓗᖅᑑᕐᒥᐅᑕᖅ. ᑭᐊᓂ, ᑖᓐᓇ 2007 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕋᐃᓴᖓᓂ ᐃᓕᓴᕆᔭᐅᓯᒪᔪᖅ. ᑖᓐᓇ ᑐᒡᓕᐊᓂ ᐃᓕᓐᓂᐊᖅᑐᖅ Grand Prairie ᓯᓚᑦᑐᕐᓴᖅᕕᖓᓂ. ᑭᐊᓂ 
14-ᖑᑎᓪᓗᒋᑦ ᐃᓚᐅᓚᐅᖅᑐᖅ, ᐆᑦᑐᖃᑕᐅᓚᐅᖅᑐᕐᓗ ᑕᕝᕗᖓ ᐃᓕᓐᓂᐊᕐᕆᐊᕈᒪᓪᓗᓂ ᐊᒻᒪᓗ ᑕᒪᓐᓇ 
ᐃᓱᒪᓕᐅᕈᑎᒋᔭᐅᓇᓱᒃᑐᓂ ᐊᔪᓐᓇᑐᔅᓴᐅᓚᐅᖅᑐᖅ ᑕᐃᒃᑯᓄᖓ ᓂᕈᐊᖅᑎᑦᓯᓄᑦ. 
 
ᐅᖃᖅᑏ, ᐃᓕᒃᓯᓐᓂᓕᒫᖅ ᖁᕕᐊᓲᑎᖃᖁᔨᒋᕗᖓ ᑭᐊᓂᒥᒃ ᑖᓐᓇ ᑐᓂᔭᐅᓚᐅᕐᒪᑦ ᐃᓕᓐᓂᐊᕐᕈᑎᒃᓴᖓᓐᓂᒃ 
ᐊᒻᒪᓗ ᒪᒃᑯᑦᑐᖁᑎᕗᓐ ᐊᔭᐅᖅᑐᐸᒃᑲ ᐃᓕᓐᓂᐊᑲᓐᓃᓐᓇᖁᓪᓗᒋᑦ ᐊᕗᖓᐅᔨᒃᑲᓂᖅᓯᒪᔪᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ 
ᐊᕐᕚᕐᓗᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 014 - 2(4): ᑎᑎᖅᑲᓂᒃ ᓴᖅᑭᑦᑎᓂᐊᖅᑐ NorthwesTel-ᒃᑯᓐᓃᖔᖅᑐᓂ 

ᐃᓱᒫᓘᑕᐅᔪᓂᑦ (ᐊᕐᕚᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔾᔪᑎᖃᑦᑐᖓ ᑐᓴᖅᑎᑦᑎᒋᐊᒃᑲᓐᓂᕈᒪᓪᓗᖓ. ᐅᓪᓗᒥᒧᑦ 
ᑎᑭᑦᑐᒍ ᐱᓇᓱᐊᖃᑦᑕᓚᐅᕐᕋᒪ ᐃᓱᒫᓘᑎᒋᔭᐅᔪᓂᒃ ᒥᑦᑎᒪᑕᓕᒻᒥᐅᓄᑦ. ᑖᒃᑯᐊ NorthwesTel-ᑯᑦ 
ᐊᐅᓚᑦᑎᑎᐊᖏᓐᓂᖏᓐᓂᑦ ᓄᓇᑦᑎᓐᓂ, ᓄᓇᓕᓐᓂ.  
 
ᖃᐅᔨᒪᔪᓯ 7-ᖏᓐᓇᐅᓕᕐᒪᑕ ᓄᓇᓖᑦ ᐊᑭᓕᖅᓱᕕᒻᒥᒃ ᐱᑕᖃᑦᑐᐃᓐ, ᓂᐅᕕᖅᑎᑯᓐᓂ, ᑯᐊᐸᒃᑯᓂᓪᓗ.  
 
ᑕᐃᒪ ᑖᒃᑯᐊᑐᐊᖑᓕᖅᑎᓪᓗᒋᑦ ᑭᒡᒐᑐᖅᑕᒃᑲᑦ ᒥᑦᑎᒪᑕᓕᒃᒥᐅᓐ ᐊᑲᐅᒃᓴᖏᒻᒪᕆᓕᕐᒪᑕ NorthwesTel-ᑯᑦ 
ᓄᖅᑲᑎᑦᑎᓚᐅᕐᒪᑕ ᐊᑭᓖᕝᕕᒻᒥᑦ ᒥᑦᑎᒪᑕᓕᒃᒥ. ᐊᒻᒪᓗ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᒻᒥᔪᑦ, 
NorthwesTel-ᑯᑦ ᖃᕋᓴᐅᔭᒃᑯᑦ ᐊᑭᓖᔪᑎᖏᑦ 7-ᖑᔪᑦ ᑖᒃᑯᐊ 6-ᖑᔪᑦ ᑖᑯᓇᓂ 7-ᖑᔪᓂᑦ creditcard-ᖃᓪᓗᓂ 
ᑭᓯᐊᓂ ᐅᕝᕙᓘᓐᓃᑦ bank account-ᖃᓪᓗᓂ ᑭᓯᐊᓂ ᐱᔭᒃᓴᐅᒻᒪ. 
 
ᑎᑎᕋᒪᐅᕋᒪ ᐃᒃᓯᕙᐅᑕᖓᓐᓄᑦ NorthwesTel-ᑯᑦ ᑲᑎᒪᔨᖏᑕ. ᐅᖃᐅᑎᑦᑎᐊᕋᓱᒃᑐᒍ ᓇᓗᓇᐃᑦᑎᐊᕋᓱᑦᑐᒍ 
ᑮᓇᐅᔭᒃᑯᕕᖃᖏᓇᑦᑕ banks-ᓂ ᓄᓇᑦᑎᓂ ᐊᒻᒪᓗ ᓄᓇᓕᓕᒫᑲᓴᑦᑎᐊᑦ ᓄᓇᕗᒻᒥ bank-ᖃᖏᒥᒻᒪᑕ. ᑕᐃᒪ 
ᐅᖃᐅᑎᑦᑎᐊᕋᓱᑦᑐᒍᓗ ᓄᓇᓖᑦ ᓂᐅᕕᕐᕕᖏᓐᓂ ᐱᓗᐊᖅᑐᒥᑦ ᐊᑕᐅᓯᕐᒥᑦ ᐅᖃᐅᓯᓖᑦ ᐃᓄᑦᑎᑐᐃᓐᓇᖅ ᐊᒻᒪᓗ 
ᐱᓗᐊᖅᑐᒥᑦ ᐃᓐᓇᐃᑦ ᑕᒃᑯᓄᖓ ᑭᓯᐊᓂ ᐊᑭᓖᔭᖅᑐᑐᑎ ᐊᔪᓲᖑᖏᒻᒪᑕ.  
 
ᑕᕝᕙ ᑖᒃᑯᐊ ᐊᔪᖏᔾᔪᑎᑐᐊᑦᑎᐊᕆᓂᐊᖅᑕᖏᑦ ᓄᓇᓕᓐᓂ ᐊᑭᓖᕝᕕᑖᕐᐸᑦ ᑭᓯᐊᓂ ᐅᖄᓚᐅᑎᖃᕈᓐᓇᓂᐊᖅᑐᑦ. 
(ᑐᓵᔨᑎᒍᑦ) ᒫᓐᓇ ᐅᖃᖅᑏ, ᑐᒃᓯᕋᕋᓗᐊᖅᑐᖓ NorwesTel-ᑯᓐᓄᑦ ᐃᓱᒪᖅᓴᖅᓯᐅᑲᓐᓂᖁᓪᓗᒋ 
ᐊᑐᐊᒐᖁᑎᒋᖓᓂ ᐱᐅᓯᕆᔭᖏᓐᓂᔾᓗ. ᐱᓗᐊᖅᑐᒥ ᐊᑭᓕᖅᓱᐃᔪᑎᒋᖃᑦᑕᖅᑕᖏᑦ ᑕᐃᒃᑯᐊ 
ᐊᑭᓕᖅᓱᐃᕕᐅᖃᑦᑕᖅᑐᑦ ᓄᓇᓕᓐᓂ ᒥᑭᑦᑑᑕᐅᓂᖅᓴᓂᑦ.  
 
ᐃᒃᓯᕙᐅᑕᖅ ᓇᓗᓇᐃᖅᓯᕕᒋᓚᐅᖅᑕᕋ ᒥᑦᑎᒪᑕᓕᒻᒥ ᐱᔨᑦᓯᖅᑎᓪᓗᒋᑦ ᐊᓯᖏᓐᓂᓪᓗ ᓄᓇᓕᓐᓂ NorthwesTel-
ᑯᑦ ᐊᒃᓱᐊᓗᒃ ᖁᔭᓕᔭᒋᔭᐅᖃᑦᑕᕈᓐᓇᓂᐊᕐᒪᑕ.  
 
ᐅᖃᖅᑎ: ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ ᓯᕿᖑᔭᐃᑦ ᓄᖑᒻᒪᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑖᓐᓇ ᐱᐊᓂᑲᓴᑦᑎᐊᕋᓗᐊᕋᒃᑯ ᐱᐊᓂᒍᓐᓇᕐᒪᖔᒃᑯ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᒃᓱᒥᖓ ᐊᖏᖅᑕᐅᔪᒪᓪᓗᓂ, ᐱᔭᕇᕈᓐᓇᕐᒪᖔᑦ 
ᐅᖃᐅᓯᒃᓴᒥᓂᑦ. ᐋᒑᖅᑐᖃᕐᒪᖔᑦ? ᐋᒑᖅᑐᖃᖏᒻᒪᑦ ᑲᔪᓯᔪᓐᓇᖅᑐᑎ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐊᔭᐅᖅᑐᐃᑎᐊᖅᐳᖓ ᓴᖏᔪᒃᑯᑦ NorthwesTel-ᑯᓄᑦ 
ᐱᓕᕆᖁᓪᓗᒋ ᓄᓇᕗᒥᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋ ᑲᑎᒪᔨᖏᖏᓐᓂ ᒫᓐᓇᐅᔪᖅ ᓄᓇᕗᒻᒥᐅᑕᓂᓪᓘᓃᑦ 
ᑲᑎᒪᔨᖃᖏᒻᒪᑕ ᑕᐃᑲᓂ, ᑖᓐᓇ ᓈᒻᒪᖏᒻᒪᑦ.  
 
ᓈᒻᒪᓯᑉᐸᑦ ᐅᖃᖅᑏ, ᓴᖅᑭᑦᑎᓂᐊᖅᑐᖓ ᒪᓕᒐᓕᐅᕐᕝᒻᒥ ᑎᑎᖅᑲᓂᑦ ᑎᑎᕋᓚᐅᖅᑕᓐᓂᑦ ᐊᒻᒪᓗ ᑭᒡᒐᖅᑐᕐᓗᒋᑦ 
ᓂᕈᐊᖅᑎᒋᓯᒪᔭᒃᑲ NorthwesTel-ᑯᓐᓂ ᑲᓇᑕᒥᓗ ᓈᓚᐅᓯᕆᔨᒃᑯᓐᓂ ᐱᓕᕆᖃᑎᖃᕐᓂᐊᖅᐳᖓ. ᖁᔭᓐᓇᒦᒃ, 
ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᓇᑦᑎᓕᒻᒧ ᒪᓕᒐᓕᐅᖅᑎ, ᒥᔅ ᐊᒡᓗᒃᑳᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 015 - 2(4): ᐃᓱᒫᓘᑕᐅᔪᑦ ᐱᔾᔪᑎᖃᖅᑐᑦ NorthwesTel-ᑯᓐᓂ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑦᑐᖓ ᐅᓪᓗᒥ, ᖃᐅᔨᒃᑲᕈᒪᓪᓗᒋᑦ 
ᒪᓕᒐᓕᐅᖅᑏᑦ ᐅᓄᑲᓪᓚᑦᑐᓂ ᐃᓱᒫᓘᑎᒋᔭᐅᔪᓂᑦ ᓂᕈᐊᖅᑕᐅᕕᒋᓯᒪᔭᕐᓂᑦ ᐱᔾᔪᑎᒋᔭᖏᓐᓂ ᐊᐅᓚᑕᐅᓂᖏᓐᓂ 
NorthwesTel-ᑯᑦ. 
 
ᐃᖅᑲᐅᒪᔪᒃᓴᐅᒐᒃᓯ ᒪᓕᒐᓕᐅᕐᕕᒻᒥ ᓂᑯᕕᓚᐅᖅᓯᒪᒐᒪ ᓅᕖᐱᕆ 2005-ᖑᑎᓪᓗᒍ ᓇᓗᓇᐃᖅᓯᓇᓱᑦᑎᓪᓗᖓ 
ᐅᖄᒪᐅᓯᕆᔨᒃᑯᑦ NorthwesTel-ᑯᑦ ᑖᒃᑯᐊ ᓄᓇᓕᖕᓂ ᐱᔨᑦᑎᕋᕆᐊᖃᕐᒪᑕ, ᐃᓛᒃ ᐅᖄᒪᐅᑎᒃᑯᑦ ᓴᖅᑭᔮᓲᓂᑦ 
ᐱᖁᓪᓗᒋᑦ. ᑖᒃᑯᐊᓗ ᓇᓗᓇᖏᑦᑐᖅ ᑲᑎᒪᔨᐅᖃᑎᒃᑲ ᐊᖏᖃᑎᖃᓂᐊᕐᒪᑕ ᑖᒃᑯᐊ ᐃᓄᖁᑎᕗᑦ 
ᐊᑦᑕᓇᖏᑦᑐᒦᑦᑕᕆᐊᖃᕐᒪᑕ.  
 
ᓱᓕ ᐃᓱᒫᓘᑎᖃᕋᒪ ᐸᓖᓯᒃᑯᓐᓂ ᐅᖃᖃᑎᖃᕆᐊᖃᓕᓚᐅᕐᒪᑕ ᐅᖄᓚᕕᐅᕈᓘᔭᖃᑦᑕᑎᓪᓗᒋᑦ ᐸᕝᕕᓴᑦᑕᐅᓪᓗᑎ 
ᖃᐅᔨᒪᔭᐅᖏᑦᑐᓂᑦ ᑭᓇᒃᑯᓐᓄᑭᐊᖅ. ᐅᖄᓚᐅᑏᑦ ᑭᓇᒃᑯᓐᓂ ᐅᖄᓚᓕᕐᒪᖔᑕ ᓈᓴᐅᑎᖏᑦᑦ 
ᓴᖅᑭᑦᑎᖏᑎᑕᐅᖏᑎᓪᓗᒋᑦ ᐊᑲᐅᖏᓕᐅᕈᑕᐅᒻᒪᑦ ᑕᒪᓐᓇ, ᐊᒻᒪ NorthwesTel-ᑯᑦ ᐅᖃᐅᑎᓯᒪᔭᒃᑲ ᐅᖄᓚᐅᑎᑦ 
ᓇᑭᑦ ᐅᖄᓚᔪᖃᕐᒪᖔᑦ ᓴᖅᑭᑲᑦᑕᓕᕐᐸᑦ ᑐᓐᖓᓱᑦᑎᑕᐅᑦᑎᐊᒃᑐᖅ. 
 
ᒪᒥᐊᓇᖅᑑᒐᓗᐊᖅ CRTC-ᑯᑦ ᐊᖏᓕᖅᓯᓚᐅᖏᒻᒪᑕ NorthwesTel-ᑯᑦ ᑐᒃᓯᖃᐅᑎᖓᓂ ᐱᔨᑦᑎᕋᕈᒪᓪᓗᑎ 
ᑕᐃᒪᐃᑦᑐᒥ. ᐅᖃᖅᑏ, ᑕᒪᓂ ᐊᕐᕌᒍᒋᔭᖅᑎᓐᓂ ᑎᑎᕋᓚᐅᖅᑐᖓ NorthwesTel-ᑯᑦ ᑲᑎᒪᔨᖏᓐᓂ 
ᓇᓗᓇᐃᖅᓯᕕᒋᓪᓗᒋᑦ ᐃᑲᔪᖅᑐᐃᕕᒋᓂᕋᖅᑐᒍ ᑲᑉᐸᓂᐅᔪᑦ ᑕᒪᑐᒥᖓ ᐱᓕᕆᖁᓪᓗᒋᑦ. 
 
ᓱᓕ ᓂᕆᐅᖏᓐᓇᖅᐳᖓ ᑭᐅᓛᕐᓂᐊᕐᓂᖓᓂ ᑎᑎᖅᑲᓐᓄᑦ. ᑕᐃᒃᑯᐊᓕ ᒪᑯᐊ ᒪᓕᒐᓕᐅᖅᑎᐅᖃᑎᒃᑲ ᑐᓄᓂᕐᒥᑦ 
ᐱᖃᑎᒋᓪᓗᒋᑦ NorthwesTel-ᑯᑦ ᑐᒃᓯᕋᕐᕕᒋᔭᕗᑦ ᓄᓇᕗᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᑲᑎᒪᔨᖏᓐᓂ ᒫᓐᓇᐅᔪᖅ 
ᓄᓇᕗᒻᒥᐅᑦ ᑭᒡᒐᖅᑐᖅᑕᐅᖏᒻᒪᑕ ᑕᐃᒃᑯᓇᓂ ᑕᐃᒃᑯᐊᓗ ᖃᐅᔨᒪᔪᒃᓴᐅᔪᑦ ᐊᖏᖃᑎᖃᖅᑐᒃᓴᐅᒐᒃᓯ ᑕᒪᓐᓇ 
ᓈᒪᖏᒻᒪᑦ, ᓄᓇᕗᑦ ᑕᒃᑯᐊ 1/3-ᓗᐊᕆᒻᒪᒍ ᐊᑐᖅᑏᑦ ᐅᖄᓚᐅᑎᓂᑦ.  
 
ᐅᓇ ᓈᖕᒪᒃᓯᒃᐸᑦ ᐅᖃᖅᑏ ᓴᖅᑭᑦᑎᓐᓂᐊᕋᒪ ᑎᑎᖅᑲᓂᒃ ᐅᓄᑲᓪᓚᒃᑐᓂᒃ ᐊᑦᑐᐊᓂᖃᕐᑐᓂ ᑖᒃᓱᒧᖓ 
ᐱᔾᔪᑕᐅᔪᒥᒃ ᑭᒡᒐᖅᑐᕐᓗᒋᓪᓗ ᓂᕈᐊᑐᐃᑦ ᑎᒋᓯᒪᔭᒃᑲ ᑎᑎᖅᑲᓂᒃ ᓴᖅᑭᑦᑎᓂᐊᖅᑐᖓ NorthwesTel-
ᒃᑯᓐᓃᖔᖅᑐᓂᒃ ᐊᒻᒪᓗ ᑲᓇᑕᒥᒃ ᓈᓚᐅᓯᕆᔨᒃᑯᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 016 - 2(4): ᑲᐱᔭᐅᖃᑦᑕᕐᓂᖏᑦ ᖃᓂᒪᓐᓇᖁᓐᓇᒋᑦ ᓄᓇᓕᓐᓂ ᕿᒻᒦᑦ 

(ᐹᓇᐸᔅ) 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᕐᓯᔾᔪᑎᖃᖅᑐᖓ ᐅᖃᐅᓯᖃᕈᒪᓪᓗᖓ ᑕᒪᒃᑯᓂᖓ, 
ᕿᒦᔭᕐᓂᐅᖃᑦᑕᕐᑑᑉ ᒥᒃᓵᓄᑦ ᑕᒫᓂ ᓄᓇᕘᒥ.  
 
(ᑐᓵᔨᑎᒍᑦ) ᐊᕐᕌᒍᕋᓴᕐᓄᑦ ᐅᓄᕐᑐᓄᑦ ᓂᕈᐊᖅᑕᐅᕕᒋᓯᒪᔭᒃᑲ ᐅᕙᓐᓄᑦ ᐃᑲᔪᖅᑕᐅᔪᒪᓯᒪᖃᑕᕐᒪᑕ ᕿᒦᓐ 
ᑲᐱᔭᐅᖃᑦᑕᖁᓪᓗᒋ ᖃᓂᒪᓇᙱᑦᑐᓄᑦ ᐊᒻᒪ ᐱᖤᖏᓴᕐᓇᖏᑦᑐᓄᑦ ᐊᒻᒪ ᓱᓕ ᐊᑯᓂᐊᓗᒃ ᐋᖅᑭᒃᑕᐅᓯᒪᖏᒪᑦ 
ᓯᕗᓪᓕᕐᐹᒥ, ᑖᒃᑯᐊ ᑲᐴᕋᐃᖃᑦᑕᓚᐅᕐᓯᒪᖕᒪᑕ ᓄᓇᒥᐅᑕᓕᕆᔨᒃᑯᑦ ᐱᓕᕆᕕᖓᑦ ᑖᒃᑯᐊ ᓄᒃᓱᖅᑕᐅᓪᓗᑎᒃ 
ᐊᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᐃᓄᓕᕆᔨᒃᑯᓐᓂᒃ ᐊᒻᒪ ᐅᑎᖅᑎᑕᐅᒃᖤᕐᐳᖅ ᐃᑯᐱᒡᕕᓕᕆᔨᒃᑯᓐᓄ ᒫᓐᓇᐅᔪᖅ 
ᓄᕕᐱᕆ 2005-ᖑᑎᓪᓗᒍ ᒥᓂᔅᑕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ. ᓇᓗᓇᐃᕐᓯᓚᐅᕐᓯᒪᔪᖅ 
ᒪᓕᒐᓕᐅᕐᕕᖕᒥ ᐱᓕᕆᕕᖓᑦ ᑲᒪᓕᕐᒪᑕᒎᖅ ᕿᒻᒥᖅ ᑲᐴᕋᕐᑕᐅᖃᑦᑕᕐᓂᖏᓐᓄᑦ. 
 
ᐅᖃᖅᑏ, ᒥᓂᔅᑕ ᑐᑭᓯᒪᒃᓯᐊᖅᑐᒃᓴᐅᔪᖅ ᕿᒦᑦ ᑲᐱᔭᐅᖃᑦᑕᙱᑎᓪᓗᒋᑦ ᖃᓂᒻᒪᓪᓚᕆᖃᑦᑕᕐᒪᑕ. ᕿᒦᑦ 
ᓄᓇᓕᖕᓂ ᐅᕐᓱᖅᑑᕐᒥ ᖃᓂᖕᒪᒃᑐᒻᒪᕆᐊᓘᓚᐅᕐᒪᑕ ᐊᒻᒪ ᓯᐊᖕᒪᒃᑎᕐᖢᑎᒃ ᑕᒪᓐᓇ 
ᑕᐃᒪᐃᓐᓇᐃᖏᑑᔪᓐᓇᓚᐅᖅᑑᒐᓗᐊᖅ ᑲᐱᓯᔭᖅᑐᖃᑦᑕᕐᐸᑕ ᕿᒻᒥᓂᒃ.  
 
ᐅᖃᖅᑏ, ᐊᕐᕌᒍᕋᓴᕐᓄᑦ ᕿᒻᒦᑦ ᐊᒃᓱᐊᓗᒃ ᐱᒻᒪᕆᐅᒻᒪᕆᐅᓯᒪᖕᒪᑕ ᐃᓄᐃᑦ ᐃᓕᖅᑯᓯᖏᓐᓄᑦ ᐱᐅᓯᖏᓐᓄᑦ 
ᐃᓅᓯᖏᓐᓄᑦ ᖃᐅᔨᒪᔪᒃᓴᐅᒐᓯ ᑕᒪᓐᓇ ᐊᓯᔾᔨᕋᑖᓚᐅᖅᓯᒪᒻᒪᑦ ᐊᑯᓂᐅᖏᑦᑐᖅ ᑕᐃᒃᓱᒪᓂ ᓄᑦᑎᖅᑕᐅᑎᓪᓗᒋᑦ 
ᓄᓇᓕᖕᓄᑦ, ᕿᒻᒥᖅ ᑐᖁᒃᓴᖅᐸᑦ ᕿᒻᒥᓗ ᑐᖁᕋᕐᑕᐅᓪᓗᑎᒃ ᕿᒻᒥᓪᓗ ᐊᑐᖅᑕᐅᔪᓐᓃᕐᓱᑎᒃ ᐱᒻᒪᕆᐊᓗᒃ 
ᐃᓕᖅᑯᓯᒃᑎᓐᓄᑦ ᑕᒪᓐᓇ ᓄᖑᓕᕐᒪᑕ.  
 
ᐅᖃᖅᑎ, ᑖᒃᑯᐊ ᐅᓪᓗᐃᑦ ᓄᓇᓕᖕᓂ ᓄᓇᕘᒥ ᐅᑭᐅᖅᑕᖅᑐᒥᓗ ᐊᒃᓱᕈᒃᓯᐊᖅᑐᑎᒃ ᐃᓕᖅᑯᓯᕐᒥᓐᓂᒃ 
ᐅᑎᖅᑎᑎᓇᓱᓕᕐᒪᑕ ᕿᒥᖃᕐᓂᕐᒥᒃ. ᓱᒃᑲᓴᐅᕐᔪᐊᖃᑦᑕᕐᓱᑎᓪᓗ ᕿᒻᒥᓂᒃ ᓚᕙᑐᐊᒥ ᓱᒃᑲᓴᐅᕈᒫᕐᔪᐊᖅᑐᑦ 
ᓄᓇᕕᖕᒥ, ᕿᑭᖅᑖᓘᑉ ᓂᒋᐊᓂ ᐅᐊᓐᓇᖓᓂ ᕿᑭᖅᑖᓘᑉ, ᑭᕙᓪᓕᕐᒥ ᐊᒻᒪᓗ ᐅᐊᓕᓂᕐᒥ. ᑖᒃᑯᐊ 
ᐃᔨᒋᓂᕐᓴᐅᓪᓗᑎᒃ ᐅᒻᒪᕐᑎᒃᐹᓪᓕᑎᑎᓂᕐᒥᒃ ᐃᓕᖅᑯᓯᑐᖃᕐᒥᒃ ᐱᓕᕆᔭᐅᓯᓲᑐᖃᕐᓂ, ᐱᒻᒪᕆᐅᔪᖅ ᑖᒃᑯᐊ 
ᐃᓕᖅᑯᓯᑐᖃᐃᕗ ᐆᒪᑎᑦᑕᕆᐊᖃᕋᑦᑎᒍ ᐊᑐᖅᑕᐅᖏᓐᓇᖃᑦᑕᕐᓗᓂᓗ ᑭᖑᕚᕆᓂᐊᕐᑕᑦᑎᓐᓄᑦ.  
 
ᐊᐱᕆᓂᐊᕋᒪ ᐊᖏᖅᑕᐅᔪᒪᓪᓗᖓ ᐅᖃᐅᓯᒃᓴᕋ ᐱᔭᕇᕈᒪᓪᓗᒍ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐊᐱᖅᑯᑎᒋᓂᐊᖅᑕᐃᑦ ᑐᑭᓯᕙᓪᓚᐃᒐᒃᑯ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᒃᓯ 
ᓇᖏᖅᑎᕆᒍᒪᓪᓗᓂ ᐱᔭᕇᕈᑎᓪᓗᓂ, ᐊᒡᒑᖅᑐᖃᕐᒪᖔᖅ, ᐊᒡᒑᖅᑐᖃᙱᒻᒪᑦ. ᒥᔅᑕ ᐹᓇᐸᔅ ᑲᔪᓯᒋᐊᕈᓐᓇᖅᑐᑎᑦ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎ, ᐊᒻᒪ ᑲᑎᒪᔨᐅᖃᑎᒃᑲ ᖁᔭᓐᓇᒦᑕᑲ.  
 
(ᑐᓴᔨᑎᒍᑦ) ᐅᖃᖅᑎ, ᒫᓐᓇ ᐅᓪᓗᒥᐅᓕᖅᑐᖅ ᐃᓅᓕᕋᑦᑕ ᖃᓄᖅᑑᖅᓂᖃᖅᑎᓪᓗᑕ ᕿᒦᑦ ᓄᓇᕘᒥ 
ᐊᑐᖅᑕᐅᖃᑦᑕᕐᒪᑕ ᒫᓐᓇᓗ ᐊᖑᓇᓱᖕᓂᕐᒧᑦ ᐊᒻᒪ ᐳᓚᕋᖅᑎᓂᒃ ᐊᐅᓪᓚᐅᔨᓂᕐᒧᑦ ᐊᑐᖅᑕᐅᖃᑦᑕᕐᓱᑎᒃ, 
ᓄᓇᓕᒡᒥᐅᑕᒡᓗ ᐅᐱᖔᒃᑯᑦ ᐅᑭᐅᒃᑲᓪᓗ ᐃᖅᑲᓇᐃᔭᑲᐃᓐᓇᖃᑦᑕᕐᖢᑎᒃ ᐃᒻᒥᓂ ᒪᑭᔪᓐᓇᕐᓂᐊᕐᒪᑕ 
ᐃᓕᖅᑯᓯᕐᒥᓐᓂᒃ ᐱᐅᓯᕐᒥᓐᓂᓪᓗ ᓴᖅᑭᔮᖅᑎᑦᑎᓗᑎ. 
 
ᐅᖃᖅᑎ, ᑲᙳᓇᕋᔭᖅᑐᖅ ᐊᐃᑦᑖᖑᒐᔭᖅᑐᖅ ᑕᐃᒪᓐᓇ ᑲᐴᕇᖃᑦᑕᕐᓂᖏᑉᐸᑕ ᕿᒻᒥᓂ ᓄᖑᑦᑐᖃᑲᓪᓚᓐᓂᕐᐸᑦ 
ᐊᐃᑖᖑᕐᔪᐊᕋᔭᖅᑐᖅ. 

ᐅᖃᖅᑎ, ᒥᓂᔅᑕᖓᑦ ᐋᓐᓂᐊᖃᙱᑦᑐᓕᕆᔨᒃᑯᑦ ᑎᓕᐅᕐᐸᕋ ᐊᖏᕐᓯᖁᓪᓗᒍ, ᑲᔪᓯᑎᖁᓪᓗᒍ ᓄᕙᐃᕙ 22, 
2005-ᒥᒃ ᕿᒦᖃᖅᑐᑦ ᑕᒪᒃᑯᐊ ᕿᒧᒃᓯᐅᑎᓂᒃ ᑲᐱᔭᐅᖃᑦᑕᖁᓪᓗᒋᑦ ᖃᓂᒪᖁᓇᒋᑦ ᐊᒻᒪ ᐱᖤᖏᖤᕐᓇᖏᑦᑐᒥᒃ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. ᒥᔅ ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 017 - 2(4): ᓯᓚᕐᔪᐊᒥ ᐊᕐᓇᐃᑦ ᐅᓪᓗᖓ (ᐸᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒫᓐᓇᑦᑕᐅᖅ ᓇᖏᕐᓯᔪᒪᔪᖓ ᑖᓐᓇ ᐅᕝᓗᕆᔭᐅᒻᒪᑦ 
ᐊᕐᓇᓄᑦ. ᑕᐃᑯᐊ ᐊᕐᓇᓗᑉᑖᑦ ᑕᒪᕐᒥ ᓄᓇᕘᑉ ᐃᓗᐊᓃᑦᑐ ᐃᓕᑕᕆᔪᒪᕝᓗᕆᓐ, ᐊᒻᒪᓗ ᐱᓗᐊᖅᑐᒥ ᑕᒡᕙᓂ 
ᐃᒡᓘᑉ ᐃᓗᐊᓃᑦᑐ ᐊᕐᓇᓗᑉᑖᑦ ᑐᙵᓱᖁᕙᒃᑲ. ᐊᒻᒪᓗ ᐅᓪᓗᖃᑦᑎᐊᕐᕆᑦᓯ ᑕᒪᑦᓯᑦᑎᐊᖅ. ᑖᓐᓇ ᐱᓪᓗᐊᕕᐅᒻᒪᑦ 
ᓯᓚᕐᔪᐊᒧᓗᑦ `ᑖᕋᓗᒃ ᑐᕌᒻᒪᑦ. ᐊᕐᓇᐃᑦ ᖁᔭᓐᓇᒦᒃ. ᐊᒻᒪ ᑕᐃᒃᑯᐊ ᐃᓕᑕᕆᔪᒪᓪᓗᒋᓐ ᐅᑯᐊ ᑲᑎᒪᔨᐅᔪᑦ ᖁᓪᓕᖅ, 
Nunavut Status Women Council, ᑳᑎ Hᐊᓐᓴᓐᑯᑦ. ᑖᒃᑯᐊ ᑲᑎᒪᔨᐅᔪᑦ.  
 
ᑖᓐᓇᑦᑕᐅᖅ ᐅᐊᑦᓯᐊᖅ ᐃᓕᑕᕆᔭᐅᓂᖃᖅᑲᐅᔪᖅ ᐊᒃᓱᐊᓗᒃ ᓴᕆᒪᒋᕙᕋ, ᒦᑲ ᐊᓕᕙᖅᑕᖅ. ᑕᐃᑲᐅᓪᓗᓂᓗ, 
ᓴᕆᒪᓇᖅᐳᑎᓐ, ᒪᓕᒃᑕᐅᓂᐊᖅᐳᑎᓐ, ᐆᑦᑑᑕᐅᓕCᕕᓐ ᓇᓗᓇᓐᖏᒻᒪ. ᑕᐃᒃᑯᐊᓗ ᐸᓂᒃᑲ 7-ᐸᐅᔪᓐ 
ᐅᓪᓗᖃᑦᑎᐊᖁᕙᒃᑲ ᐊᒻᒪᓗ ᑖᓐᓇ ᒦᑲ, ᓄᐊᑯᓗᒐ ᑕᕝᕙᓂ ᑏᕖᒃᑯᑦ ᑕᐅᑐᖅᑰᒻᒪᓐ, ᐊᒫᓐᑕ ᕗᐊᕐᑦ, 
ᐃᖅᑲᐅᒪᕙᒃᑭᓐ. ᐅᓪᓗᕆᒐᑦᑎᒍᑦᑕᐅᖅ ᑖᓐᓇ ᐃᓛᒃᑯᑦ. ᐊᒻᒪ ᐃᓕᑕᖅᓯᔪᒪᓗᐊᖅᐳᖓ, ᐱᓗᐊᖅᑐᒥᑦᑕᐅᖅ ᐅᓪᓗᒥ 
ᓇᓪᓕᐅᑎᔪᖃᒻᒪᓐ ᑖᕙᓐᖓᓐ ᓂᕈᐊᖅᑕᐅᕕᒋᓚᐅᖅᑕᓐᓂᒃ, ᕉᓯ ᐅᓗᔪᒃ. ᐅᓪᓗᒥ ᓇᓪᓕᐅᑎᔪᐊᓘᒐᕕᓐ Happy 
Birthday-ᑎᐊᑉᐸᓐᑭᓐ.  
 
ᑕᒪᑦᑕᐃᓛᒃ ᐊᓈᓇᖃᕋᑦᑕ, ᑭᓯᐊᓂ ᐃᓅᓚᐅᕐᕋᑦᑕ. ᐊᓈᓇᑦᓯᐊᖃᐅᑦᓱᑕᓗ ᐊᒻᒪ ᐃᓚᐃᑎᒍᑦ ᓇᔭᖃᑦᑐᓯ, ᐅᕙᒍᑦ 
ᐊᕐᓇᑎᒍᑦ ᐊᖏᔪᖃᑦᑐᑕ, ᓄᑲᖃᑦᑐᑕ, ᓄᐊᑯᓗᖃᑦᑐᑕ ᐊᒻᒪ ᐊᖓᑯᓗᒃᐳᑦ, ᑕᒪᒃᑯᐊᓗᒃᑖᑦ ᐊᕐᓇᖃᑎᕗᓐ. ᑕᒪᐃᑕ 
ᐃᖅᑲᐅᒪᔭᒃᑲ. 
 
ᑖᓐᓇ ᐊᕐᓇᐅᖃᑎᒐ, ᑲᑎᒪᔨᐅᖃᑎᒐ, ᓕᐅᓇ ᐊᒡᓘᒃᑲᖅ, ᐊᒃᓱᐊᓗ ᖁᔭᓐᓇᒦᖅᑐᒍ, ᐱᖃᑎᒋᓚᐅᖅᐸᑲᒃᑯ, 
ᖃᓄᑐᐃᓐᓇᖅ ᐅᖃᖃᑎᒋᓚᐅᖅᐸᑦᓱᒍ. ᐊᓐᓂᕈᓱᖏᓂᖅᐸᑦ ᓵᖓᓂ ᐱᕈᖅᓯᐊᖃᕋᓐᓄᑦ ᐊᑐᓂᒃ, 
ᓇᑦᓯᐅᔾᔨᒐᓗᐊᖅᐳᒍᑦ ᑕᐃᑰᓇ, Internet-ᑯᑦ ᑕᐃᒃᑯᐊ ᓱᑲᔪᒃᑯᑦ ᐊᕐᓇᓗᒃᑖᓄᑦ ᐱᖃᑦᑐᓄᑦ. ᑕᐃᒃᑯᐊᓗ 
ᐊᓐᓂᕆᔭᐅᖏᓂᖅᐸᑎᒃ ᑕᐃᒃᑯᐊ ᐊᑦᔨᓕᐅᖅᑕᐅᓗᑎᒃ ᓇᑦᓯᐅᔾᔭᐅᓕᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐸᕋᐅᓐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᒃᑑᑦᑎᐊᕐᒧᓐ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 018 - 2(4): ᓯᓚᓐᓂᐊᖅᑎᒃᑯᕕᒃ ᔭᓗᓇᐃᒥ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᐅᖃᖅᑏ, ᖁᔭᓐᓇᒦᒃ. ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ ᐃᓱᒫᓘᑎᒋᔭᐅᔪᓂᒃ 
ᖃᖓᑕᓲᓕᕆᔨᒃᑯᓐᓂᑦ ᕿᑎᕐᒥᐅᓂ. ᐅᑭᐅᖅᑕᖅᑐᒥ ᖃᐅᔨᒪᔭᐅᒻᒪᑦ ᓲᕐᓗ ᐅᓯᑲᑦᑕᖃᑦᑕᕐᓂᖅ ᑐᐊᕕᓐᓇᑐᒃᑯ 
business-ᑯᓪᓘᓐᓃᑦ, ᑭᓱᒧᓪᓘᓐᓃᑦ ᓄᑦᑎᖃᑦᑕᕐᒪᑕ ᐱᑦᔪᑎᖃᑦᑐᑎᒃ ᓄᓇᕗᒻᒥᐅᑦ ᖃᓪᓗᓈᑦ ᓄᓇᖓᓄᐊᖅᑐᑎᒃ 
ᓄᓇᓕᓐᓄᓪᓗ ᐅᑭᐅᖅᑕᖅᑐᒥ.  
 
ᐅᖃᖅᑏ, ᐅᑭᐅᖅᑕᖅᑐᒥ ᖃᖓᑕᓲᑦ ᐊᑦᑕᓇᖅᓯᖃᑦᑕᕐᒪᑕ ᓯᓚᒥ ᓇᖏᐊᓐᓇᑎᓪᓗᒍ. ᐱᒻᒪᕆᐅᔪᑦ ᖃᖓᑕᓲᖅᑏᓐ 
ᑐᓴᒐᔅᓴᖃᑦᑎᐊᕐᕆᐊᖃᒻᒪᑕ ᓯᓚᐅᑉ ᒥᒃᓵᓄᑦ ᐊᑐᐃᓐᓇᐅᑎᑕᐅᓗᑎᒃ.  

ᐅᑭᐅᖅᑕᖅᑐᒥᓗ ᑕᐃᒃᑯᐊ NavCanada-ᑯᑦ ᐃᓱᒪᓕᐅᖅᓯᒪᒻᒪᑕ.  
 
ᐃᓱᒪᓕᐅᓚᐅᕐᒪᑕ ᐋᑐᕚᒦᑦᑐᖅ ᒪᑐᔭᐅᖁᓪᓗᒍ. ᑖᓐᓇ North Bay-ᒦᖔᓐᓂᐊᕐᓕᕐᒪᑦ, ᐊᓐᑎᐅᕆᐅᒥ 
ᓯᓚᓐᓂᐊᖅᕕᒃ. ᐅᖃᖅᑏ, North Bay, 3000 kilometres ᐅᖓᓯᓐᓂᖃᑦᑐᖅ ᐃᖃᓗᒃᑑᑦᐊᕐᒥᒃ. 
 
ᐅᖃᖅᑏ, ᑕᒪᓐᓇ ᖃᓄᐃᖏᑎᐊᖅᑑᖓᓗᐊᖅ ᑲᓇᑕᒥᐅᓄᑦ ᑭᓯᐊᓂᓕ ᖃᖓᑕᓲᖅᑎᓄᑦ ᐊᑦᑕᓐᓈᕿᓕᕐᒪᑕ ᓯᓚ 
ᐅᑭᐅᖅᑕᖅᑐᒥ ᓱᕐᕋᑲᐅᑎᒋᔪᓐᓇᕐᒪᑦ, ᐊᓯᔾᔨᑲᐅᑎᒋᔪᓐᓇᕐᒪᑦ. ᐱᒻᒪᕆᐅᔪᖅ ᔨᐊᓗᓇᐃᒥᑦ ᒥᑦᑕᖅᕕᐅᔪᖅ ᐊᒃᓱᐊᓗᒃ 
ᐱᓕᕆᐊᒃᓴᖃᓐᓂᖅᐹᖑᖃᑕᐅᒻᒪᑦ ᑲᓇᑕᒥ. 
 
ᐅᖃᖅᑏ, ᐃᓱᒫᓘᑎᖃᑦᑐᖓ ᑭᖑᕙᕆᐊᖃᑦᑕᕐᒪᑕ North Bay-ᒥ ᐅᖄᓚᕕᐅᑎᓪᓗᒋᑦ ᑐᐊᕕᓐᓇᑐᒃᑯᑦ 
ᐅᓯᔭᕆᐊᖃᑦᑎᓪᓗᒋᑦ ᕿᑎᕐᒥᐅᓂ. ᕿᓚᒥᑯᓗᒃ ᐋᓐᓂᐊᕕᓕᐊᕆᐊᖃᖃᑦᑕᕋᓗᐊᕐᒪᑕ ᔨᐊᓗᓇᐃᕝᒧᓐ. ᐅᖃᖅᑏ, 
ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓐ, ᓄᑦᑕᐅᓯᕆᔨᒃᑯᓪᓗ ᑎᑎᕋᖁᓪᓗᒍ ᐊᖏᔪᖅᑳᖓᓐᓄᑦ NavCanada-ᑯᑦ 
ᐊᔭᐅᖅᑐᐃᖁᓪᓗᒋᑦ, ᐃᓱᒪᔅᓴᖅᓯᐅᑲᓐᓂᖁᓪᓗᒋᑦ ᔨᐊᓗᓇᐃᕝᒥ ᒪᑐᔭᐅᖁᓇᒍ ᑕᐃᓐᓇ ᓯᓚᓐᓂᐊᖅᕕᒃ.  
 
ᐊᒻᒪ ᐅᖃᖅᑏ, ᐊᔭᐅᖅᑐᐃᕗᖓ ᒥᓂᔅᑕᒥᒃ ᐱᒻᒪᕆᐅᓂᖓᓂᒃ ᒪᑐᐃᖅᑕᐅᖁᓪᓗᒍ ᓯᓚᓐᓂᐊᖅᕕᒃ ᔨᐊᓗᓇᐃᕝᒥ 
ᖃᖓᑕᓲᓕᕆᕕᒻᒧᑦ. 
 
ᐅᖃᖅᑏ, ᓈᒻᒪᓯᑉᐸᑦ ᐊᐱᖅᓲᑎᒋᓂᐊᖅᑕᕋ ᑖᓐᓇ ᐊᒻᒪ ᓴᖅᑭᓂᐊᖅᑕᒃᑲ ᑎᑎᖅᑲᓐ NavCanada-
ᑯᓐᓅᖃᑦᑕᓚᐅᖅᑕᒃᑲ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ 
ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 019 - 2(4): ᐊᖅᓴᕐᓃᑦ ᐃᓕᓐᓂᐊᖅᕕᒃ ᐃᓕᓴᕆᔭᐅᓂᖓ ᓄᓇᓕᕆᓂᕐᒧᑦ 

ᐃᓕᓐᓂᐊᕐᕕᐅᓪᓗᓂ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒻᒥ ᓂᑯᕕᑦᑐᖓ ᐃᓕᑕᕆᔪᒪᓪᓗᒋᑦ ᐃᓕᓴᐃᔨᓐ ᐊᒻᒪᓗ ᐃᓕᓴᖅᑐᓐ 
ᐃᖃᓗᓐᓂ ᐊᕐᓴᕐᓃᑦ ᐃᓕᓴᖅᕕᖓᓂ. ᒫᓐᓇᓵᖑᓚᐅᖅᑐᖅ ᓲᕐᓗ ᓄᓇᓕᕆᓂᕐᒧᑦ ᐃᓕᓐᓂᐊᕐᕈᑎᖃᓚᐅᕐᒪᑕ. 
ᐅᖃᖅᑏ, ᐅᐱᓚᐅᖅᐳᖓ ᑕᐃᒪᓐᓇ ᐃᓚᐅᒍᓐᓇᓚᐅᕐᕋᒪ ᐊᒃᓴᓂᒃᑯᑦ ᑕᐃᒪᓐᓇ ᐃᓕᓐᓂᐊᕐᕈᑎᖃᑦᑎᓪᓗᒋᑦ, 
ᖁᕕᐊᒋᔭᖃᑦᑐᑎᒃ. ᕖᕗᐊᓕ 23-ᖑᓚᐅᖅᑐᒥ ᐊᕙᑎᒥᐅᑕᓕᕆᓂᕐᒧᑦ ᓯᕗᓕᖅᑏᓐ ᔪᓯᕖᓇ ᕉᑐ ᐊᒻᒪ ᔩᓂ ᑖᓴᓐ.  
 
ᖁᕕᐊᓱᓚᐅᖅᐳᖓᓕ ᐃᓛᒃ ᐃᓚᐅᒍᓐᓇᓚᐅᕐᕋᒪ ᐃᖃᓗᓐᓃᖔᖃᑕᐅᔪᓂᒃ. ᐃᓛᒃ, ᒪᒥᐊᓇᐅᒐᓗᐊᖅ 
ᐃᓚᐅᒍᓐᓇᓚᐅᖏᓐᓇᒪ ᖃᐅᔨᒪᓪᓗᖓᓗ ᐅᐱᒋᔭᐅᔪᒻᒪᕆᐅᓚᐅᕐᒪᑕ ᐃᓕᓐᓂᐊᖅᑐᑦ ᖃᓄᐃᓕᐅᕈᑎᒋᔭᖏᑦ. 
ᐅᐱᒋᔭᒻᒪᕆᐊᓗᒋᓚᐅᖅᑕᒃᑲ ᑕᑯᓐᓇᖅᓱᒋᑦ ᐃᓕᓐᓂᐊᕐᕕᖕᒥᑦ ᐃᓚᐅᓚᐅᖅᑐᑦ ᑕᒪᒃᑯᓂᖓ 
ᐃᓕᓐᓂᐊᕈᑎᒋᔭᐅᓚᐅᖅᑐᒥᒃ. 

ᐅᖃᖅᑏ, ᐃᓕᓴᖅᑐᑦ ᐃᓕᓴᐃᔩᓪᓗ ᐊᖅᓴᕐᓂᕐᒥ ᖃᐅᔨᑎᑦᓯᓚᐅᖅᐳᑦ ᐊᒃᓱᕈᕈᓐᓇᕐᓂᖏᓐᓂᑦ ᖃᓄᑐᐃᓐᓇᖅ 
ᐅᑭᐅᖃᕋᓗᐊᕈᑎᒃ ᑕᒪᓐᓇ ᓯᓚᕗᑦ ᐱᔾᔪᑎᒋᓪᓗᒍ. ᐃᓕᓐᓂᐊᖅᑐᑦ ᒍᕋᐃᑦ 6 ᐊᒻᒪᓗ 7ᒥ ᒫᓐᓇᓵᖑᓚᐅᖅᑐᖅ 
ᑲᔪᓯᒍᑎᖃᓚᐅᕐᒪᑕ 1000ᓂᒃ ᐊᕙᑎᒥᐅᑕᓄᑦ ᐱᐅᔫᑎᓂᒃ ᐱᓕᕆᐊᖃᖅᖢᑎᒃ. ᑖᒃᑯᐊ ᖃᓄᑐᐃᓐᓇᖅ 
ᐊᑐᖅᑕᐅᒃᑲᓐᓂᕈᓐᓇᖅᑐᑦ ᓄᓇᒧᑦ ᐅᑎᖅᑎᑕᐅᒍᓐᓇᖅᑐᓪᓗ ᐊᒻᒪᓗ ᐃᓐᓇᕐᓂᒃ ᐊᐅᓪᓛᖃᑎᖃᕐᓂᖅ ᐊᒻᒪᓗᑦᑕᐅᖅ 
ᑲᑎᒪᔨᓂᒃ ᓄᓇᓕᐸᐅᔭᒥᑦ ᐊᒥᓱᒻᒪᕆᐊᓗᖕᓂᒃ ᑲᒪᓚᐅᖅᓱᑎᒃ.  
 
ᐅᖃᖅᑏ, ᑕᐃᒪᓐᓇ ᖃᐅᔨᕙᓪᓕᐊᓂᖏᑦ ᓯᓚᐅᑉ ᐆᓇᖅᓯᕙᓪᓕᐊᓂᖓᓄᑦ ᑭᒃᑯᑐᐃᓐᓇᐃᑦ ᑕᒪᒃᑯᐊ 
ᖃᐅᔨᕙᓪᓕᐊᒋᐊᖃᕐᒪᑕ ᐅᓪᓗᑕᒫᑦ. ᑕᐃᒪᓐᓇ ᐅᖃᒐᔪᒃᑲᑦᑕ ᓲᕐᓗ ᓄᓇᒥᒃ ᐃᓱᒪᑦᑎᐊᕐᓗᑕ 
ᑲᒪᒋᑦᑎᐊᕆᐊᖃᖅᐸᕗᑦ ᓄᓇᑦᑎᓐᓂᑦ ᑕᐃᒪᓐᓇ.  
 
ᒫᓐᓇᓵᖑᓚᐅᖅᑐᖅ ᐊᒥᐊᓕᒃᑲᐃᑦ ᓄᓇᖓᓂᑦ ᐅᑎᕋᑖᓚᐅᖅᑐᖅ ᑲᑎᒪᔨᐅᖃᑎᒋᔭᖅᐳᑦ ᖃᓪᓗᓈᓄᑦ ᐅᖃᖅᓯᒪᖕᒪᑦ 
ᑕᐃᒪᓐᓇᐃᓕᐅᕆᐊᖃᕐᓂᖏᓐᓄᑦᑕᐅᖅ ᑲᒪᑦᑎᐊᕋᓱᒃᓗᑎᒃ ᓲᕐᓗ ᓄᓇᒥᒃ ᓴᓗᒻᒪᖅᓯᒪᑎᑦᓯᒍᓐᓇᖁᓪᓗᒋᑦ ᐊᒻᒪᓗ 
ᓇᓄᐃᑦ ᑕᒪᒃᑯᐊ ᖃᓄᐃᑦᑕᐃᓕᒍᑎᒃᓴᖏᓐᓂᑦ ᐃᑲᔪᕋᓱᐊᖅᔫᒥᖁᓪᓗᒋᑦ ᐅᖃᐅᔾᔪᖅᑕᐅᓚᐅᕐᒪᑕ.  
 
ᑕᐃᒪ ᐊᒃᓱᕉᑎᖃᕐᓗᑎᒃ ᑕᒪᒃᑯᓂᖓ ᒪᒃᑯᒃᑐᑦ ᑕᑯᑎᑦᓯᖕᒪᑕ ᐅᕙᑦᑎᓐᓂᑦ ᐱᕚᓪᓕᕈᑎᖃᕈᓐᓇᕋᑦᑕ 
ᓯᓚᖅᔪᐊᖅᑎᓐᓂᑦ.  
 
ᐊᒻᒪᓗᑦᑕᐅᖅ ᑖᓐᓇ ᑲᒪᓇᒻᒪᕆᓚᐅᖅᑐᖅᑕᐅᖅ. . . 
 
ᐄ, ᑕᐃᒪ ᐊᖏᖅᑕᐅᒍᒪᒐᓗᐊᖅᑐᖓ ᐱᐅᓂᒍᒪᓪᓗᒍ ᑖᓐᓇ ᐅᖃᐅᓯᕆᔭᕋ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐊᐱᕆᖕᒪᑦ ᒪᓕᒐᓕᐅᖅᑎ ᐱᔭᕇᕈᒪᓪᓗᓂ ᐅᖃᐅᓯᒃᓴᒥᓂᒃ. ᐊᒡᒑᖅᑐᖃᕐᒪᖔᑦ. 
ᐊᒡᒑᖅᑐᖃᖏᒻᒪᑦ. ᑲᔪᓯᒋᐊᕈᓐᓇᖅᑯᑎ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐹᒃᑲᑦᑕᐅᖅ ᑲᑎᒪᔨᐅᖃᑎᒃᑲ.  
 
ᑖᒃᑯᐊ ᑕᕐᕆᔭᖅᑕᐅᓚᐅᖅᑐᑦ ᑕᕝᕙᓂ, ᐅᖃᖅᑏ, ᓯᓚ ᐆᓇᖅᓯᕙᓪᓕᐊᓂᖓᓄᑦ, ᓇᓄᐃᑦ ᑕᒪᒃᑯᐊ 
ᑲᒪᑦᓯᐊᖅᑕᐅᔪᓐᓃᖅᐸᓪᓕᐊ… ᐃᓛᒃ ᓇᓄᐃᑦ ᓱᕈᖅᑕᐅᕙᓪᓕᐊᓂᖏᑦ ᐱᔾᔪᑎᒋᓪᓗᒍ ᑕᑯᒃᓴᐅᓚᐅᖅᐳᓪᓗ ᑖᒃᑯᐊ 
ᓄᔭᐃᔭᓐᖑᐊᖅᑐᖅ ᓇᓄᓐᖑᐊᖅ ᑕᐃᒪᓐᓇ ᒥᖅᑯᖃᕈᓐᓃᕈᒪᓪᓗᓂ ᐆᓇᓗᐊᓕᕐᓂᖓᓄᑦ ᓯᓚᖅᔪᐊᖅ ᐱᔾᔪᑎᒋᓪᓗᒍ 
ᑕᒪᓐᓇ ᑕᕝᕙ ᑖᒃᑯᐊ ᑲᑎᒪᔨᐅᖃᑎᒪ ᑲᑎᒪᔨᐅᖃᑎᓐᓄᑦ ᐊᒥᐊᓕᒃᑲᒃᑯᓐᓂᑦ ᓄᓇᖓᓐᓄᑦ 
ᐅᖃᓪᓚᒋᐊᖅᑐᖅᓯᒪᓪᓗᓂ ᑕᐃᒪᓐᓇ ᑕᑯᑎᑦᓯᒋᐊᖃᓚᐅᖅᓯᒪᔫᒐᓗᐊᖅ. 
 
ᐄ, ᑕᐃᒪ ᐅᖃᖅᑏ, ᒫᓐᓇ ᑲᑎᒪᔨᐅᔪᑦ ᐅᐱᒋᖃᑎᒋᒍᒪᔭᒃᑲ ᐊᖅᓴᕐᓂᑦ ᐃᓕᓐᓂᐊᕐᑎᖏᓐᓂᑦ ᐃᓕᓴᐃᔨᖏᓐᓂᒃᓗ 
ᐃᑲᔪᓚᐅᖅᑐᓂᒃᓗ ᑕᐃᒪᓐᓇ ᐱᓕᕆᐊᖃᑦᑎᐊᓚᐅᖅᓯᒪᓂᖏᓐᓄᑦ ᑕᒪᒃᑯᓂᖓ ᓯᓚᓕᕆᓂᕐᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 020 - 2(4): ᓄᓇᕐᔪᐊᒥᑦ ᐊᕐᓇᐃᑦ ᐅᓪᓗᖓ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥᑦᑕᐅᖅ ᓂᓪᓕᕈᒪᖕᒥᒐᒪ ᐊᕐᓇᐃᑦ ᐅᓪᓗᕆᓂᖓᓂᑦ. ᐸᓂᖃᕐᒥᒐᒪ 7ᓂᒃ 
ᓇᓪᓕᐅᑎᔪᖃᓚᐅᖅᑐᓂᓗ ᓇᒡᒐᔾᔭᐅᖑᓚᐅᖅᑐᒥ ᐊᒻᒪᓗ ᐃᑉᐸᒃᓴᖅ ᓄᑲᖅᑎᐹᖁᑎᕗᑦ ᓇᓪᓕᐅᑎᓚᐅᕐᒥᖕᒪᑦ. 
ᑖᒃᑯᐊ ᓇᒡᓕᒋᑦᑎᐊᕋᒃᑭᑦ ᕿᑐᕐᖓᒃᑲ ᐸᓂᒃᑲ ᐊᒻᒪᑦᑕᐅᖅ ᓄᓕᐊᕋ.  
 
ᑕᐃᒪ ᐊᕐᓇᓂᖏᓛᒃ ᐃᓕᓴᖅᓯᖃᑦᑕᕐᒪᑕ ᒫᓐᓇ ᐅᓪᓗᒥᐅᔪᖅ ᐊᓈᓇᒐ ᐃᓕᓴᕆᓪᓗᐊᕈᒪᖕᒥᒐᒃᑯ ᑕᐃᓐᓇ 
ᐃᓅᓚᐅᖅᓯᒪᖕᒪᑦ ᑕᒫᓂ 1920 ᐱᒋᐊᓕᓵᕐᓂᑰᑎᓪᓗᒍ ᐊᓈᓇᒐ. ᒫᓐᓇ ᐃᓇᑐᖃᐅᓕᖅᑐᓂ 
ᓴᓐᖐᓂᕋᖅᐸᒃᑑᒐᓗᐊᖅ ᐊᑐᑦᑎᐊᕈᓐᓃᕐᓂᕋᖅᐸᒃᑐᓂ ᑭᓯᐊᓂ ᐊᑐᖅᔪᐊᒪᔅᓱᓕ ᑕᒪᒃᑯᐊ ᐃᓐᓇᐃᑦ 
ᐊᑐᖅᔪᐊᖅᑐᐃᓐᓇᐅᖕᒪᑕ ᐊᒃᓱᐊᓗᒃ.  
 
ᑕᐃᓐᓇ ᐊᓈᓇᒐ ᐱᓕᕆᖃᑦᑕᖅᓯᒪᖕᒪᑦ ᐊᒥᓱᓂᒃ ᕿᑐᕐᖓᖃᖅᑐᓂᓗ ᐊᒥᓱᓂᒃ ᑖᒃᑯᐊ 
ᓂᕆᑎᓐᓇᓱᒃᓯᒪᔭᐃᓐᓇᕆᓪᓗᓂᒋᑦ ᐊᓐᓄᕌᖃᖅᑎᓯᒪᔭᐃᓐᓇᕆᓪᓗᓂᒋᑦ ᐊᖏᕐᕋᖃᖅᑎᓯᒪᔭᐃᓐᓇᕆᓪᓗᓂᒋᓪᓗ 
ᑕᒪᒃᑯᐊ ᒪᓕᒐᒃᓴᐅᓱᕆᒐᒃᑯ ᒪᓕᒐᒃᓴᑦᑎᐊᕙᐅᓇᓱᒋᒐᒃᑭᑦ ᑕᐃᒪᓐᓇᐃᓕᓪᓗᖓ. ᐊᒻᒪᑦᑕᐅᖅ 
ᐃᓕᓴᕆᔭᐅᓚᐅᖅᓯᒪᖏᑦᑐᖅ ᐃᓕᓴᕆᔭᐅᔪᒪᓂᕐᒧᓪᓘᓐᓃᑦ ᐃᓱᒪᓚᐅᖅᓯᒪᖏᑦᑐᖅ ᐃᕐᓂᓱᒃᓰᖃᑦᑕᖅᓯᒪᔪᖅ ᐊᒥᓱᓂᒃ 
ᐃᕐᓂᐊᖑᕋᑖᖅᑐᓂᒃᓗ ᐃᓅᓕᖅᓯᓯᒪᔪᖅ ᐊᑕᐅᓯᐅᖏᑦᑐᒥᒃ. ᐊᒻᒪ ᐊᓈᓇᒐ ᐸᓂᖃᑦᑕᖅᐳᖅ ᐃᕐᖑᑕᖏᑦ ᐊᒻᒪ 
ᐊᓈᓇᒐ ᐸᓂᖃᑦᑕᕐᐳᑦ ᐃᕐᖑᑕᖏᑦ ᐊᒻᒪ ᐃᕐᖑᑕᖏᑦ ᕿᑐᓐᖓᖃᖅᑐᑎᒃ.  
 
ᑖᒃᑯᐊ ᕿᑐᓐᖓᖃᒃᑲᓐᓂᕆᓪᓗᑎᒃ. ᐅᕙᑦᑎᑐᑦ ᐊᓈᓇᒐ ᐸᓂᖓ ᐃᕐᖑᑕᖓ ᐃᓗᓕᖓ ᐊᔭᐅᒃᐱᐊᖓ. 
ᑕᐃᒪᐃᓕᖓᔪᑦ ᑖᒃᑯᐊ ᐃᓚᖏᑦ ᑕᑯᓚᐅᕐᓯᒪᓐᖏᒻᒪᕆᒃᑕᖏᑦ ᓱᓕᑦᑕᐅᖅ ᕿᓄᐃᓵᖅᑐᖅ ᑕᐃᒫᒃ 
ᑕᑯᓚᐅᕐᓯᒪᓐᖏᒃᑲᓗᐊᕐᑐᓂᒋᑦ.  
 
ᑖᓐᓇ ᐅᐱᒋᒻᒪᕆᒃᑲᒃᑯ ᐊᓈᓇᒐ ᒫᓐᓇ ᐊᑐᑦᑎᐊᕐᒪᑦᓱᓕ ᐊᖏᕐᕋᕝᕕᒋᖃᑦᑕᕋᑦᑎᒍᓱᓕ ᐳᓛᕆᐊᕌᖓᑦᑎᒍ ᑕᐃᒫᒃ 
ᑕᒪᒃᑯᐊ ᐃᓐᓇᐅᔪᑦ ᐅᐸᖃᑦᑕᓪᓚᕗᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖃᖏᖅᖠᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 021 - 2(4): ᓯᓚᖅᔪᐊᕐᒥ ᐊᕐᓇᐃᑦ ᐅᓪᓗᖓᑦ (ᑰᓕ) 
 
ᑰᓕ: ᐅᖃᖅᑏ, ᓇᐃᑦᑐᕈᓪᓗᖕᒥᐅᖓᓗᐊᖅ ᓂᓪᓕᐊᔾᔪᒍᒪᔪᖓ ᑖᒃᑯᐊ ᒥᓂᔅᑐᑉ ᐅᖃᐅᓯᕆᖅᑲᐅᔭᖏᑦ ᐊᕐᓇᓄᑦ 
ᐃᑲᔪᖅᑎᐅᔫᑉ. ᑖᒃᑯᐊ ᐊᕐᓇᑦ ᐱᕚᓪᓕᕐᓯᒪᓂᖏᓐᓂᒃ ᑕᒫᓂ ᓄᓇᕗᑦᒥ ᐊᒻᒪ ᓯᓚᕐᔪᐊᕐᒥ. 
ᐃᓕᑕᕆᔭᐅᓇᓱᒃᐸᓪᓕᐊᑎᓪᓗᒋᑦ ᑕᒪᒃᑯᐊ ᐃᓱᒫᓗᒋᔭᐅᓗᐊᖃᑦᑕᕐᑐᑦ ᖃᓄᓕᒫᖅ.  
ᐅᓇᓗ ᐱᔾᔪᑎᒋᔭᕋ Mr. Speaker ᐅᕙᖓᑦᑕᐅᖅ ᐊᓕᐊᓇᐅᒋᓪᓗᒍ ᑖᓐᓇ ᐃᓕᑕᕆᔭᐅᓂᖓ. ᒦᑲ ᐊᓕᕙᕐᑕᖅ 
ᓯᓚᑐᔫᓂᖓᓄᑦ ᓄᓇᕗᑦᒥᐅᓄᑦ ᑖᓐᓇ ᐱᕚᓪᓕᐅᑎᒻᒪᕆᐅᖕᒪᑦ ᖃᐅᔨᒪᔭᐅᑦᑎᐊᖁᔭᕋ ᐸᖕᓂᕐᑑᕐᒥᐅᓐᓄᑦ.  
 
ᑭᓯᐊᓂ ᐆᒥᖓ ᐅᖃᒃᑲᓐᓂᕈᒪᓪᓗᖓ, ᓲᕐᓗ ᒥᓂᔅᑐᖑᒍᒪ ᐊᕐᓇᓄᑦ ᐅᕙᓂ ᐅᖃᕋᔭᕐᑐᖓ ᑕᐃᑦᓱᒪ 
ᐅᖃᖅᑎᐅᖃᑎᒪ ᐊᓈᓇᖓ ᓄᓇᓕᖕᓂ ᓯᓚᑐᔫᖃᑕᐅᓚᖓᕗᖅ ᐃᓕᑕᕆᔭᐅᒋᐊᓕᒃ. ᑕᐃᒪᓐᓇᐃᓕᒍᒪᔪᖓ 
ᐊᕐᓇᓄᓪᓗ ᑕᐃᒃᑯᓄᖓ ᑲᑎᒪᔨᐅᔪᓄᑦ. ᐊᕐᕌᒍᑕᒫᑦ ᐊᑕᐅᓯᕐᒥᑦ ᓯᓚᑐᔫᔪᑑᔪᔪᒥᒃ ᓇᓂᓯᖃᑦᑕᕋᓗᐊᕈᑦᑕ 
ᐊᑯᓂᐊᓘᓚᖓᒻᒪᑦ. ᐊᒥᓲᐊᓘᑎᓪᓗᒋᑦ ᐊᕐᓇᐃᑦ ᐃᑲᔪᖃᑦᑕᕐᑐᑦ ᓄᓇᓕᖕᓂ. ᒪᑯᒃᑐᓄᑦ ᐅᖃᐅᔾᔪᐃᖃᑦᑕᖅᑐᑦ 
ᐃᑲᔪᖃᑦᑕᕐᑐᑦ, ᓲᕐᓗ ᐊᓈᓇᐃᑦ. ᓇᓂᓕᒫᖅ ᓄᓇᓕᖕᓂᖃᐃ ᐃᓛᒃᑯᓪᓗᒋᑦ ᓯᓚᑐᔪᓂᑦ ᑕᐃᓯᖃᑦᑕᓕᖁᑦᑕ 
ᐊᕐᕌᒍᑕᒪ. ᐅᕗᖓ ᐅᓇ ᐃᑲᔪᖅᑎᐅᖃᑦᑕᓚᖓᔪᖅ ᐊᕐᓇᓄᑦ ᐊᐱᕆᔭᐅᑦᑕᐃᓕᓐᖏᑎᐊᕐᑐᖅ. 
ᑕᐃᒪᐃᓕᐅᓕᕈᑦᑕᖃᐃ ᓄᓇᓕᑦᑎᓐᓂ ᐱᕚᓪᓕᓐᓂᐊᖏᒃᑲᓗᐊᕐᐱᑕ.  

ᑖᓐᓇ Mr. Speaker ᐃᑲᔪᕐᑑᑎᒋᔪᒪᕋᑖᕐᑕᕋ ᐊᓈᓇᖃᕐᖢᓂ ᑭᓯᐊᓂ ᐊᖏᕐᕋᖃᓐᓇᕐᒪ ᓱᕈᓰᑦ ᐊᒻᒪᓗ ᐃᓐᓇᕐᓄᑦ 
ᐅᖃᖃᑦᑕᕐᑎᓪᓗᖏᑦ ᐱᕚᓪᓕᕐᓇᑦᑎᐊᕐᒪ ᐳᓛᖃᑦᑕᕐᖢᒋᓪᓗ ᓴᕆᒪᓇᕐᖢᑎᒃ ᑕᒪᒃᑯᐊ ᓂᖏᐅᖑᓂᕐᓴᐃᑦ.  
 
ᓲᕐᓗ ᑖᓐᓇ ᐅᖃᖅᑎᐅᖃᑎᒐ ᐊᕐᕕᐊᕐᒥᑦ ᑐᓴᐅᒪᖓᓐᓄᒃ ᐊᓈᓇᑦᓯᐊᖃᓚᐅᕋᓐᓄᑦ ᐊᑕᐅᓯᕐᒥ 
ᐊᓈᓇᑦᑎᐊᕌᓗᑦᑎᓐᓂᒃ ᓂᕕᒃᓴᓐᓈ ᓯᓚᑐᔫᓂᕋᖅᑕᐅᕙᓚᐅᕐᑐᖅ ᑕᐃᓐᓇ. ᓯᓚᑐᔫᑐᐃᓐᓇᖏᑦᑐᐊᓘᖅᖂᓚᐅᕐᒪᑦ 
ᐃᒫᒃ ᑐᓴᖃᑦᑕᓚᐅᖅᑐᖓ. ᑖᓐᓇᒎᑦ ᐃᓅᓯᐅᑉ ᒥᒃᓵᓄᑦ ᑕᐃᓐᓇ ᐊᐱᕆᔭᐅᕙᓚᐅᕐᑐᖅ. ᐊᒃᓲᕉᓴᒃᑐᓂᒃ 
ᐃᓚᒌᓐᖏᒃᑲᓗᐊᕐᐸᔾᔪᒃ ᐃᓅᓯᕐᒧᑦᒎᖅ ᑐᕌᓪᓚᕆᑦᑐᒥᒃ ᑕᐃᓐᓇᒎᖅ ᐊᐱᕐᓱᖅᑕᐅᕙᓚᐅᖅᑐᖅ. 
ᑕᐃᒪᓐᓇᐃᑦᑐᖃᖅᑎᓪᓗᒍ ᐱᐅᒋᔮᓗᒋᒐᒃᑯ ᒥᓂᔅᑐ ᐃᑲᔪᖅᑐᖅᑕᕋ ᑕᒪᒃᑯᐊᓗ ᐃᓕᑕᕆᔭᐅᕙᓪᓕᐊᔪᑦ 
ᐊᒥᓲᒃᑲᓐᓂᖁᔭᒃᑲ ᐅᕙᖓᓕ ᑕᐃᒪᓐᓇ ᓄᖑᓐᖏᓂᑦᑎᓐᓂ ᓂᖏᐅᖑᔪᑦ ᑕᐃᒃᑯᐊ ᓯᓚᑐᔪᑦ 
ᐃᓕᑕᕆᔭᐅᖃᑦᑕᑲᓐᓂᕐᓕᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐱᑕᖃᖅᑰᕈᓐᓃᖓᑦ. ᑲᑎᒪᔾᔪᑎᒃᓴᕗᑦ 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᕐᑐᓄᑦ. ᑲᑎᒪᔾᔪᑎᒃᓴᕗᑦ 5. ᐃᓕᓴᕐᓯᓂᖅ ᐳᓛᕆᐊᕐᓯᒪᔪᓂᒃ 
ᒪᓕᒐᓕᐅᕐᕕᖕᒧᑦ. ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᓪᓚᕆᑦᑐᖓ ᑐᓐᖓᓱᒃᑎᑦᓯᒍᒪᓪᓗᖓ ᖃᐅᔨᒪᔭᐅᑦᓯᐊᖅᑐᖅ 
ᓄᓇᕘᒥᐅᑕᐅᔪᖅ. ᐃᖃᓗᑦᑑᓯᐊᕐᒥᐅᖅ ᒥᔅ ᕼᐃᐊᓚᓐ ᑐᓗᒐᓐᓈᖅ. ᓇᕝᔭᓕᐅᓂᕋᖅᑕᐅᔪᖅ ᑖᒃᑯᓄᖓ ᓂᐅᔅ 
ᓄᐊᑦᑯᓐᓄᑦ ᓲᕐᓗ ᐱᕙᓪᓕᐊᔪᓕᕆᔨᐅᖃᑦᑕᕐᑐᖅ. 
 
ᖃᓄᑐᐃᓐᓇᖅ ᐱᕙᓪᓕᐊᔪᓂᒃ ᑐᓴᒐᒃᓴᓕᕆᖃᑦᑕᕐᑐᖅ. ᕼᐃᐊᓚᓐᓗ ᑲᑎᒪᔨᐅᖃᑕᐅᓪᓗᓂ ᓄᓇᖃᖅᑳᖅᓯᒪᔪᑦ 
ᒪᒥᓴᖅᑎᖏᓐᓄᑦ ᑲᑎᒪᔨᐅᖃᑕᐅᓪᓗᓂ. ᑐᓐᖓᓱᖁᕙᕋ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. ᐃᓵᑦᑎᖅᑳᕋᑖᕋᒪ ᓂᓪᓕᖅᑳᕋᓗᐊᕈᒪ ᐊᑕᖐᑦᑎᐊᖑᓱᕋᑖᕋᒃᑭᑦ 
ᐳᓛᕐᑐᑯᓗᐃᑦ.  
 
ᐱᕕᖃᑦᑎᑕᐅᔪᒪᓪᓗᖓ ᐃᓕᓴᕐᓯᔪᒪᓪᓗᖓᑦᑕᐅᖅ ᑐᓴᖃᑦᑕᕋᑖᖅᑕᓯ ᐅᓪᓗᒥ ᐃᓕᓴᕆᔭᐅᖅᑲᐅᔪᖅ. ᑭᓯᐊᓂ 
ᓇᓗᓇᐃᕐᓯᖃᑎᒋᔪᒪᕙᒃᑲ ᐸᖕᓂᑑᕐᒥᐅᑦ ᐸᖕᓂᕐᑑᒥᐅᖑᖃᑎᒃᑲ, ᑲᑎᒪᔨᐅᖃᑎᒃᑲ, ᐃᓚᒋᔭᖏᑦ ᐅᐃᖓᓗ ᓇᓗᓇᖏ 
ᕈᐳᓯ ᐊᓕᕙᖅᑕᖅ ᕿᑐᓐᖓᖏᓪᓗ, ᐊᖏᔪᖅᑳᖏᒃ, ᖃᑕᓐᖑᑎᖏᑦ. ᑖᓐᓇ ᐃᓕᑕᕆᔭᐅᔾᔪᑎᒋᔭᖓ ᐊᒃᓱᔾᔪᐊᕐᕌᓗᒃ 
ᐅᐱᒋᒐᑦᑎᒍ, ᖁᔭᓐᓇᒦᕈᑎᒋᓪᓗᒍ. ᑖᒃᑯᐊᓗ ᐃᓕᓴᖅᓯᓂᖃᖅᑲᐅᔪᑦ Status Women of Council, ᑕᒪᑐᒥᖓ 
ᐃᑲᔪᖅᑐᑲᓐᓂᖅᑲᕗᑦ ᐃᓕᑕᖅᓯᓂᕆᖅᑲᐅᔭᖓ, ᐊᓪᓗᓂᐅᒻᒪᑦ ᐱᐅᔫᓪᓗᓂᓗ, ᐅᐱᒍᓱᑉᐳᒍᑦ. ᑖᓐᓇ ᐅᓪᓗᒥ 
ᐅᕙᓃᖃᑎᖃᒃᑲᓐᓂᕈᓐᓇᕐᒪ ᒪᓕᒐᓕᐅᖅᕕᒻᒥ ᓄᑲᒻᒥᓂᒃ, ᓰᓚ ᐅᓛᔪᖅ. ᑖᒃᑯᐊᑕᐅᖅ ᕿᑐᓐᖓᑯᓗᖏᑦ, 
ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. 
 
ᐊᒻᒪᑦᑕᐅᖅ, ᑭᒃᑯᓕᒫᓄᑦ ᖃᐅᔨᒪᔭᐅᔪᖅ, ᖁᕕᐊᒋᔭᖅ ᑭᒃᑯᓕᒫᓄᑦ, ᕆᐱᐊᑲ ᕖᕕ. ᑖᓐᓇ ᑐᓐᖓᓱᒃᑎᑲᓐᓂᕆᕙᕋ 
ᒪᓕᒐᓕᐅᖅᕕᒻᒧᑦ. ᐅᓪᓗᒥ ᐊᕐᓇᐃᑦ ᐅᓪᓗᖃᑦᑎᓪᓗᒋᑦ ᐱᓗᐊᖅᑐᒥᒃ ᑐᓐᖓᓱᓐᓂᓯ ᐊᑦᔨᐅᓂᐊᖏᓚᖅ. ᖁᔭᓐᓇᒦᒃ. 
 
ᐅᖃᖅᑎ: ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᓄᖑᖅᑰᕋᒃᑭᓐ. ᓇᑯᕐᒦᒃ. ᑲᑎᒪᔾᔪᑎᒃᓴᕗᑦ 6, 
ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 015 - 2(4): ᖃᓄᐃᓕᖓᓕᕐᓂᖓ ᓇᓄᐃᑦ ᐊᑦᑕᓇᖅᑐᒦᓐᓂᕋᖅᑕᐅᓂᖏᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ, ᑕᐃᓐᓇ ᐅᒪᔪᓕᕆᓂᕐᒧᑦ ᐅᓂᒃᑳᖃᐅᑎᓪᓗᒍ ᖁᔭᓐᓇᒦᒃ. ᑖᒃᑯᐊ ᓇᓄᐃᑦ 
ᒥᒃᓵᓄᑦ. ᑕᐃᑯᖓ  ᐅᐊᓯᖕᑕᓐᒧᐊᖅᓯᒪᓚᐅᕐᒪᓐ ᐊᐱᕆᔪᒪᑐᐃᓐᓇᖅᑕᕋ ᐃᓄᒃᑎᑐᑦ ᐃᒻᒪᖃ ᐃᓚᖓᓂᒃ 
ᐅᓂᒃᑳᑲᓐᓂᕋᔭᖅᐸᓐ. ᑕᐃᒃᑯᐊ ᑐᓂᕐᕈᑎᒋᔭᑎᓐ ᓈᓚᒃᑕᐅᑦᑎᐊᖅᑲᐅᒐᓗᐊᖅᐹᓐ ᐃᑉᐱᓇᑦᑎᐊᖅᑲᐅᕚᓐ 
ᐅᓇᒻᒥᓇᒐᓚᑦᑑᔮᐹᑦ ᑖᒃᑯᐊ ᓇᓄᐃᑦ ᐅᓗᕆᐊᓇᕐᓂᖏᑦ ᑕᐃᑲᓂ ᐃᓕᓯᒪᔭᐅᔭᕆᐊᖃᖏᓐᓂᖏᓐᓂ ᑕᐃᒃᑯᐊ 
ᑐᓂᕐᕈᑎᒋᔭᑎᑦ ᒐᕙᒪᒃᑯᓐᓂ ᒥᓂᔅᑑᓪᓗᑎᒃ ᐃᑉᐱᒋᔭᐅᑦᑎᐊᓪᓚᕆᒃᑲᓗᐊᖅᐹᓐ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᑲᓇᓃᓚᐅᕋᑦᑕᐃᓛᒃ ᐅᐊᓯᖕᑕᓐᒥ ᑕᒪᒃᑯᐊ ᓇᓄᐃᑦ 
ᐊᑦᑕᓇᖅᑐᒨᑕᐅᔪᒪᓕᕐᓂᖏᓐᓄᑦ ᑕᑲᒃᑯᓄᖓ ᐊᐅᓚᔾᔭᐃᓯᒪᒻᒪᑕ. 
 
ᑕᒪᐅᖓᐃᔪᒪᓪᓗᑎᒃ ᐊᑦᑕᓇᖅᑐᒧᑦ ᑕᑲᓄᓐᖓᐅᓚᐅᖅᑐᒍᑦ ᐅᖃᓪᓚᒋᐊᖅᑐᖅᓱᑕ ᑕᒪᑦᓱᒥᖓ ᓈᒻᒪᓴᖏᓐᓂᕋᖅᑐᑕ 
ᓇᓄᕗᑦ ᐊᑦᑕᓇᖅᑐᒦᖏᓐᓂᕋᑦᓱᑎᒍ. ᐅᖃᕈᓐᓇᖅᑐᖓ ᑕᓪᓕᒪᐅᓪᓗᑕ ᐊᑭᕋᖅᑐᓚᐅᖅᑐᒍᑦ ᑕᒪᑦᓱᒥᖓ. ᐊᒻᒪ 
ᐊᒥᓱᑲᓪᓚᐅᓚᐅᖅᑐᓐ, ᖃᓄᖅ ᑕᕝᕗᖓᖁᔨᓪᓗᑎᒃ ᐊᑦᑕᓇᖅᑐᒨᖁᔨᓪᓗᑎᒃ.  
 
ᑐᑭᓯᐊᖏᓐᓂᑯᒥᓄᑦ ᐊᐅᓚᑦᔭᔅᓯᒪᒻᒪᑕ ᐊᒻᒪ ᑐᑭᓯᔪᒪᔫᔭᓚᐅᕐᕋᑎᒃ ᑕᒪᒃᑯᓂᖓ ᒥᔅᓯᖃᑦᑎᐊᖅᑐᓂᒃ ᐅᖃᓪᓚᒃᑐᓂᒃ 
ᑐᓵᔪᒪᔫᔭᓚᐅᖏᑦᑐᑦ. ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑖᓐᓇ ᐊᐱᕆᒃᑲᓐᓂᕈᒪᓪᓗᒍ ᑕᐃᒃᑯᐊ ᑐᓵᔪᔭᕈᒪᖏᑦᑐᑦ ᑕᐃᒃᑯᐊᖃᐃ ᒐᕙᒪᒃᑯᓐᓂᑦ 
ᑲᑎᒪᔨᒋᔭᐅᕗᑦ ᐅᕝᕙᓗᐅᕝᕙ agency ᑕᐃᓐᓇ ᐱᓕᕆᔪᓐ information-ᒥᒃ ᐱᓇᓱᐊᖅᐸᓐ ᑭᓇᒃᑯᓚᑦᑖᑦ ᑕᐃᒃᑯᐊ 
presentation-ᖃᕝᕕᒋᓚᐅᖅᐱᓯᐅᒃ. ᑖᓐᓇ ᐊᐱᖅᑯᑎᒋᓪᓗᒍ. ᑭᓯᐊᓂ ᐅᓇ ᖃᐅᔨᒪᒐᓚᑉᐸᖃᐃ ᒥᓂᔅᑕ, ᖃᓄᖅ 
ᐊᑯᓂᐅᑎᒋᔪᖅ ᑖᓐᓇ ᐃᓱᒪᓕᐅᓂᐊᖅᑰᑉᐸᓐ ᑕᐃᒃᑯᐊ United States ᖃᐅᔨᓇᓱᒃᑎᒋᔭᖏᑦ. ᐅᑭᐅᒐᓴᐅᓂᐊᖅᐸᓐ 
ᐅᕝᕙᓗᐅᕝᕙ ᒫᓐᓇᓵᓪᓚᒃᑯᑦ ᖃᓄᖅ ᓂᕆᐅᒋᐊᖃᑦᑑᔮᖅᐱᑕ ᓄᓇᕗᒻᒥᐅᑎᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑕᒪᑦᓱᒧᖓ ᐱᓕᕆᐊᖃᑦᑐᐃᓐ ᑕᒪᒃᑯᓂᖓ 
ᐅᖃᐅᓯᕆᔭᑦᑎᓐᓂᒃ ᕿᒥᕐᕈᐊᑎᐊᕐᓂᐊᕐᓂᕋᓚᐅᖅᑐᓐ ᐊᒻᒪ ᐅᑭᐅᓗᒃᑖᖅ ᐃᓱᒪᔅᓴᖅᓯᐅᕈᑎᖃᕐᓂᐊᕐᓂᕋᓚᐅᖅᓱᑎᒃ. 
ᑕᒪᒃᑯᐊ ᐊᑭᕋᖅᑐᑐᐃᓪᓗ ᐊᒻᒪ ᑕᕝᕗᖓ ᐃᓕᓯᖁᔨᔪᓂᒃ ᕿᒥᕐᕈᐊᓂᐊᕐᓂᕋᓚᐅᖅᑐᓐ. ᑕᐃᒪ ᔮᓄᐊᕆ 2008-
ᖑᓕᖅᐸᖅᑲᐃ ᑐᑭᓯᔪᒫᖅᑐᒍᑦ ᖃᓄᐃᓕᖓᓪᓚᑦᑖᕐᓂᐊᕐᒪᖔᖅ ᑕᐃᒃᑯᐊ ᐱᓕᕆᐊᖓᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᕆᒃᑲᓐᓂᕈᒪᓪᓗᒍ ᑖᓐᓇ ᑭᖑᓪᓕᖅᐹᖑᑲᐃᓐᓇᖅᑐᖅ. ᐃᒻᒪᖃ ᒫᓐᓇ 
ᖃᓂᓗᐊᖅᑐᔅᓴᐅᔫᒐᓗᐊᖅ ᖃᓗᐃᓕᔪᒫᒻᒪᖔᑕ ᑕᐃᒃᑯᐊ ᑭᓯᐊᓂ ᓈᒻᒪᓈᖏᑦᑐᒥᓂᐅᒍᑦᑕ, ᓵᓚᐅᔪᒥᓂᐅᒍᑦᑕ 
ᒐᕙᒪᒃᑯᖅᑲᐃ, ᒥᓂᔅᑕᓗ ᐃᓱᒪᔅᓴᖅᓯᐅᖅᓯᒪᒐᓚᑉᐸᓐ ᑖᒃᑯᐊ ᓇᓄᕐᓄᑦ ᐱᓇᓱᐊᖃᑦᑕᖅᑐᑦ, ᐊᖑᓇᓲᑎᖃᑦᑐᑦ 
ᐅᕝᕙᓘᓐᓃᑦ ᑮᓇᐅᔾᔭᔅᓴᖃᑦᑕᖅᑐᑦ. ᐊᑭᓕᒃᑕᐅᔪᓐᓇᕋᔭᕆᐊᔅᓴᖏᓐᓂᒃ ᐃᓱᒪᔅᓴᖅᓯᐅᖅᓯᒪᒐᓚᑉᐱᓯ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᑕᐃᒃᑯᐊ ᐊᑭᓕᖅᑐᖅᑕᐅᔭᕆᐊᖃᕋᔭᕐᓂᖅᐸᑕ ᓄᖅᑲᖅᑎᑕᐅᒐᔭᕐᓂᖅᐸᑕ Cabinet-ᑯᑦ 
ᐃᓱᒪᒃᓴᕐᓯᐅᕈᑎᖃᕆᐊᖃᕋᔭᕐᒪᑕ. ᐅᖃᖅᑏ, ᑖᓐᓇ ᑭᐅᔾᔪᑎᒋᔪᓐᓇᖅᑕᑐᐊᕋ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 016 - 2(4): ᑲᑎᒪᔨᕋᓛᑦ ᕿᒥᕈᖃᑕᐅᓂᖏᑦ ᐊᑐᖅᑐᒃᓴᓂ ᐃᓚᒋᐊᕈᑎᓂᑦ/ᑕᒃᓰᔭᕐᓂᖅ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᑯᑎᒋᓚᐅᖅᑕᕋ ᑕᐃᒃᑯᓄᖓ 
ᐅᖃᐅᓯᕐᖓᐅᑎᒋᓚᐅᖅᑕᖏᓐᓄᑦ ᑮᓇᐅᔭᓂᒃ.  
 
ᐅᖃᖅᑏ, ᐃᓚᒋᐊᕈᑎᒋᓚᐅᖅᑕᓐᓂᑦ ᐃᓛ ᐊᐱᖅᓱᕈᑎᒋᖃᑦᑕᓚᐅᖅᑕᕐᓂᒃ ᐃᑉᐸᔅᓴᖅ ᐊᖏᕈᓐᓇᕐᒪᖔᖅ, ᑖᒃᑯᐊ 
ᑲᑎᒪᔨᕋᓛᖑᔪᑦ ᕿᒥᕐᕈᖃᑕᐅᒍᓐᓇᕐᒪᖔᑕ ᑖᒃᑯᓄᖓ ᑮᓇᐅᔭᓂᒃ ᐊᑐᖅᑐᔅᓴᐅᔪᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐱᑎᑕᐅᒐᐃᑉᐸᑕ. ᐅᖃᓚᐅᕐᖓᓪᓗ ᐃᑉᐸᔅᓴᖅ ᑖᒃᑯᐊ ᐱᔭᕇᕐᓯᒪᓕᖅᑲᑕ ᐃᓗᐊᓃᑦᑐᑦ ᑕᐃᒃᑯᐊ 
ᐃᓚᐅᖃᑕᐅᒍᓐᓇᕐᓂᕋᖅᑐᒋᑦ ᑲᑎᒪᔨᕋᓛᖑᔪᑦ  
 
ᑖᒃᑯᐊ ᑮᓇᐅᔭᐃᑦ ᐊᑐᖅᑐᔅᓴᐅᔪᑦ ᒪᑯᓄᖓ ᐱᓕᕆᐊᖑᔪᓄᑦ ᑐᕌᖓᖃᑦᑕᕐᖓᑕ. ᑖᒃᑯᐊ ᑮᓇᐅᔭᓄᑦ ᐊᑐᖅᑐᔅᓴᐅᔪᑦ 
ᐊᑐᕐᓂᐊᕋᑦᑕ ᑮᓇᐅᔭᓂᒃ ᐊᕐᕌᒎᓂᐊᖅᑐᒥᒃ ᐊᒻᒪᓗ ᑖᒃᑯᐊ ᑲᑎᒪᔨᕋᓛᖑᔪᑦ ᓂᓪᓕᕐᕕᖃᕈᓐᓇᓲᖑᒻᒪᑕ ᑕᕝᕗᖓ 
ᑎᑎᕋᖅᑕᐅᓕᓵᖅᑎᓪᓗᒍ ᑕᑯᔭᐅᓪᓗᓂ ᓯᕗᓂᐊᒍᑦ ᒪᓕᒐᓕᐅᕐᕕᒻᒨᑦᑕᓕᖅᑯᖅ.  
 
ᑕᐃᒪᓕ ᒥᓂᔅᑕ ᐊᐱᕆᔪᒪᔭᕋ ᐃᓚᒋᐊᕈᑎᔅᓴᐅᒐᔭᖅᑐᓂᒃ ᓂᕆᐅᓐᓂᖃᕐᓂᐊᕐᒪᖔᑕ ᑖᒃᑯᓇᓐᖓ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᑮᓇᐅᔭᓂᒃ ᐊᑐᖅᑐᔅᓴᓂᒃ ᑕᕝᕗᖓᓗ ᖃᓄᖅ ᐊᑐᕈᒪᓂᐊᕐᒪᖔᑕ ᑖᒃᑯᐊ ᒐᕙᒪᒃᑯᑦ ᑕᐃᒃᑯᓂᖓ 
ᐃᓚᒋᐊᕈᑎᐅᓂᐊᖅᑐᓂᒃ ᐅᐱᕐᖓᔅᓵᖅ ᑲᑎᒪᓂᕐᒥ. 
 
ᐃᐳᕈᓪᖃᐃ ᓄᓐᖑᐊᓂ ᑕᐃᒃᑯᐊ ᑲᑎᒪᔨᕋᓛᖑᔪᑦ ᕿᒥᕐᕈᔪᓐᓇᖅᑎᑕᐅᒐᔭᖅᐸᑦ ᑭᓱᖃᕐᒪᖔᑕ ᒐᕙᒪᒃᑯᑦ 
ᓴᖅᑭᕐᕕᐅᓗᑎᒃ ᑖᒃᑯᓂᖓ ᐊᖏᖅᑕᐅᓯᒪᓐᖏᑦᑑᒐᓗᐊᓂᒃ ᖃᓄᖅ ᐊᑐᖅᑕᐅᖁᒐᔭᕐᒪᖔᑦᑎᒍ ᑖᒃᑰᓗᑕ 
ᑲᑎᒪᔨᕋᓛᖑᓗᑕ ᐅᖃᕐᕕᖃᕈᓐᓇᓛᕋᑦᑕ ᑖᔅᓱᒧᖓ ᒥᓂᔅᑕᒧᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑮᓇᐅᔭᓄᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔨ. ᑕᒪᓐᓇ ᓇᓗᓇᐃᕐᓂᐊᓕᕐᒪᓂᓛᒃ ᐱᓇᓱᐊᕈᓯᐅᒋᐊᕐᓂᐊᖅᑐᒥ 
ᒫᑦᓯ 19-ᒦᓛᒃ ᓇᓗᓇᐃᓕᓂᐊᓕᕐᒪᑕ. ᑕᐃᑲᓂ ᖃᓄᖅ ᑐᓴᑐᐊᕈᑦᑕ ᐃᒻᒪᖃ ᐃᓱᐊᕐᓂᕐᓴᐅᓇᔭᖅᑐᖅ ᑕᐃᑲᓂ 
ᑐᓴᑐᐊᕈᑦᑕ ᖃᓄᐃᑦᑑᓂᐊᕐᒪᖔᑦ. ᐱᑕᖃᕐᓂᐊᖅᐹ ᓄᓇᕗᒧᑦ, ᐱᑕᖃᕐᓂᐊᖅᐸ ᐅᑭᐅᖅᑕᖅᑐᒧᑦ, ᐱᑕᖃᕐᓂᐊᖅᐸ 
ᑕᒫᓂ ᐊᑐᕈᓐᓇᕋᔭᖅᑕᑉᑎᓐᓂ ᐊᓯᖏᓐᓂ departments ᐃᓚᖏᓐᓂ  

ᒐᕙᒪᑐᖃᒃᑯᑦ? ᑕᕝᕙᓂ ᓇᓗᓇᐃᓕᑐᐊᖅᐸᑦ ᑕᒪᓐᓇ ᖃᓄᖅᑑᕈᑎᒋᓂᐊᖅᐸᕋ ᒪᓕᒐᓕᐅᖅᑎᐅᖃᑎᒐ 
ᑲᑎᒪᔨᐊᓛᖁᑎᒋᔭᖏᓪᓗ ᖃᐅᔨᑎᓪᓗᒋᑦ ᖃᓄᐃᓕᐅᕐᓇᔭᕐᒪᖔᕐᒫ. ᒪ’ᓇ, ᐅᖃᖅᑎᑦᑎᔨ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᖁᓚᕐᓇᐃᕐᓯᒪᔪᒥ ᐅᖃᐅᔾᔭᐅᒍᒪᒐᓗᐊᖅᑐᖓ, ᑕᐃᒃᑯᐊ 
ᐃᓚᒋᐊᕈᑎᔅᓴᐅᒐᔭᖅᑐᑦ ᑮᓇᐅᔭᖅᑖᖅᑎᑕᐅᒃᑲᓂᕐᓂᖅᑲᑕ. 
 
ᑕᒪᓐᓇ ᐊᑐᖃᑦᑕᖅᑕᕗᑦ ᑮᓇᐅᔭᓂᒃ ᐊᑐᖅᑐᔅᓴᐅᔪᓂᑦ ᐋᖅᑭᔅᓲᔾᔩᓪᓗᑕ ᑖᒃᑯᐊ ᑲᑎᒪᔨᕋᓛᖑᔪᑦ ᓯᕗᓂᐊᒍᑦ 
ᑕᑯᖅᑳᕐᓯᒪᓗᑎᒃ ᐅᕗᖓ ᒪᓕᒐᓕᐅᕐᕕᒻᒨᖅᑕᐅᓚᐅᓐᖏᓐᓂᖏᓐᓂᒃ ᓲᕐᓗ ᕿᒥᕐᕈᓇᓐᖑᓱᒃᑲᑦᑕ ᑖᒃᑯᓂᖓ 
ᑮᓇᐅᔭᓂᒃ ᐊᑐᖅᑐᔅᓂᑦ.  
 
ᖃᐅᔨᒪᓕᑐᐊᖅᑲᑕ ᕿᑎᖓᓂ ᑕᕝᕙᓂ, ᐃᐳᕈᓪ ᓄᓐᖑᐊᓂ ᖃᐅᔨᒪᒐᔭᖅᑐᓴᐅᒻᒪᑕ ᖃᑦᑎᐅᒐᔭᕐᒪᖔᑕ ᑮᓇᐅᔭᑦ 
ᐊᒻᒪᓗ ᑭᓱᒧᑦ ᐊᑐᕆᐊᖃᕐᓂᐊᕐᒪᖔᑕ ᒥᓂᔅᑕᐅᔪᖅ ᐅᕙᑦᑎᓐᓂᒃ ᑐᓴᖅᑎᑦᑎᒍᓐᓇᖅᑲ ᑲᑎᒪᔨᕋᓛᖑᓪᓗᑕ? ᑕᐃᒃᑯᐊ 
ᑲᒪᖃᑦᑕᖅᑐᑦ ᐃᐳᕈᓪᖃᐃ ᓄᓐᖑᐊᓂ ᑖᒃᑯᐊ ᑲᑎᒪᔨᕋᓛᖑᔪᑦ ᓂᓪᓕᕐᕕᖃᕈᓐᓇᓛᕐᖓᑕ ᐅᖃᕐᕕᖃᕈᓐᓇᓛᕐᖓᑕ 
ᑮᓇᐅᔭᑦ ᑖᒃᑯᐊ ᖃᓄᐃᓕᖓᖁᒻᒪᖔᒥᔾᔪᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᑭᐅᒃᑲᓂᕐᓗᒋᑦ. ᖃᓄᐃᓕᓂᐊᕐᒪᖔᑕ ᖃᐅᔨᒪᓐᖏᑦᑎᐊᕋᑉᑕ ᒫᓐᓇᐅᔪᖅ. ᒫᑦᓯ 
19-ᒥ ᑮᓇᐅᔭᓕᕆᔨᐅᔪᖅ ᑲᓇᑕᒧᑦ ᐅᓂᒃᑳᓂᐊᕐᒪᑦ ᖃᓄᖅ ᑮᓇᐅᔭᓂᒃ ᐊᕐᕌᒎᓂᐊᖅᑐᒥ ᐊᑐᕈᒪᓂᐊᕐᒪᖔᕐᒥᒃ. 
ᑕᐃᑲᓂ ᓵᓚᒋᔭᐅᓂᐊᖅᐹᑦ, ᑕᐃᑲᓂ ᑖᒃᑯᐊ ᑲᓐᓲᕙᑎᒃᑯᑦ ᐊᓂᑕᐅᓂᐊᖅᐹᑦ ᓂᕈᐊᖅᑐᖃᕆᐊᖃᕐᓂᐊᖅᐹ? 
ᓂᕈᐊᖅᑐᖃᕆᐊᖃᓂᐊᑐᐊᖅᐸᑦ ᑲᓇᑕᓗᒃᑖᒥ, ᑕᐃᒪ ᑕᐃᒃᑯᐊ ᐅᓂᒃᑳᕆᓚᐅᖅᑕᖏᑦ ᓵᓚᐅᓂᐊᕐᒪᑕ. 
ᐅᑕᖅᑭᒃᑲᓐᓂᕆᐊᖃᓕᖅᓯᕐᓇᕐᓂᐊᖅᓱᑕᓗ. ᑭᓯᐊᓂ ᑲᔪᓯᓇᔭᖅᐸᑕ, ᐱᑕᖃᕋᔭᖅᐸᓪᓗ, ᐄ ᑖᒃᑯᐊ ᐊᐱᖅᑯᓯᕆᔮᓄᑦ 
ᐊᖏᕈᓐᓇᖅᐸᕋ ᒫᓐᓇᐅᔪᖅ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᒋᔪᒪᔭᕋ ᑖᔅᓱᒧᖓ ᐊᖏᕐᓂᖓᓄᑦ. ᐄ 
ᖁᓚᖏᓐᓂᖃᑦᑎᐊᕈᒪᒐᓗᐊᕐᒥᒐᑦᑕᐃᓛᒃ ᑕᒪᔅᓱᒧᖓ ᓂᕆᐅᖕᓂᖃᑦᑎᐊᕐᓗᑕ ᕿᓚᓈᕆᕙᕗᓪᓗ ᓴᖅᑮᓂᕆᓛᖅᑕᖓ.  
 
ᐅᖃᖅᑏ, ᐅᖃᐅᓯᕆᓚᐅᕐᒥᔭᖓᑦᑕᐅᖅ ᐃᑉᐸᔅᓴᖅ ᒪᓕᒐᖅ ᐱᔾᔪᑎᖃᖅᑐᖅ ᑕᒪᒃᑯᓂᖓ ᐊᐃᑉᐸᖃᖏᑦᑐᓄᑦ 
ᕿᑐᕐᖓᖃᖅᑐᓄᑦ ᑕᒃᓰᔭ.ᐃᖏᓐᓂᖅᓴᐅᓂᕐᒧᑦ 2ᐳᓴᓐᒥᒃ ᑕᐃᓐᓇ ᐲᔭᐃᕝᕕᐅᕙᒃᑐᖅ ᓄᓇᕘᒻᒥ 1ᐳᓴᓐᒥᐅᕙᖕᒪᑦ 
2ᐳᓴᓐᒧᑦ ᑖᒃᑯᐊ ᓯᒃᑭᑖᖑᔪᓄᑦ ᑭᓯᐊᓂ ᐊᑭᓖᔾᔪᑕᐅᕙᒃᑐᖅ ᒥᓕᐊᒐᓵᓗᖕᓂᑦ ᒐᕙᒪᒃᑯᑦ ᐊᑐᖅᐸᒃᑐᑦ 
ᐃᖅᑲᓇᐃᔭᖅᑎᒥᓄᑦ ᐊᒻᒪᓗ ᐱᔭᕆᐊᑭᓪᓕᑎᕆᔨᐅᔪᓄᑦ ᖃᐅᔨᓴᖅᑎᓄᑦ ᑕᐃᒃᑯᐊ ᓄᓇᕗᑦ 
ᓯᓚᑕᓅᖅᑲᑐᐃᓐᓇᖅᑑᔮᕐᖓᑕ ᑕᐃᒃᑯᐊ.  

ᑕᐃᒪᓕ ᐊᖏᖅᓯᒪᖕᒪᖔᑦ ᕿᒥᕐᕈᒋᐊᒃᑲᓐᓂᕈᓐᓇᕐᒪᖔᑦ ᑖᔅᓱᒥᖓ ᑕᐃᒃᑯᐊ ᐃᓛᒃ ᐱᖃᑕᐅᖏᑦᑑᔮᓚᐅᕐᖓᑕ 
ᑕᐃᒃᑯᐊ ᐃᓚᓕᐅᑎᔪᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᒫᓐᓇ ᖃᐅᔨᓴᖅᑕᕗᑦ. ᐃᓛᒃ ᐃᓚᓂᐊᖅᑕᕗᓂᓛᑦ ᑕᒪᒃᑯᐊ ᑳᓐᑐᕌᖃᖅᐸᒃᑐᑦ 
ᒐᕙᒪᒃᑯᓐᓂᑦ. ᑕᒪᓐᓇ ᒫᓐᓇ ᖃᐅᔨᓴᖅᑕᕗᑦ ᖃᓄᖅᑑᕈᑎᒋᑉᓗᒍᓗ. ᑕᒪᓐᓇ ᐃᓱᒪᒃᓴᖅᓯᐅᕈᑎᒋᐊᓂᒃᑯᑎᒍ 
ᓇᓗᓇᐃᔭᐃᒋᐊᕐᓂᐊᖅᑐᒍᑦ ᖃᓄᕐᓗ ᓇᐅᒃᑯᑦ ᐋᖅᑭᒋᐊᕈᓐᓇᕋᔭᕐᒪᖔᑦᑎᒍᑦ ᑕᒪᒃᑯᐊ ᑳᓐᑐᕌᖃᖅᐸᒃᑐᑦ 
consultant-ᖑᔪᓪᓘᓐᓃ ᐃᑲᔪᑐᐃᓐᓇᖅᑐᑦ ᖃᓄᖅ ᐊᑭᓖᑦᑕᓕᖅᑐᑑᑎᓪᓗᐊᔭᕐᒪᖔᑦᑎᒍᑦ ᑖᑉᓱᒥᖓ Payroll Tax-
ᖑᓂᕋᖅᑕᐅᔪᒥᒃ. ᑕᒪᓐᓇ ᐃᖅᑲᓇᐃᔭᖅᑎᑦᑎᓐᓂᑦ ᒫᓐᓇ ᖃᐅᔨᓴᖅᑕᐅᔪᖅ ᓱᓕ ᐃᓱᒪᒃᓴᖅᓯᐅᕈᑕᐅᑉᓗᓂᓗ. ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᕐᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᒃᓱᐊᓗᒃ ᑐᓴᕈᒥᓇᖅᑐᖅ ᕿᒥᕐᕈᔭᐅᖕᒪᑦ ᑕᑯᓚᐅᖏᓐᓇᒃᑰᐃᓛᒃ. 
ᑕᕝᕙᓂ ᐅᖃᐅᓯᕆᓚᐅᖅᑕᖏᓐᓂᑦ ᐃᖅᑯᓕᐅᑎᒋᓚᐅᖏᒻᒪᒍ ᐊᕐᕌᓂᐅᕙᓪᓕᐃᔪᕐᖏᓐᓇ $12 ᒥᓕᐊᖑᓚᐅᕐᖓᑕ 
ᑕᒪᒃᑯᓄᖓ ᐋᓐᓂᐊᓯᐅᖅᑎᓄᑦ ᑭᖑᕝᕕᐅᑎᔭᖅᑐᓄᑦ.  
 
ᑕᐃᒃᑯᐊᓗ ᐱᔭᐃᒐᑎᒃ ᓯᒃᑭᑖᕋᐃᖕᒪᑕ ᐲᖅᓯᕕᐅᕙᒃᑐᒥᒃ, ᑖᓐᓇᖃᐃ ᒥᓂᔅᑕᐅᔪᖅ ᐅᖃᕈᓐᓇᖅᑐᖅ ᖃᖓᐸᓗᒃ 
ᓴᖅᑮᒍᓐᓇᕋᔭᕐᒪᖔᑦ ᑕᒪᒃᑯᓄᖓ ᒐᕙᒪᒃᑯᓐᓄᑦ ᑕᐃᒃᑯᓄᖓ ᑐᕌᖓᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ ᑕᒪᓐᓇ ᖃᐅᔨᓴᕐᓂᕆᔭᕗᑦ ᑐᐊᕕᕈᑎᒋᓯᒪᔭᕗᑦ 
ᖃᓄᖅᑑᕈᑎᒋᐊᓂᓵᖅᑕᕗᑦ ᐱᒻᒪᕆᐅᑎᓐᓇᑦᑎᒍᑦ ᑐᐊᕕᕈᑎᒋᓯᒪᔭᕗᑦ ᑭᓯᐊᓂ ᖃᑯᒍᓪᓗᐊᕕᒃ 
ᓴᖅᑭᑦᑎᓯᓂᐊᕐᒪᖔᕐᒪ ᒫᓐᓇ ᐅᖃᕈᓐᓇᖏᑦᑐᖓ ᓱᓕ. ᑭᓯᐊᓂ ᑐᐊᕕᕈᑎᒋᓯᒪᓪᒪᕆᒃᑕᕗᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 017 - 2(4): ᓄᑖᒥᑦ ᐊᓐᓂᑭᑐᕕᑖᕆᐊᖃᕐᓂᖓ ᒥᑦᑎᒪᑕᓕᒃ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᕆᔪᒪᔭᕋ ᒥᓂᔅᑕ community government. ᐃᓛᒃ 
ᐅᖃᓚᐅᕐᒪᑦ ᐅᖃᐅᓯᕆᓚᐅᖅᑕᖏᑦ ᑕᐃᒃᑯᐊ $130 ᒥᓕᐊᓐᒎᒃ ᐅᑭᐅᓂᒃ ᑕᓪᓕᒪᓂᒃ ᐊᑐᕐᓂᐊᖅᑐᑦ. ᑖᓐᓇ 
ᖁᕕᐊᒋᒻᒪᕆᓚᐅᖅᑕᕗᑦ ᐊᒻᒪᓗ ᑐᓐᖓᓱᒃᑎᑦᑎᐊᖅᖢᑎᒍᑦ.  
 
ᓄᓇᓕᖁᑎᓐᓂᑦ ᒥᑦᑎᒪᑕᓕᖕᒥ ᑮᓇᐅᔾᔨᖅᑕᐅᓯᒪᖕᒪᑦ ᐱᓐᖑᐊᕐᕕᒃᓴᖅ community hall, ᑭᓯᐊᓂᓕ ᑖᓐᓇᑕᐅᖅ 
ᑎᑎᕋᖅᑕᐅᓯᒪᔪ ᓄᓇᓕᖕᓄᑦ, ᓯᐊᕐᕆᔮᕐᕕᒃᓴᖅ ᑎᑎᕋᖅᑕᐅᓯᒪᖏᒻᒪᑦ, ᐲᕐᓯᒪᖕᒪᑦ. ᐊᒻᒪᓗ ᖃᐅᔨᒪᒐᒪ ᑖᒃᑯᐊ 
ᑮᓇᐅᔭ ᐊᑭᓕᐅᕐᓯᐅᑏᑦ ᓇᓗᓇᐃᒃᑯᑕᖏᓐᓂᒃ ᑎᑎᕋᖅᓯᒪᖕᒪᑦ ᐃᒪᐃᓕᖓᒡᓗᓂ: ᐃᒪᐃᖁᔭᐅᓚᐅᕐᓯᒪᒐᓗᐊᕐᖓᑦ, 
“ᓅᑖᒥᒃ ᐊᓐᓂᑭᑦᑐᕐᕕᖃᕐᓗᓂ ᐊᑭᑭᓐᓂᕐᓴᐅᒐᔭᕆᐊᖓᓂᒃ ᐊᑕᐅᓯᕐᒥᓗ ᐱᙳᐊᕐᑎᐅᔪᒥᒃ ᑲᑎᖓᔪᖃᓕᕐᓗᓂ 
ᐊᖏᔫᓗᓂ ᑖᓐᓇ ᐊᖅᑭᒃᓯᒪᓂᐊᕐᖓᑦ ᐅᐃᒍᔭᐅᒍᓐᓇᕐᓗᓂ ᐊᓐᓂᑦᑐᕐᕕᐅᔪᓐᓇᑐᒧ.” 

ᒥᓂᔅᑕᐅᔫᖅ ᓇᓗᓇᐃᖅᓯᔪᓐᓇᖅᑲᑦ ᑖᒃᑯᐊ ᖃᓄᖅ ᐱᓕᕆᕕᒋᔭᓂ ᓴᖅᑮᒐᔭᕐᒪᖔᑕ ᓄᑖᒧᑦ ᐊᓐᓂᑭᑦᑐᕐᕕᒧᑦ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓄᓇᓕᓕᕆᔨᓐᓄᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᒻᒪ ᖁᔭᓐᓇᒦᒃ ᑕᐃᓐᓇ ᒥᑦᓯᒪᑕᓕᒡᒥ ᑲᑎᒪᔨᐅᖃᑎᒐ.  
 
ᑕᐃᒃᑯᐊ ᐃᓛ ᐸᕐᓇᑦᑕᐅᓚᐅᕐᒪᑕ ᐊᑭᑐᔫᑎᓄᑦ ᐊᕕᒃᑐᖅᑕᐅᒃᓯᐊᖅᓱᑎᒃ ᐊᒻᒪ ᐱᖁᔭᖃᐅᒃᓯᐊᓚᐅᖅᑐᑦ. ᑕᓪᓕᒪᓂ 
ᐅᑭᐅᓄᒃ ᐊᑐᕐᓂᐊᓚᐅᕐᒪᑦ ᑕᐃᓐᓇ 130-ᒥᓕᐊᓐᓂᒃ ᑕᐃᖅᑲᐅᔭᖓ. ᐊᕕᒃᑐᖅᑕᐅᓂᕆᓚᐅᖅᑕᖏᑦ ᑕᐃᑲᓂ 
ᑕᐃᒃᑯᐊ ᐅᕙᓐᓄᑦ Recommendation-ᖑᓚᐅᕐᒪᑕ ᐃᓱᒪᕐᓴᕐᓯᐅᕈᑕᐅᓚᐅᕐᒪᑕ ᐅᕙᓐᓄ, ᑕᐃᒪᓐᓇᐃᑎᓪᓗᕆᓐ 
ᐊᖏᕆᐊᖃᓚᐅᕋᒃᑭᑦ ᐊᒥᓲᓂᕐᓴᓄᒃ ᐱᓕᕆᐊᖑᓚᐅᕐᒪᑕ ᓱᕐᓗ ᑕᐃᒃᑯᐊ ᑲᑎᒪᔨᐊᓛᑦ ᓄᑖᖑᓚᐅᖅᑐ ᓴᖅᑭᓚᐅᖅᑐ 
ᒪᕐᕉᒃ ᑲᑎᒪᔨᖃᓚᐅᖅᑐᑎ, ᐊᒻᒪ ᒪᕐᕉᓐᓂᒃ ᓈᒻᑯᓐᓂ ᐊᒻᒪ ᒪᕐᕉᓐᓂ ᑕᕙᙵᑦ ᓄᓇᕗᑦ ᒐᕙᒪᒃᑯᓃᙶᖅᑐᓂᒃ. ᐊᒻᒪ 
ᐆᒡᓗᓗᕋᓚᐅᕐᓱᑕ ᓄᓇᓕᖕᓄᑦ ᐆᒡᓗᓗᕌᓂᓚᐅᖅᑎᓪᓗᑕ ᑕᒪᒃᑯᐊ ᐋᖅᑭᒃᑕᐅᓵᓚᐅᖅᑐᑦ ᑕᒫᓂ Feburary-ᒥᒃ 
ᑕᒡᕙᓂ ᐅᑭᐅᖑᓚᐅᕐᑐᒥᒃ. 
 
ᐊᒻᒪ ᑎᑎᖅᑲᑖᕐᓯᒪᓚᐅᕐᓱᑎᒃ ᑕᐃᒃᑯᐊ ᓄᓇᓖᑦ ᑕᒪᕐᒥ ᑖᒃᑯᓂᖓ ᓇᓗᓇᐃᖅᑕᐅᓯᒪᔪᓂᑦ. ᑕᐃᒪ 
ᐅᑕᖅᑭᐊᓂᒍᓐᓇᕐᓂᕐᐸᑦ ᑖᓐᓇ ᑲᑎᒪᔨᐅᖃᑎᒐ ᕿᓚᒥᐅᓂᐊᖅᑐᖅ ᑕᒡᕙᓂ ᐃᒃᓯᕙᓂᐊᕐᒥᒐᑦᑕ ᓴᓇᔨᒃᑲᓗ ᑕᐃᑲᓂ 
ᓵᖓᓂ ᐃᒃᓯᕙᖃᑎᒋᓂᐊᕐᒥᒐᑦᑎᒍ. ᑕᐃᒃᑯᐊ ᑕᒡᕙᓃᓕᕐᐸᑕ ᖃᓄᐃᒃᓴᖏᓐᓂᕐᐸᑦ ᐅᓂᑳᒃᓯᐊᕈᓐᓇᕐᓂᐊᕋᑕ 
ᐃᓗᐃᑲᐅᓗᕈ ᑕᐃᒃᑯᐊᓗ ᐸᕐᓇᕐᓂᕆᓂᐊᕐᑕᕗᑦ ᓯᕗᓂᒃᑎᓐᓂ ᑖᒃᑯᐊ ᑕᓪᓕᒪᑦ ᐅᑭᐅ ᐱᐊᓂᒃᐸᑕ, ᐊᒻᒪ ᑕᒫᓂ 
ᕿᑎᐊᓂ ᐊᑯᓐᓂᐊᓂ ᐊᓯᖑᑐᐃᓐᓇᕆᐊᖃᕐᓂᐊᕐᒥᔪᑦ ᐊᓯᙳᓚᐅᕐᐸᒻᒪᑕ ᖃᑯᑎᒃᑯᑦ ᑕᒪᒃᑯᐊ 
ᐱᓕᕆᐊᕋᓂᒃᓯᒪᕌᓂᒐᓗᐊᖅᑎᓪᓗᕆᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᒡᓗ ᑭᐅᔭᖓᓄᑦ. ᑭᓯᐊᓂ ᒪᕐᕉᓕᖅᑲᔪᓂᒃ ᑭᐅᒻᒪᙶ. 
 
ᐅᑭᐅᑦ ᑕᓪᓕᒪᑦ ᐊᓂᒍᕐᐸᑕ ᐅᕝᕙᓘᓐᓃᑦ ᐊᔪᕐᓇᖏᑳᓪᓚᑉᐸᑦ ᐃᓗᐊᓂ? ᑖᒃᑯᐊ ᐅᖃᖅᑲᐅᒐᒪ ᐸᕐᓇᑕᐅᓯᒪᓚᐅᕐᒪᑕ 
ᐸᓐᓇᖃᑎᖃᕐᓱᑎᒃ ᒥᒃᑎᒪᑕᓕᖕᒥ ᕼᐊᒻᒪᓚᒃᑯᖏᓐᓂ ᒐᕙᒪᒃᑯᑦ Department-ᒋᔭᖏ ᐃᖅᑲᓇᐃᔮᕐᑎᖏᑦ ᑕᐃᒪ 
2007-08-ᒥᒃ ᖃᐅᔨᓚᐅᕐᒥᒐᑕ ᑖᒃᑯᐊ ᓯᐊᕐᕆᔮᕐᕕᒃᓴᐃᑦ ᓄᓇᓕᖕᓂ ᐊᓯᑦᑎᓐᓂ ᑎᑎᕋᖅᓯᒪᒻᒪᑕ ᐃᓗᐊᓃᒃᑐᑎᒃ 
ᑕᓪᓕᒪᖃᐃ ᐊᑐᕐᓂᐊᖅᑐᓂᒃ.  
 
ᒥᓂᔅᑕᖃᐃ ᐅᕙᓐᓄᑦ ᐅᖃᕈᓐᓇᕐᐳ ᑖᓐᓇ ᐃᓗᐊᓂᖃᑕᐅᓚᐅᖅᑐᖅ ᒥᑦᑎᒪᑕᓕᐅᑉ ᓯᐊᕐᕆᔮᕐᕕᒃᓴᖓ. 
ᐅᑎᖅᑎᑕᐅᔪᓐᓇᕐᒪᖔᖅ ᑕᕝᕗᖓ ᑎᑎᕋᖅᑕᐅᓯᒪᓂᕆᓚᐅᖅᑕᖓᓄᑦ ᐅᖃᐅᑎᔪᓐᓇᕐᓂᐊᕐᐸᖓᖅᑲᐃ ᑕᒪᓐᓇ 
ᐅᑭᐅᖑᔪᖅ ᐊᕐᕌᒎᔪᖅ ᐊᑐᖅᑎᓪᓗᒍ ᓱᓕ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓄᓇᓕᖕᓂ ᒐᕙᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐄ, ᑕᐃᒃᑯᐊ ᑮᓇᐅᔭᓂᓛᑦ ᐅᖃᐅᓯᕆᔭᕐᐳᑦ 
ᓄᓇᕗᒻᒥᐅᓪᓗ ᐊᒥᓲᒡᓗᑎᒃ ᓱᓇᖏᑦ ᓄᑖᐅᙱᓕᕐᑐᑦ ᐊᒥᓲᖕᒪᑕ. ᖃᐅᔨᒪᔭᕐᐳᑦ ᓱᕈᕐᐸᓪᓕᐊᔪᑦ, ᐊᒻᒪ ᑭᓯᐊᓂ 
ᖃᐅᔨᒪᔭᕝᓗᑕᓗ ᓱᓕ ᐊᑐᖅᑕᐅᖃᑦᑕᕐᑐᑦ ᐅᕝᓗᒥᒧᑦ ᑕᐃᒪᓐᓇ ᐱᐅᔪᓐᓃᕋᓗᐊᕐᑎᓪᓗᕆ ᐊᑐᖅᑕᐅᒻᒪᑕ ᓱᓕ. 
They’re reasonably in good conditions, ᐅᖃᕈᓐᓇᖅᑰᕋᓚᐅᖅᑐᖓ ᓱᓕ. ᐃᓂᑭᓕᕐᒪᑕ ᑭᓯᐊᓂᑦᑕᐅᖅ 
ᑕᒪᓐᓇ ᕿᒥᕐᕈᔭᐅᓚᐅᕐᒪᑦ. 
 
ᑖᒃᓱᒪ ᐊᐱᖅᑯᑎᒋᔭᖓ, ᒫᓐᓇ ᑭᐅᔪᓐᓇᔾᔮᖏᓐᓇᒃᑯ. ᓲᖃᐃᒻᒪ ᑕᐃᒃᑯᐊ ᐊᕕᒃᑐᖅᑕᐅᓚᐅᖅᑐᑦ ᑮᓇᐅᔭᑦ 
ᐊᑐᖅᑕᐅᓚᐅᖅᑐᑦ ᐱᐊᓂᓚᐅᖅᑎᓪᓗᕆ, ᐱᐊᓂᓚᐅᕋᓗᐊᖅᑎᓪᓗᕆᑦ ᑭᓯᐊᓂ ᑖᐅᓇᓂ ᐊᕐᕌᒍᓪᓗᒡᓃ 
ᐅᖓᓪᓕᕐᒥᓘᓐᓂᑦ ᑕᑯᒃᑲᓐᓂᕋᓐᓇᕐᓂᐊᖅᑐᒃᓴᐅᔪᕈᑦ ᓱᓇᓂ ᐱᔭᐅᔪᒪᓗᐊᖅᑐᓂ, ᐊᒻᒪ ᐃᓛᓐᓂᒃᑯᑦ 
ᓄᑦᑎᖅᑕᐅᓲᖑᓐᓂᕐᒪᑕ ᑕᒪᒃᑯᐊ ᐊᖏᑕᐅᓚᐅᕋᓗᐊᖅᑐᑎ. ᑐᐃᒪ ᑐᓴᕆᐅᓚᐅᕐᒥᒐᒪ ᐃᓕᓐᓂᐊᖅᑎᑕᐅᑎᓪᓗᖓ 
ᑖᓐᓇ ᖁᕕᐊᒋᓚᓚᐅᕋᖢᐊᕐᑐᒍ. 



ᕿᑎᖅᑰ, ᒫᑦᓯ 8, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᒻᒪᓗ ᑕᐃᒃᑯᐊ ᓂᕆᐅᑦᑐᑦ ᐃᓚᖏᓪᓗ ᖁᕕᐊᓱᒃᔮᖏᑦᑐᑦ ᖃᐅᔨᒪᓚᐅᖅᑕᒃᑲ. ᐊᐱᖅᑯᑖ ᐃᑉᐱᓇᑦᑎᐊᖅᑐᖅ 
ᓲᖃᐃᒻᒪ ᐊᒥᓲᒪᑕ ᐋᖅᑭᒃᓱᕆᐊᓖᑦ ᓄᑕᖑᖅᑎᑦᑎᒋᐊᓖᓪᓗ ᑕᐃᒃᑯᐊ ᓴᓇᔨᑦᑲ ᑕᕝᕙᓃᓐᓂᐊᒥᒻᒪᑕ 
ᐅᖃᐅᓯᕆᒃᑲᓐᓂᓛᑐᐃᓐᓇᖅᐸᕗᑦ. ᐅᖃᖅᑎᑦᑎᔨ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᑕᕐᒪᑦ reasonably good condition ᑕᒃᑯᐊ 
ᓯᐊᕆᔮᖅᑐᕆᐊᖅᑐᖃᑦᑕᖅᑐᑦ ᐱᓗᐊᖅᑐᒥᑦ ᓱᕈᓰᑦ ᐅᓪᓗᕆᐊᓂᑦ ᖃᐅᔨᒪᓂᖅᓴᐅᓕᖅᑐᑕ ᒪᐅᓇ ᐊᑯᓐᓂᖏᑦᒍᑦ 
ᓄᑎᒃᓯᒪᔪᒃᑯᑦ ᕼᐊᑭᕐᓂᕐᒥᑦ ᓇᓗᓂᖅᓴᐅᓕᖅᑐᑕ ᐅᓪᓗᕿᐊᓂᑦ ᖃᐅᔨᒪᓂᖅᓴᐅᓕᖅᑐᑎ, ᑕᖅᑎᓪᓗᒍ 
ᑕᑯᒃᓴᐅᑦᑎᐊᖃᑦᑕᕐᒪᑦ ᑕᕝᕘᓇ ᐃᓪᓗ ᖁᐱᓯᒪᓂᖓᒍᑦ. 
 
(ᑐᓵᔨᑎᒍᑦ) ᑕᒫᓂ ᐱᓇᓱᐊᕈᓯᑦᑎᓐᓂ ᑲᒥᓴᓇᐅᑉ ᐅᖃᐅᓯᕐᖓᐅᑎᖏᓐᓂ ᐅᖃᖅᓯᒪᔪᑦ ᓄᓇᕗᒻᒥᐅᑦ 
ᐃᖅᑲᓇᐃᔭᖃᑎᖃᕐᓂᐊᕐᓂᕋᖅᑐᓂᒋᑦ ᒐᕙᒪᖃᕐᕕᓐᓂ ᐊᓯᖏᓐᓂ ᐅᑭᐊᖅᑐᒥ ᐱᖁᑎᕐᔪᐊᓕᕆᓂᕐᒧᑦ ᑭᓇᐅᔭᓂᑦ 
ᑐᑭᒧᐊᕆᑎᒃᓴᒥᑦ ᐋᖅᑭᒃᓯᓂᐊᕋᒥ.  
 
ᑕᓐᓇᖃᐃ ᒥᓂᔅᑕ ᐅᕙᓐᓄ ᐅᖃᕈᓐᓇᕐᐳᖅ ᑕᒃᑯᐊ ᓄᓇᕗᑦ ᐊᔭᐅᕆᔪᓐᓇᓂᐊᕐᒪᖔᖏ ᐋᑐᕚᒥᐅᑕᓂᑦ ᓄᓇᕗᒻᒥ 
ᐱᓐᖑᐊᕐᕕᓐᓄᑦ ᑭᓇᐅᔭᓂᑦ ᐱᓇᓱᒃᓗᒋᑦ ᐃᓅᓯᖃᑦᑎᐊᓂᕐᒧᑦ ᑐᑦᑕᕐᕕᒋᔭᓪᓚᕿᐅᒻᒪᑦ ᐊᒻᒪᓗ ᒪᒃᑯᑦᑐᑎᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᒪᓕᒐᓕᐅᖅᑎ: ᐃᓛᒃ, ᐃᓛᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᕐᕚᕐᓗᒃ. ᓄᓇᓕᓐᓂ ᒐᕙᒪᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓛᒃ ᐄᑯᓘᒐᓗᐊᕐᐳᑦ ᑕᐃᓐᓇ ᓯᐊᕐᕆᔮᕐᕕᖓ 
ᑕᐃᒪᓐᓴᐃᒻᒪᑦ ᐊᒻᒪ ᑕᔭᐅᓵᓕᒋᐊᖃᖅᑯᖅᑐᓂ. ᑕᐃᒃᑯᐊ ᕿᒥᕐᕈᔭᐅᓚᐅᖅᑐᑦ ᐃᒪᓐᓇᐃᓚᐅᕐᒪᑕ, ᐱᖃᖏᑦᑐᑦ 
ᐱᑕᖅᑎᑕᐅᓇᓱᐊᖅᑐᑎ.  
 
ᐅᑦᑐᑎᒋᓗᒍ Resolute Bay ᐱᖃᓚᐅᖏᒻᒪᑦ ᐱᑕᖅᑎᑕᐅᕗᖅ. ᓯᕗᓪᓕᐅᔭᕆᐊᖃᓪᓚᑕᖅᑐᖅᑲᐃ 
ᓯᕗᓪᓕᐅᑎᑕᐅᓚᐅᕐᒪᑕ ᑕᐃᒃᑯᓄᖓ ᑲᒪᓚᐅᖅᑐᓄᑦ, ᑕᐃᒃᑯᐊ ᐱᓕᕆᓚᐅᖅᑐᑦ ᐱᓕᕆᑦᑎᐊᕋᓱᒋᓚᐅᖅᐸᒃᑲ ᐊᒻᒪ 
ᓴᓇᔨᒃᑲ ᐅᓂᒃᑳᖃᑦᑕᕐᒪᑕ ᐅᕙᓐᓄᑦ ᑕᒪᓗᖏ ᓄᓇᓖᑦ ᑎᑭᑦᑐᓐᓇᖃᑦᑕᖏᒻᒪᒋᑦ ᐊᑕᐅᑦᑎᒃᑯᐊᓗᒃ 
ᐊᒥᓲᓗᐊᕐᓂᖏᓐᓄᑦ. 
 
ᑕᐃᓐᓇᓕ ᐊᐱᖅᑯᑎᒋᓵᖅᑕᖓ ᑕᒪᑉᑕ ᒥᓂᔅᑕᑎᒍᓂᓛᒃ ᑕᐅᓐᓄᖓ ᐋᑐᕚᒧᑦ ᓇᓂᑐᐃᓐᓇᖅ ᑲᑎᒪᔭᖅᑐᕌᖓᑦᑕ 
ᑕᒃᑯᐊ ᒥᓂᔅᑕᐅᖃᑎᕗᑦ ᑲᓇᑕᒥᓗᑦᑕᖅ ᑲᑎᑦᑐᑎᒍᑦ, ᑕᐃᒪᓐᓇ ᑐᒃᓯᕋᐃᓐᓇᖅᑐᖓ ᓂᓪᓕᐊᖏᓐᓇᖅᑐᖓ ᐊᒻᒪᓗ 
ᑐᓴᖅᑕᐅᔪᒪᑦᑎᐊᖅᑐᑕ ᓄᓇᓄᑦ ᐊᔾᔨᐅᖏᓛᒻᒪᕆᐅᒻᒪᑦ ᐃᒻᒪᖃᓘᓐᓃᑦ ᐊᔪᖅᓴᓂᖅᐹᖑᒻᒪᑦ ᑕᕝᕙᓂ ᑲᓇᑕᐅᑉ 
ᐃᓗᐊᓂᓗᑦᑕᖅ. 
 
ᑭᓯᐊᓂ ᐊᓪᓗᐃᔪᒪᖏᑦᑐᖓ ᑕᒃᓱᒥᖓ ᓯᕗᓕᖅᑎᑎᓐᓂ ᑐᒡᓕᕆᔭᐅᑐᐃᓐᓇᖅᑎᓪᓗᖓ ᑕᓐᓇᓗᖃᐃ ᑕᐃᒃᑯᓂᖓ 
ᐊᕕᑦᑐᖅᓯᒪᒧᓂ Territory-ᓂᑦ ᐱᓕᕆᖃᑎᖃᖃᑦᑕᓂᖅᓴᐅᒻᒪᑦ ᐊᒻᒪ ᑐᓴᖅᑕᐅᑦᑕᐅᑎᒋᕙᒻᒪᑕ ᑕᕝᕙᓘᓐᓃᑦ 
ᑐᓴᖅᑕᐅᓴᕋᐃᒻᒪᑕ ᐱᖓᓲᓪᓗᑎ ᓯᕗᒧᐊᖅᑯᐅᓯᒪᓂᕋᖅᑐᑦ ᑕᐃᒪᓐᖓᓂ ᓄᓇᕗᑕᖅᓯᒪᓕᑎᓪᓗᑕ 1999-ᒥ 
ᓄᓇᕗᑕᓚᐅᕋᑦᑕ ᐱᓕᕆᑦᑎᐊᒻᒪᕆᓚᐅᕋᑦᑕ ᑕᒪᔾᔭᓘᓐᓃᑦ ᑕᑯᒃᓴᐅᕙᓪᓕᐊᒻᒪᑕ ᓱᓇᑐᐃᓐᓇᐃᑦ ᓴᖅᑭᐸᓪᓕᐊᓗᑎ 
ᐃᓚᖏᑦ ᑕᕝᕙᐃᓐᓇᖅ ᑕᑯᔾᔮᖏᒃᑲᓗᐊᕐᒥᑎᓪᓗᓂᐅᒃ ᑭᓯᐊᓂ ᖃᐃᕙᓪᓕᐊᓂᐊᕐᒪᑕ ᓇᓗᓇᖏᒻᒪ 
ᐱᕚᓪᓕᕐᔪᐊᓂᐊᖅᑐᑕᓗ ᐊᒻᒪᓗ ᓂᕿᐅᓇᕐᒪᑦ ᑕᐃᒃᑯᐊ ᐱᔪᒪᔭᖅᐳᑦ ᑕᑯᒃᓴᐅᓕᑕᐃᓇᕈᕐᒥᒻᒪᑕ. ᑲᑎᒪᔨᐅᖃᑎᒐ 
ᖁᔭᓐᓇᒦᖅᐸᕋ ᑕᑯᓂᖓᑦᑕᐅᖅ ᐊᐱᖅᓱᖅᑎᐊᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᕐᐸᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᕼᓇᒦᒃ ᒥᓂᔅᑕ ᑭᐅᑦᑎᐊᖅᑐᒻᒪᕆᐊᓘᒐᕕᑦ ᐃᓛᒃ ᐊᕐᒃᓇᕐᒪᑦ 
ᒫᓐᓇ ᐊᔪᕐᓇᕐᒪᑦ, ᑐᑭᓯᒐᓗᐊᖅᑐᖓ. 
 
ᒥᓂᔅᑕᐅᓪᓗᓂ ᐃᓱᒪᖅᓴᖅᓯᐅᕆᐊᖃᕐᓇᓲᖑᒻᒪᑦ ᖃᐅᔨᒪᔪᓯ ᐃᓱᒪᖅᓴᖅᓯᐅᕆᐊᖏᓐᓇᓲᖑᔪᐃᑦ. ᐊᒻᒪᓗ 
ᐃᖅᑲᓴᐃᔭᖅᑎᑎᑦ ᖃᐅᔨᓲᖑᓪᓗᑎ ᓇᓪᓕᐊ ᓯᕗᓪᓕᐅᔭᕆᐊᖃᓗᐊᖑᐊᖂᔨᒻᒪᖔᑕ ᓇᓪᓕᐊᓪᓗ 
ᐱᐅᖏᓗᐊᖅᑐᐊᓗᒻᒥ ᐱᖁᑎᖃᖅᑯᕐᒪᖔᑕ ᐱᖁᑎᖃᑦᑎᐊᖏᒻᒪᕆᒪᖔᑕᓘᓐᓃᑦ. ᒥᓂᑕᐅᖅᑲᐃ 
ᐅᖃᐅᑎᖅᓇᖅᐹᖓ, ᖃᖓᑦᑎᐊᖅ ᖃᐅᒪᑦᑎᐊᖏᑦᑐᒥᑦ ᒥᑦᑎᒪᑕᓕᒻᒥ. ᖃᖓᑦᑎᐊᖅ ᓇᒻᒥᓂᖅ 
ᐃᖅᑲᓇᐃᔭᖅᑎᖏᐅᖏᑦᑐᖅ ᓇᒻᒥᓂᖅ ᐳᓛᕆᐊᕈᓐᓇᕋᔭᕐᒪᖔᑦ,  
 
ᒥᑦᑎᒪᑕᓕᒻᒥᐅᑦ ᑐᓐᖓᓇᑦᑎᐊᖅᑐᑦ ᑕᒃᑯᐊᓂᖓ ᑕᑯᔭᖅᑐᕐᓗᓂ ᐱᓗᐊᖅᑐᒥᑦ ᓱᕈᓰᑦ ᐃᓂᒋᕙᑦᑕᖏᓐᓂ ᑕᒃᑯᐊ 
arena-ᑕᕈᒪᑐᐃᓐᓇᕆᐊᒃᓴᖅ ᐃᓱᒪᖏᒻᒪᑕ ᐃᒪᐃᓕᓇᓱᒻᒪᑕ ᓱᕈᓯᖅᐳᑦ ᓯᕗᓂᖃᑦᑎᐊᖅᑐᒥᑦ ᖁᕕᐊᓇᖅᑐᓂᑦ 
ᓄᖅᑲᖓᑐᐃᓐᓇᖏᓐᓂᕐᒥᑦ ᐃᓅᓯᖃᖁᒐᑦᑎᒍᑦ. 
 
ᒥᑦᑎᒪᑕᓕᒃᒥᐅᑕᐅᔪᒍᑦ, Hᐊᒻᓚᒃᑰᔪᒍᓗ ᐱᔪᒪᔭᑦᑎᓐᓂᒃ Arena ᓯᕗᓪᓕᖅᐹᑦᑎᐊᖑᒻᒪᑦ, ᐃᒪᓐᓇᐃᓕᖓᒻᒪᓐ. 
ᑕᐃᒃᑯᐊ ᑕᐃᔭᐅᕙᒻᒪᑕ Priorities-ᖑᓂᕋᖅᑕᐅᓪᓗᑎᒃ, ᓯᕗᓪᓕᖅᐹᑦᑎᐊᖑᒻᒪᓐ, ᒥᓂᔅᑕ ᐳᓛᕆᐊᓛᖁᒐᓗᐊᖅᐸᒃᑲ 
ᐊᔪᓐᓇᕈᓐᓃᑐᐊᖅᖃᓐ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓄᓇᓕᓐᓂ ᒐᕙᒪᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᐃᓛᒃ, ᖃᐃᖁᔭᐅᓪᓗᓂ, ᑐᓐᖓᓵᖅᑕᐅᓪᓗᓂ 
ᖁᕕᐊᓇᖅᑐᖅ. ᑐᓴᖃᑦᑕᖅᓯᒪᓪᓗᑕᓗ ᒥᓂᔅᑕᐃᒎᖅ ᓄᓇᓕᓐᓄᑦ ᖃᐃᑦᑕᕆᐊᖃᕋᓗᐊᕐᒪᑕ, 
ᐅᐸᒋᐊᖃᖃᑦᑕᕋᓗᐊᕐᒪᑕ. ᑕᐃᒪᓐᓇᐃᓇᓱᒃᑐᒎᒐᓗᐊᖅ. ᐃᓛᒃ ᒥᑦᓯᒪᑕᓕᒃᒧᑦ ᐅᑎᕈᒪᔪᖓ. ᑖᕙᓃᓐᓂᑰᔪᖓ 
ᒪᕐᕈᐃᖅᑐᖓ. ᑐᓐᖓᓇᖅᑐᓯ ᐊᒻᒪᓗ ᓄᓇᓯ ᑲᔾᔮᓐᓇᓛᖑᔪᖅ. ᐅᐱᓐᖔᒃᑯᑦ ᐱᓗᐊᖅᑐᒥᒃ, ᑖᓐᓇ ᓯᕿᓂᖅ 
ᐊᒻᒧᒍᓐᓇᐃᓕᓂᐊᕐᒥᒻᒪᑦ ᑕᐃᑲᓃᓚᐅᖅᓯᒪᒐᒪ ᑕᐃᒪᓐᓇᐃᑦᑐᖅ.  
 
ᐄ, ᑕᐃᒃᑯᐊ Hᐋᒻᓚᒃᑯᑦ ᑲᑎᒪᔨᖏᑦ ᑲᑎᒪᖃᑎᒋᔪᒪᕙᒃᑲ, ᓄᓇᓕᖏᑦ ᑕᒪᐃᑕ ᑕᑯᓗᒋᓪᓗ. ᑕᐃᒃᑯᐊᓗ 
ᐅᓂᒃᑳᖅᑲᐅᔭᑦᑎᓐ ᓲᖃᐃᒻᒪ ᐱᒻᒪᕆᐅᔪᓐ. ᐸᕐᓇᒃᑕᐅᓯᒪᒻᒪᑕ ᑖᓐᓇ ᓯᕗᓪᓕᐅᔭᕆᐊᖃᑦᑐᖅ ᑕᐃᒪᓐᓇᐃᖏᓐᓇᖅᐸᓐ 
ᑕᐃᒪ ᓂᕆᐅᓇᕈᒫᕆᕗᖅ. ᐊᕐᕌᒍᑕᒫᑦ ᐃᓛᓐᓂᒃᑯᑦ ᐊᓯᔾᔨᓗᐊᖅᐸᒻᒪᑕ ᓄᑖᓐ ᓂᕈᐊᖅᑕᐅᔪᓐ ᐃᓕᒑᖓᑕ 
ᑕᐃᒪᓐᓇᐃᖃᑦᑕᕐᒪᓐ.  
 
ᑭᓯᐊᓂᑦᑕᐅᖅ, ᐄ, ᖃᐃᖁᔨᒻᒪᑦ ᐅᐸᒋᐊᕈᒫᖅᐳᖓ, ᓇᓗᓇᐃᕆᐊᕈᒫᖅᐳᖓ ᐊᒻᒪ ᑖᓐᓇ ᐅᖃᐅᑎᔪᒫᖅᐸᕋ ᖃᑯᒍ 
ᑕᐃᑯᓐᖓᐅᓂᐊᕐᒪᖔᑦᑕ. ᐅᖃᐅᔾᔭᐅᓯᒪᒐᓗᐊᖅᑐᖓ ᐅᕙᖓᒎᖅ. ᐊᒃᓱᐊᓗᒃ ᐊᐅᓚᖃᑦᑕᕐᓂᑰᒐᒪ ᓇᒧᓗᒃᑖᖅ. 
ᑖᓐᓇᖃᐃ ᐃᓱᐃᒋᔭᐅᕙᓪᓕᐊᓕᖅᑐᒃᓴᐅᔪᖅ ᖃᖓᑕᒐᔪᓗᐊᕐᕋᒪ ᓇᒧᑐᐃᓐᓇᖅ ᑭᓯᐊᓂ ᖃᐃᖁᔭᐅᓯᒪᓂᕋ 
ᓈᓚᖃᑦᑕᕐᒥᒐᒪ ᑐᓵᖃᑦᑕᖅᑐᒋᓪᓗ ᓄᓇᓖᑦ ᖃᐃᖁᔨᖃᑦᑕᕐᒪᑕ ᐅᕙᑦᑎᓐᓂᒃ ᑐᓐᖓᒋᓪᓗᒋᑦ ᐊᒻᒪ ᐅᕙᑦᑎᓐᓂᒃ 
ᐃᔨᑦᑎᒍᑦ ᑕᑯᒋᐊᖃᖃᑦᑕᕋᑦᑕ ᑲᑎᒪᖃᑎᒌᓪᓗᑕᓗ, ᐃᒃᓯᕙᖃᑎᒌᓪᓗᑕᓗ ᐃᔨᑦᑎᒍᑦ ᑕᕝᕙᐅᓯᐊᕐᓗᑕ, 
ᐅᖃᓘᑎᑐᐃᓐᓇᕈᓗᒃᑰᖏᑦᑐᖅ ᑕᒪᓐᓇ ᐃᑉᐱᒋᓯᒪᒐᒃᑯᑦ. ᐅᖃᐅᔾᔪᖅᑕᐅᓯᒪᒐᒪ ᓄᓇᓕᓐᓄᑦ. ᑕᐃᒪᓐᓇ 
ᐅᖃᐅᓯᐅᒐᓗᐊᖅᑎᓪᓗᖓ ᑭᓯᐊᓂᑦᑕᐅᖅ ᐃᑉᐱᒍᓱᓐᓂᐊᕐᕋᒪ ᓄᓇᕗᒻᒥᐅᓂᒃ, ᐃᓅᖃᑎᕗᑦ ᑲᑎᒪᔩᓪᓗ 
ᖃᐃᖁᔨᖃᑦᑕᕐᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ) ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ ᒪᑯᐊ ᐊᐱᕆᔪᒪᔪᑦ ᐅᓄᖅᑑᒻᒪᑕ 
ᓇᐃᓈᕆᐊᖃᑦᑕᓂᐊᖅᐳᓯ. ᖁᔭᓐᓇᒦᒃ.  
 
ᐅᖃᐅᓯᒃᑯᑦ ᐊᐱᖅᑯᑎᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 018 - 2(4): ᕿᒻᒦᑦ ᑲᐱᔭᐅᖃᑦᑕᕐᓂᖏᑦ ᓄᓇᓕᓐᓂ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᒥᓂᔅᑕᖓᓐᓄᑦ.  

ᐅᐊᑦᑎᐊᖅ ᐅᖃᖅᑲᐅᒐᒪ ᐊᑲᐅᖏᓕᐅᕈᑎᖃᐃᓐᓇᕋᑦᑕ, ᕿᒻᒦᓂᒃᑯᐊ ᑲᐴᑦᑕᐅᔪᓐᓇᐃᓕᐅᖅᑲᖃᑦᑕᖅᓯᒪᒻᒪᑕ.  
 
ᓅᕖᕙ 22, 2005-ᖑᑎᓪᓗᒍ, ᒥᓂᔅᑕ ᐅᖃᓚᐅᖅᓯᒪᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᒡᒎᖅ ᕿᒻᒥᓂᒃ ᑲᐳᐃᔨᐅᒻᒪᑕ 
ᓄᓇᕗᒻᒥ. ᑖᓐᓇᖃᐃ ᒥᓂᔅᑕ ᐅᓂᒃᑳᕈᓐᓇᓂᐊᖅᐳᖅ ᖃᓄᐃᓕᐅᖅᓯᒪᓕᕐᒪᖔᖅ ᐱᑦᖤᖏᓴᕐᓂᖅ ᐊᒻᒪᓗ 
ᐋᓐᓂᐊᓇᖏᑦᑐᓄᑦ ᑲᐴᖅᑕᐅᓂᐊᕐᒪᖔ. ᑯᐴᑎᖏᓪᓘᓐᓃᑦ ᖃᖓ ᐊᑐᐃᓐᓇᕈᖅᑎᑕᐅᓂᐊᕐᒪᖔᖏᓐ ᕿᒻᒥᓚᑦᑖᓄᑦ 
ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᖁᔭᓐᓇᒦᕌᓗᒃ ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 
ᐊᐱᕆᔪᓐᓇᓵᕐᒪᑦ ᑕᒪᑐᒪ ᒥᒃᓵᓄᑦ. ᐅᖃᓪᓚᖃᑎᒋᓚᐅᖅᑐᒍ ᑖᓐᓇ ᓅᕖᕙᐅᓚᐅᖅᑐᒥᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᐅᖁᒪᐃᓐᓂᓂᐊᖅᑎᒃᑯᑦ ᐱᑦᖤᖏᓴᖅᑕᐃᓕᒪᓂᕐᒧᑦ 
ᐋᓐᓂᐊᑖᖅᑕᐃᓕᒪᑎᑦᑎᓂᕐᒧᑦ ᑲᐳᐃᖃᑦᑕᕐᒪᑕ ᐃᓄᐃᑦ ᖃᓄᐃᓕᓂᐊᖏᒻᒪᑕ ᐊᒻᒪᓗ 
ᐊᑐᐃᓐᓇᕈᖅᑎᑦᑎᖃᑦᑕᖅᑐᑎᒃ ᓄᓇᕘᓕᒫᒥ.  
 
ᒫᓐᓇ ᓄᓇᕘᓕᒫᒧᑦ ᑐᕌᖓᔪᓂᒃ ᑲᐳᐃᕋᐃᓂᕐᒧᑦ ᐊᑐᕐᓂᐊᖅᑐᓂ ᑐᑭᒧᐊᒍᑎᒃᓴᓂᒃ ᐋᖅᑭᒃᓱᐃᕙᓪᓕᐊᔪᒍ 
ᐊᑐᖅᑕᐅᓕᕈᓐᓇᓂᐊᕐᒪᑕ.  
 
ᐊᕐᕌᓂ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 3,200-ᓂᑦ ᑲᐴᑎᓂᒃ ᑐᓂᐅᖅᑲᐃᓚᐅᖅᑐᑦ ᓄᓇᓕᓐᓄᑦ. ᐊᒻᒪᓗ 
ᑲᐳᐃᖃᑦᑕᖅᓯᒪᓪᓗᑕ ᐊᑭᓕᖅᓱᖅᑕᐅᖏᑦᑐᑦ ᐆᒪᔪᓕᕆᔩ ᑲᐳᑦᑎᑦᑎᔨᒋᓪᓗᑎᒃᑯ, ᕿᒻᒥᓕᕆᔩᓪᓗ Hᐋᒻᓚᒃᑯᓐᓄᑦ 
ᐃᖅᑲᓇᐃᔭᖅᑐᓐ ᑕᐃᒃᑯᐊ ᐊᖅᑯᑎᒋᓪᓗᑎᒃᑯᓐ.  
 
ᐊᒻᒪᓗ ᐅᖃᕈᒪᒻᒥᔪᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒪᑯᓄᖓ ᖃᓂᒪᓇᖏᑦᑐᓄᑦ ᑐᕌᖓᔪᓂᒃ 
ᐊᑐᐃᓐᓇᕈᐃᖃᑦᑕᖏᑦᑐᑦ. ᐅᖁᒪᐃᓐᓂᓂᐊᕐᓂᕐᒧᑦ ᐱᖁᔭᕐᔪᐊᖅ ᐊᑐᖅᖢᑎᒃᑯᑦ ᐅᓗᕆᐊᓇᕐᓯᑉᐸᑦ ᑭᓯᐊᓂ 
ᑕᖅᑲᒃᑯᓄᖓ ᐃᓄᖕᓄᑦ ᑕᐃᒃᑯᐊ ᐊᑐᐃᓐᓇᕈᖅᑎᑕᐅᒍᓐᓇᖅᑐᑦ.  
 
ᑕᒪᓐᓇᖃᐃ ᑐᑭᓯᓇᕐᓯᕚᓪᓕᖅᐳᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓛᒃ ᕿᒻᒦᔭᕐᓇᕐᔫᒥᖅᑰᕐᒪᑦ ᑕᒪᓐᓇ ᐊᕐᕌᒎᔪᖅ. ᑕᒪᒃᑯᐊ ᓄᓇᓖᑦ 
ᑭᒡᒐᖅᑐᖅᑕᓐᓂᓗ ᑖᒃᑯᓇᓂ ᐱᖓᓱᓂᒃ ᓄᓇᓕᓐᓂᑦ ᕿᒻᒦᔭᕐᔫᒥᓪᓗᑎᒃ ᐊᒻᒪᓗᑦᑕᐅᖅ ᖃᐅᔨᒪᒋᓪᓗᖓ ᑖᓐᓇ 
ᑖᒃᑯᐊ ᒥᓂᔅᑕᐅᑉ ᓄᓇᖓᓂ ᐅᖅᓱᖅᑑᒥ ᑖᒃᑯᐊ ᕿᒻᒦᔭᖅᑐᐊᓘᓚᐅᕐᒪᑕ ᖃᓂᒪᓐᓇᕐᒧᑦ ᐱᔾᔪᑎᖃᕐᖢᑎᒃ. ᑖᓐᓇᖃᐃ 
ᒥᓂᔅᑕ ᐅᖃᐅᔾᔨᔪᓐᓇᖅᐳᖅ ᑖᕝᕗᖓ ᐃᒡᓗᒧᑦ ᖃᓄᐃᓕᐅᕈᑎᖃᕐᓯᒪᒻᒪᖔᑕ ᑕᒪᓐᓇ ᓲᕐᓗ ᖃᓂᒻᒪᒍᑕᐅᖃᑦᑕᖅᑐᖅ 
outbreak-ᖑᓂᕋᖅᑕᐅᔪᖅ ᑖᒃᑯᓄᖓ ᕿᒻᒥᓄᑦ. ᑕᒪᓐᓇ ᖃᓂᒪᓐᓇᖅ ᓲᕐᓗ ᓯᐊᒻᒪᖏᔾᔪᑕᐅᕚᓪᓕᕈᓐᓇᖅᑐᒥᒃ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᕌᓗᒃ. ᑕᐃᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ  

ᐱᓕᕆᐊᕆᓯᒪᔭᖏᑦ ᑕᐃᒃᑯᐊ ᑭᓯᐊᓂ ᐅᖃᐅᓯᕆᔪᓐᓇᕋᒃᑭᑦ, ᐋᓐᓂᐊᑦ ᑕᒪᓐᓇ ᐅᓄᖅᓯᕙᓪᓕᐊ ᐃᓛ 
ᐊᖏᓪᓕᕙᓪᓕᐊᓂᐊᓐᖏᒻᒪᑦ. ᐅᖁᒪᐃᓐᓂᓂᐊᖅᑎᒃᑯᓂᒃᑯᐊ ᖃᓄᖅ ᐋᓐᓂᐊᓕᖅᑐᖃᕐᓂᖅᐸᑦ ᕿᒻᒥᓂᒃ 
ᑮᔭᐅᔪᖃᕐᓂᖅᐸᓪᓘᓐᓃᑦ ᐱᒃᖤᓐᖏᓴᖅᑐᒧᑦ ᐅᖁᒪᐃᓐᓂᓂᐊᖅᑏᑦ ᐊᒻᒪᓗ ᐆᒪᔪᓕᕆᔩᑦ ᖃᐅᔨᒃᑲᖅᑕᐅᓲᑦ 
ᖃᐅᔨᒃᑲᖅᑕᐅᓪᓗᑕᓗ ᒪᑯᐊᓗ ᖃᐅᔨᓴᖅᑕᐅᔪᔅᓴᐃᑦ ᑕᒪᒃᑯᐊᕈᔪᐃᑦ ᓄᐊᑕᐅᓲᖑᒡᓗᑎᒃ  
 
ᐋᓐᓂᐊᑖᖅᑕᐃᓕᒪᑎᑦᑎᓂᕐᒧᑦ ᑐᕌᖓᔪᒥᒃ ᑐᑭᒧᐊᕈᒻᒥᑦ ᐋᖅᑭᒃᓯᓯᒪᔪᒍᑦ ᑕᒪᓐᓇ ᕿᒻᒦᑦ ᐋᓐᓂᐊᖓᑦ 
ᓯᐊᒻᒪᒃᑎᐊᓗᓐᓂᐊᖏᒻᒪᑦ ᑕᖅᑲᐅᖓᓗ ᑕᖅᑲᐅᖓᑐᐃᓐᓇᖅ. ᐃᓛ ᒪᑯᐊ ᕿᒻᒥᓕᕆᔩᑦ ᐆᒪᔪᓕᕆᔩᑦ ᓘᑦᑖᑦ ᑕᒪᒃᑯᐊ 
ᐅᖃᐅᓯᕆᔪᓐᓇᖏᑦᑕᕋᓗᐊᒃᑲ.  
 
ᑭᓯᐊᓂ ᐋᓐᓂᐊᔪᑦ ᕿᒻᒦᑦ ᑲᒪᒋᕙᓐᖏᑕᕗᑦ. ᐋᓐᓂᐊᓕᔾᔮᖏᒻᒪᑕ ᑲᐳᖅᑕᐅᓂᖏᑦ ᑕᒪᓐᓇᖔᖅ ᑲᒪᒋᖃᑦᑕᖅᑕᕗᑦ. 
ᑕᒪᓐᓇᖃᐃ ᑐᑭᓯᓇᕐᓯᕚᒡᓕᖅᐳᖅ ᕿᒻᒦᑦ ᑲᐳᖅᑕᐅᖃᑦᑕᕐᓂᖏᑦᑕ ᒥᒃᓵᓅᖓᔪᑦ. ᐋᓐᓂᐊᑖᖅᐸᑦᑐᑦ ᐊᒻᒪᓗ 
ᐱᒃᖤᓐᖏᓴᖅᑖᖅᑕᐃᓕᒪᑎᒃᑖᖅᑎᑕᐅᖃᑦᑕᖅᑐᑦ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ.  
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖃᐅᔨᒪᒐᑦᑕ ᐱᕙᓪᓕᐊᔪᑎᒍᓪᓗ ᑕᑯᖃᑦᑕᖅᑐᑕ ᑕᒪᒃᑯᐊ ᓂᕐᔪᑎᓄᑦ 
ᓘᑦᑖᖑᔪᐃᑦ ᑕᒡᕗᖓ ᐃᖃᓗᓐᓄᑦ ᑎᑭᖃᑦᑕᕐᓯᒪᒻᒪᑕ ᐊᒻᒪᓗ ᑕᑯᓇᖃᑦᑕᕐᓯᒪᒡᓗᑎᒃ ᑕᒪᒃᑯᓄᖓ ᕿᒻᒥᕆᔭᐅᔪᓂᒃ 
ᖃᓂᒻᒪᖃᓕᓐᖏᒃᑲᓗᐊᕐᒪᖔᑕ. ᑭᓯᐊᓂᓕ ᓄᓇᓕᓐᓂᑦ ᒥᑭᓐᓂᕐᓴᐅᔪᓂᒃ ᐃᖃᓗᐃᓪᓗ ᐊᓯᐊᓃᑦᑐᓂᒃ ᑕᒪᒃᑯᐊ 
ᐅᐸᑲᑦᑕᖅᑕᐅᖏᒻᒪᑕ ᑕᒪᒃᑯᓄᖓ veteran-ᖑᓂᕋᖅᑕᐅᔪᑦ veterinarian-ᖑᓂᕋᖅᑕᐅᔪᓄᑦ ᑕᒪᒃᑯᓄᖓ.  
 
(ᑐᓵᔨᑎᒍᑦ) ᒥᓂᔅᑕ ᑕᐃᒃᑯᐊ ᐱᒃᖤᓐᖏᓴᕐᓇᖅᑐᑦ ᕿᒻᒥᓄᑦ ᖃᓂᒻᒪᓐᓇᖏᑦᑐᓕᕆᔾᔪᑎᐅᔪᑦ ᐊᕐᕌᒍᑕᒫᑦ 
ᐱᓕᕆᔭᐅᖃᑦᑕᕈᓐᓇᖅᐸᑦ ᓄᓇᕗᑦ ᓄᓇᓕᓕᒫᑦᑎᐊᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᕈᓐᓇᖅᐳᖓ ᑲᐴᑎᖃᖅᑎᑦᑎᓂᕐᒥᒃ 
ᐱᒃᖤᓐᖏᓴᖅᑕᐃᓕᔾᔪᑎᓂᒃ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᐅᑉ ᐱᖁᔭᕐᔪᐊᖏᑎᒎᕐᒪᑦ. ᐱᒃᖤᓐᖏᓴᖅᑕᐅᓕᒪᔾᔪᑏᑦ 
ᑲᐴᑏᑦ ᐊᑐᐃᓐᓇᐅᑎᑕᐅᖃᑦᑕᖅᑐᑦ ᓯᐊᒻᒪᖁᓇᒋᑦ ᐱᒃᖤᓐᖏᓴᕐᓇᖅ ᐃᓄᖕᓄᑦ. ᐊᖏᕈᓐᓇᖅᑕᕋ ᑖᓐᓇ.  
 
ᐊᓯᖏᑦ ᑕᐃᒃᑯᐊ ᕿᒻᒥᓄᑦ ᐃᓅᓕᓴᐃᔾᔪᑏᑦ ᐱᓕᕆᔪᓐᓇᖏᓐᓇᒃᑭᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᒋᔭᖏᑦ 
ᐱᔨᑦᓯᕐᒪᑕ ᐃᓄᖕᓄᑦ. ᓯᐊᒻᒪᖅᑕᐅᑦᑕᐃᓕᖁᓪᓗᒋᓪᓗ ᐋᓐᓂᐊᑦ. ᓇᓗᓇᐃᑦᑎᐊᕋᓗᐊᖅᐸᕋᖃᐃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᐊᐱᖅᑯᑦ 019 - 2(4): ᐃᑲᔪᑎᑦ ᓄᓇᕗᒻᒥ ᓄᓇᓕᓐᓄ ᓄᓇᕐᔪᐊᒥᑦ ᐅᑭᐅᑕᖅᑐᒥ ᐊᕐᕋᒍᖓᓄᑦ (ᐋᕆᐊᒃ) 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᐅᓪᓗᒥ ᒥᓂᔅᑕᖓᓄᑦ ᐊᐅᓚᑦᑎᔨᒃᑯᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ.  

ᐅᖃᖅᑏ, ᓄᓇᕐᔪᐊᕐᒥ ᐅᑭᐅᖅᑕᖅᑐᖅ ᐊᕐᕌᒍᖁᑎᒋᔭᐅᓂᖓ ᐱᓇᓱᐊᕈᓯᕆᔭᑦᑎᓐᓂ ᓴᖅᑭᑕᐅᓚᐅᕐᒪᑦ. 
ᖃᐅᔨᓴᖅᑎᒻᒪᕇᓪᓗ ᓄᓇᕗᒧᐊᑲᑕᓐᓂᐊᓕᖅᑐᑎᒃ ᐅᑭᐅᖅᑕᖅᑐᒧᓪᓗ ᓄᐊᑦᑎᔭᖅᑐᕐᓗᑎᒃ ᑐᓴᒐᒃᓴᓂᒃ. 
 
ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᑐᓴᖅᓯᒪᓕᕐᒪᖔᑕ ᒐᕙᒪᒃᑯᓐ ᕿᒥᕐᕈᓇᓚᐅᖅᑎᓪᓗᒋᑦ, 
ᐊᖏᖅᑎᓪᓗᒋᓪᓗ ᖃᐅᔨᓴᕈᑕᐅᓂᐊᖅᑐᓂᒃ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. (ᑐᓵᔨᑎᒍᑦ) ᒐᕙᒪᒃᑯᑦ ᓯᕗᓕᖅᑎᖏᓐᓂ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒥ 
ᒥᓂᔅᑕ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᒪᒥᐊᓇᖅ. ᐄ, ᑖᒃᑯᐊᖏᓛᖅ ᐃᓚᒋᔭᐅᖃᑦᑕᓂᐊᕐᒥᔪᑦ Nunavut Research Institute. 
ᑖᒃᑯᐊ ᑕᕝᕙ ᑐᓂᓯᐅᖅᑲᐃᔨᐅᒻᒪᑕ ᑕᒪᒃᑯᓂᖓ ᖃᐅᔨᓴᕈᒪᔪᓂᒃ ᓄᓇᕗᑦ ᐃᓗᐊᓂ. ᑖᒃᑯᐊ ᐊᖅᑯᑎᒋᓗᑎᒍ 
ᐃᑲᔪᖅᑎᐅᓂᐊᖅᑐᑦ. ᐊᒻᒪᓗ ᖁᕕᐊᓱᓚᐅᖅᑐᖓ ᑖᒃᑯᐊ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓚᒋᔭᐅᑦᑎᐊᓚᐅᕐᖓᑕ 
ᑲᑎᒪᒋᐊᓕᖅᑎᓪᓗᒋᑦ. ᖃᓄᖅ ᑭᓪᓕᓕᐅᕋᓱᒃᑐᑎᒃ ᖃᓄᐃᓕᐅᕈᓐᓇᓂᐊᕐᒪᖔᑕ. ᓲ, ᑖᒃᑯᐊ 
ᐃᓚᒋᔭᐅᑦᑎᐊᕐᓂᐊᕐᖓᑕ, ᓇᓗᓇᖏᑦᑐᖅ ᑕᑯᒥᓇᑦᑎᐊᓚᐅᖅᑐᑦ. 
 
ᐃᓄᐃᑦ ᐃᓚᒋᔭᐅᒃᑲᓐᓂᕆᐊᖃᕋᓗᐊᕐᖓᑕ ᑕᒪᒃᑯᓂᖓ ᑲᒪᓇᓱᒃᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᒥᓂᔅᑕ.  
 
(ᑐᓵᔨᒃᑯᑦ) ᐅᖃᖅᑏ, ᑐᓴᒐᒃᓴᐃᑦ ᑕᐃᒃᑯᐊ ᐅᓪᓗᒥ ᓴᖅᑭᑕᐅᖃᑦᑕᖅᓯᒪᔪᑦ ᐃᒪᓐᓇᐃᐸᓪᓕᐊᔪᑦ ᐱᓕᕆᓇᓱᒻᒪᑕ 
ᐅᑭᐅᖅᑕᖅᑐᒥᐅᑦ ᐱᕕᒃᓴᖃᑦᑎᑕᐅᒍᓐᓇᖁᓪᓗᒋᑦ ᐃᑲᔪᕈᓐᓇᕐᓗᒋᑦ ᑲᓇᑕᒥ ᓄᓇᕐᔪᐊᖅ ᐅᑭᐅᖅᑕᖅᑐᖓᓂ 
ᐊᕐᕌᒍᖁᑎᖃᑦᑎᓪᓗᒋᓐ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᑮᓇᐅᔭᑎᒍᑦ ᐃᑲᔪᖅᑐᐃᓯᒪᒻᒪᖔᑕ, ᐊᑐᐃᓐᓇᐅᑎᑦᑎᓂᐊᕐᒪᖔᑕ ᑮᓇᐅᔭᓂᒃ 
ᓄᓇᕗᑦ ᓄᓇᓕᖁᑎᒋᔭᖏᓐᓄᑦ ᐃᓚᐅᔪᓄᑦ ᑖᒃᑯᓄᖓ ᐱᓕᕆᐊᕐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. (ᑐᓵᔨᒃᑯᑦ) ᒥᓂᔅᑕᖓ ᓯᕗᓕᖅᑎᒃᑯᑦ. 
 
ᓯᕗᓕᖅᑎ ᐹᓪ ᐅᑲᓕᖅ: ᒐᕙᒪᑐᖃᒃᑯᓐᓂᑦ ᑮᓇᐅᔭᖃᑦᑎᑕᐅᔪᓐ ᖃᐅᔨᓴᕐᓂᖏᓐᓄᑦ. ᑭᐅᒍᓐᓇᖏᑕᕋ ᒫᓐᓇᒃᑯᑦ 
ᖃᓄᑎᒋᑦ ᐃᓄᐃᑦ, ᐃᓛ ᓄᓇᕗᒻᒥᐅᑕᐃᓐ ᐃᑲᔪᖅᑕᐅᓂᐊᕐᒪᖔᑕ ᑮᓇᐅᔭᒃᑯᑦ. ᖃᐅᔨᒋᐊᖅᑕᐅᑎᒍᓐᓇᖅᑕᕋ ᐊᒻᒪᓗ 
ᑕᕝᕗᖓ ᑲᑎᒪᕕᑦᑎᓐᓄᑦ ᐊᓚᒃᑲᕐᓗᒍ.  
 
ᑖᒃᑯᐊ ᓯᓚᑎᑦᑎᓐᓂ ᖃᐅᔨᓴᖅᑐᓐ ᑕᒪᐅᖓᖃᑦᑕᖅᑐᑦ ᖃᐅᔨᒪᔭᒃᑲ ᐊᒻᒪᓗ ᑕᒪᒃᑯᐊ 
ᐃᓚᒋᔭᐅᑦᑎᐊᖅᑎᑕᐅᓇᓱᓐᓂᐊᖅᑐᑦ ᓚᐃᓴᒃᑯᑦ. ᐱᕕᖃᑦᑎᑕᐅᒐᑦᑕ ᓚᐃᓴᓂᒃ ᑐᓂᓯᐅᖅᑲᐃᔨᐅᓪᓗᑕ. ᑕᕝᕘᓇ 
ᐅᖃᐅᔾᔪᐃᒍᓐᓇᖅᑐᒍᑦ ᑕᒪᒃᑯᓂᖓ ᖃᐅᔨᓴᕈᒪᔪᓂᒃ ᐃᓄᓐᓂᒃ ᐊᒻᒪ ᓄᓇᕗᒻᒥᐅᑕᓂᒃ ᐃᓚᒋᔭᐅᒃᑲᓐᓂᖁᔨᓗᑕ. 
ᑕᕝᕘᓇ ᑕᕝᕙ ᖃᐅᔨᒪᔭᕋᓗᐊᕐᕋ ᑭᓯᐊᓂ ᑖᓐᓇ ᑮᓇᐅᔭᖅ ᑭᐅᒍᓐᓇᖏᑕᕋ ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᒥᓂᔅᑕ.  

ᐃᓛᒃ, ᐅᖃᖅᑎᑦᑎᔩ, ᑕᒪᓐᓇ ᐃᓕᓴᕆᔭᕋᓗᐊᕋ ᓄᓇᕗᒻᒥᐅᓂᒃ, ᓄᓇᓖᑦ ᑕᒪᒃᑯᐊ ᐅᐸᑦᑕᖅᑕᐅᓗᐊᑕᕐᓂᐊᕐᒪᑕ 
ᑕᒪᒃᑯᓄᖓ ᑭᓪᓕᓯᓂᐊᖅᑎᐅᔪᓄᑦ. ᑕᒪᒃᑯᐊ ᓄᓇᖏᑕ ᓇᒦᓐᓂᖏᑦ ᒪᓕᓪᓗᒋᑦ. ᐊᒻᒪᑦᑕᐅᖅ 
ᖃᐅᔨᓴᖅᕕᐅᖃᑦᑕᕐᓂᒥᓂᖏᑦ ᒪᓕᓪᓗᒋᑦ. ᓱᑐᐃᓐᓇᖃᕐᓂᖏᓐᓄᑦᑕᐅᖅ ᐊᑐᕐᓗᒋᑦ.  
 
ᖃᓄᕐᓕ ᑕᕝᕙ ᑖᒃᑯᐊ ᓄᓇᕗᒻᒥᐅᑦ ᓄᓇᓖᑦ ᐊᓯᖏᑦ ᐃᖅᑲᓇᐃᔮᒃᓴᖅᑕᖃᕐᓂᐊᖅᐸᓐ 
ᐃᓕᓐᓂᐊᕐᕋᔅᓴᖅᑕᖃᕐᓂᐊᐸᓪᓘᓐᓃᑦ ᑕᒫᓂ ᐊᕐᕌᒎᒋᑎᓪᓗᓂᐅᒃ ᓄᓇᐅᑉ ᖄᖓ ᐊᑖᑕᓗ ᖃᓄᖅ 
ᐊᑦᑐᖅᑕᐅᓂᖃᕐᓂᐊᖅᐸ ᓄᓇᕗᒻᒥᐅᑦ ᓄᓇᓕᖏᑦ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᓕ ᖃᐅᔨᒪᔭᒃᑯᑦ ᐊᕐᕌᒍᑦ ᐱᖓᓱᓄᑦ 
ᑲᒪᒋᔭᐅᕙᓪᓕᐊᓂᐊᖅᑐᑦ ᑖᓐᓇ ᐱᒋᐊᕈᑕᐅᓗᓂ 2007. ᖁᕕᐊᒋᓯᒪᔭᒃᑲᓗ ᒐᕙᒪᑐᖃᒃᑯᑦ ᐅᖃᖅᓯᒪᒻᒪᑕ ᐃᓄᐃᑦ 
ᐃᓕᖅᑯᓯᖏᓐᓂᑦ ᖃᓄᖅ ᐊᑦᑐᖅᑕᐅᓯᒪᒻᒪᖔᑕ ᖃᐅᔨᓴᖅᑕᐅᑲᓐᓂᕆᐊᖃᖓᑕ.  
 
ᑖᓐᓇ ᖁᕕᐊᒋᑐᐃᓐᓇᑎᐊᖅᑕᕋ. ᓇᓗᓇᓐᖏᑦᑐᖅ ᑖᒃᑯᐊ ᖃᐅᔨᓴᖅᑕᐅᓂᐊᖅᑐᑦ ᐃᑲᔫᑎᖃᕕᔾᔪᐊᕐᕉᓐᓇᕐᖓᑕ 
ᐅᕙᑦᑎᓐᓄᑦ. ᑕᐃᒫᒃ ᖃᓄᐃᓕᐅᓪᓚᕆᓐᓂᐊᕐᒪᖔᑕ ᑭᐅᒍᓐᓇᖏᑦᑐᖓ ᒫᓐᓇ. ᑭᓯᐊᓂᓛᒃ ᐅᖃᖅᑲᐅᒐᒪ ᓚᐃᓴᒃᑯᑦ 
ᐱᕕᖃᑦᑎᑕᐅᓪᓗᑕ ᐊᒻᒪᓗ ᒐᕙᒪᑐᖃᒃᑯᑦ ᖃᓄᐃᓕᖓᓕᕐᒪᖔᑕ ᖃᐅᔨᒋᐊᖅᑕᐅᑎᓐᓂᐊᖅᑕᕋ. 
ᖃᓄᐃᓕᐅᓪᓚᕆᓐᓂᐊᕐᒪᖔᑕ ᓄᓇᓕᓐᓂ, ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᒃ, ᒥᓂᔅᑕ. ᑕᒪᒃᑯᐊᖏᓛᒃ ᓚᐃᓴᓐᓯᑖᖅᑎᑕᐅᖃᑦᑕᕐᓂᐊᖅᑐᑦ 
ᑐᑭᓯᔭᒃᑲ.  
 
ᐊᒻᒪᑦᑕᐅᖅ ᐊᕐᕌᒍᓂ ᕿᒪᒃᑕᒃᑎᓐᓂ ᑕᒪᑉᑯᐊ ᖃᐅᔨᓴᖅᑎᐅᔪᑦ ᐊᒻᒪᓗ ᑭᒡᓕᓯᐊᓂᖅᑎᑐᐃᓐᓇᐃᑦ 
ᑕᒪᐅᖓᖃᖅᑕᑐᑎᒃ ᐊᒡᒪ ᐅᑎᕐᐸᒃᑐᑎᒃ ᑕᐅᓄᖓ ᓄᓇᖏᓐᓄᑦ, ᑕᒪᒃᑯᐊ ᖃᐅᔨᔭᓂᒃ ᑭᒃᑯᑐᐃᓐᓇᕐᓄᑦ ᑐᓴᖅᑎᑕᐅ 
ᖃᐅᔨᒃᑲᐅᑎᒃᓯᐊᒻᒪᕆᐸᓗᒃᑐᓂ. ᒥᓂᔅᑕ ᐅᖃᐅᑎᒃᑲᓐᓂᕈᓐᓇᕐᐹᑎᒎᑦ ᑐᓴᕐᑎᒃᑲᓐᓂᕈᓐᓇᕐᐹᑎᒍ International 
Polar Year ᐱᓕᕆᐊᖑᓂᖏᑦ ᑕᒪᑉᑯᓄᖓ ᓄᓇᕗᒻᒥᐅᓄᑦ ᐊᑑᑎᖃᑎᑕᐅᒃᑲᓐᓂᕐᓂᐊᕐᒪᖔᑕ? 
ᑐᓴᐅᒪᔭᐅᑎᑕᐅᒃᑲᓐᓂᕐᓗᑎᒡᓗ ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᑖᓐᓇᐃᓛ ᐱᒋᐊᓕᕐᑎᓪᓗᒋᑦ ᐅᐸᒃᓯᒪᓚᐅᕋᒃᑭᑦ ᑎᓕᓚᐅᕐᑐᒋᑦ. ᑖᓐᓇ 
ᐊᑐᖅᑕᐅᕙᓚᐅᕐᓯᒪᔪᖅ ᕿᒪᒃᓯᒪᓕᕋᒃᑎᒍ. ᓄᓇᕗᒻᒥᐅᑕᐅᓪᓗᑕ ᐊᐅᓚᑦᑎᖃᑕᐅᓕᕋᑦᑕ ᑕᒪᓐᓇ 
ᐊᐅᓚᔾᔪᓯᒋᓚᐅᖅᑕᖓ ᐊᑐᒃᑲᓐᓂᕈᒪᖏᓇᑦᑎᒍ, ᐃᓄᐃᑦ ᐊᑐᖅᑕᐅᓯᒪᓕᕋᑦᑕ ᖃᐅᔨᒪᑎᑕᐅᒃᑲᓐᓂᕆᐊᖃᙵᑕ 
ᑖᓐᓇ ᐊᑐᒐᐅᕙᓚᐅᕐᓯᒪᔪᖅ ᐊᑐᒃᑲᓐᓂᕈᒪᖏᓇᑦᑎᒍ, ᐊᓪᓛᓘᓐᓃᑦ ᐅᖃᐅᔪᐃᔪᒐᒪ ᖃᓪᓗᓈᑎᑐᖅᑲᐃ. ᐃᒪᓐᓇ 
ᐅᖃᖅᑐᖃᖃᖅᑕᓚᐅᕐᒪᑦ ᐃᓄᐃᑦ ᐊᑖᑕ, ᐊᓈᓇ, ᐸᓂ, ᐃᕐᓂᖅ ᐊᒻᒪ ᐃᓄᐃᓯᓕᕆᔨ, ᐃᓚᐅᑎᑦᑎᔪᓐᓇᕐᓯᔪᒍᑦ 
ᖃᐅᔨᓴᕐᑎᒻᒪᕇᓐᓂ. 
 
(ᑐᓵᔨᑎᒍᑦ) ᖃᐅᔨᓴᕐᐸᓪᓕᐊᔪᑦ ᑎᑎᕌᖅᑐᒐᓚᑲᓪᓚᐅᓂᐊᕐᖓᑕ ᐊᑐᐃᓐᓇᐅᖁᓂᐊᖅᑲᐅᕗᑦ ᐊᒻᒪᓗ 
ᐃᑲᔪᖃᑎᒋᔪᒪᑦᑎᐊᖅᑕᕗᑦ ᖃᐅᔨᓴᕐᑎᓪᓗᒋᑦ. ᓇᒥᒥᐅᑕᐃᑦ ᖃᐅᔨᓴᕐᑕᐅᒐᓚᓐᓂᕐᓴᐅᒻᒪᑕ ᑭᓯᐊᓂᑦᑕᐅᖅ 
ᐃᓚᒋᔭᐅᑦᑎᐊᕆᐊᖃᕐᓂᐊᕋᑕ ᑕᒪᑐ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᓴᓄᑦ ᐊᐱᖅᑯᑏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 020 - 2(4): ᖃᓄᓕᕐᓂᖓ ᒫᓂᑑᐸᒥᑦ ᓄᓇᕗᒧᑦ ᐊᖅᑯᑎᓕᐅᖅᑕᐅᓂᐊᕐᓂᖓ (ᐊᓚᕋᓚᒃ) 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔨ. ᐊᒻᒪᔪᑯᓗᒃᑯᑦ ᐅᓪᓗᕆᐊᓂ ᐃᕐᓂᕋᐅᔮᕐᓂᒡᓗ ᑑᑕᖑᐊᓐᓂᒡᓗ 
ᑕᐅᑐᖏᒃᑲᓗᐊᖅᑐᒍᑦ ᑭᓯᐊᓂ ᐊᐱᖅᑯᑎᒃᓴᖃᕐᒥᒐᒪ Department of Transportation. ᑕᐃᕕᑎ 
ᐊᐱᕐᓱᒐᓛᓚᐅᐱᒡᓚᓐᓂᐊᕋᒃᑭᑦ.  
 
ᑕᐃᒪ, ᑕᐃᑦᓱᒪᓂᓵᑯᓘᓚᐅᖅᑐᖅ ᐱᐊᓂᒃᓯᒪᓕᖅᑰᕐᒪᑕᐃᒃᑯᐊ ᐅᓪᓚᕋᓚᐅᖅᑐᑦ ᑕᐃᒃᑯᐊ ᒫᓇᑐᕙ ᓄᓇᕗᑦ Road-
ᒥᒃ ᖃᐅᔨᓴᕐᑎᐅᖃᑦᑖᓚᐅᕐᓯᒪᔪᑦ ᐊᕐᕕᕐᒦᓚᐅᕐᓱᑎᒡᓗ ᐊᒥᓱᒐᓛᖑᓚᐅᕋᑦᑕ ᑕᐃᑲᓂ ᑕᐃᒃᑯᓂᖅᑲᐃ ᐅᓂᒃᑳᖏᓐᓂᒃ 
ᖃᓄᒋᐊᒃᑲᓐᓂᑦ ᐊᓪᓗᕆᐊᕈᑎᒋᓂᐊᖅᑕᖓᓐᓂᒃ ᐅᓂᒃᑳᕐᓯᒪᒐᓚᓕᕐᐸᑦ ᒪᓐᓇᒧᑦ ᑎᑭᒃᖢᒍ? ᖁᔭᓐᓇᒦᒃ, 
ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔭᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔨ. ᐄ ᑕᐃᒃᑯᐊ ᖃᐅᔨᓴᓚᐅᕋᒃᑐᑦ ᓄᓇᓕᖕᓄᑦ 
ᑎᑭᒃᑕᓚᐅᕐᖢᑎᓪᓗ ᑭᕙᓪᓕᕐᒥᒃ ᐊᒻᒪᓗ ᒫᓇᑑᕙ, Northern Manitoba-ᒥᒃ ᐊᐱᕐᓱᕐᑕᒃᓯᒪᓕᕐᒪᑕ ᐃᓛ 
ᓄᓇᓕᖕᓄᐃᓛᒃ ᑕᐃᒃᑯᐊ ᐱᐊᓂᒃᓯᒪᓕᕐᒪᑕ.  
 
ᓂᕆᐅᓂᐊᕐᑐᖅ, ᐃᓱᒪᒋᔭᐅᔪᖅ ᑕᒪᐅᓇ ᑕᕆᐅᒧᑦ ᖃᓂᓐᓂᕐᐹᖅ ᑕᐃᓐᓇ ᐃᓱᒪᒋᔭᐅᔪᖅ ᐃᓱᐊᕐᑐᑕᐅᓇᓱᒋᒐᔭᖢᓂ 
ᐃᖅᑯᑎᓕᐅᕐᕕᐅᓇᔭᖅᑐᖅ. ᑭᓯᐊᓂ ᐊᓱᒪᔪᑦ ᐃᒪᖄ 1.2-ᒥᓕᐊᓐᑖᓚᒥᒃ ᐊᑭᖃᕋᔭᖅᑐᖅ ᑕᐃᓐᓇ ᐊᖅᑯᑦ 
ᓴᓇᔭᐅᒐᔭᕐᐸᑦ. ᑖᒃᑯᐊ ᒫᓐᓇ ᑕᐃᒪᓐᓇᐃᓕᓯᒪᕗᑦ. ᑖᒃᑯᐊᓗ ᕿᓂᖅᑐᑦ ᑖᒃᓱᒪ ᐃᓂᒋᓇᔭᖅᑕᖓᓂᒃ 1-
ᒥᓕᐊᓐᑖᓚᓂᒃ ᐊᑐᒐᒃᓴᖃᖅᑎᑕᐅᓯᒪᓚᐅᕐᖢᑎᒃ. ᑕᒪᓐᓇ ᖃᐅᔨᒃᓴᖅᑕᐅᓂᐅᓚᐅᖅᑐᖅ ᐱᒋᐊᖅᑎᑕᐅᓚᐅᕐᓯᒪᕗᖅ 
ᐊᕐᕌᓂ ᐊᐅᐳᓘᓚᐅᕐᓯᒪᔪᒥ 2005-ᒥ. ᒪ’ᓇ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐄᓛᒃ ᑕᐃᒃᑯᐊ ᓴᓇᕐᕕᒃᓴᖅᑖᖏᑦᑐᖅ ᖃᒪᓂᕐᑐᐊᕐᒥᕆᐊᓛᓕᕐᒪᑕ 
ᐅᕙᒍᓪᓖᓚᔪᐊᓗᐃᑦ ᐊᒥᓲᓕᖅᑎᓪᓗᒋᑦ ᑕᒪᓐᓇ ᐲᔭᐃᕆᐊᖃᓪᓚᕆᓐᓂᖓ ᓲᕐᓗ ᓇᓗᓇᐃᕐᒪᑦ. ᐊᕐᕌᓂᐅᓚᐅᖅᑐᖅ 
ᑕᐃᒪ ᐅᖃᐅᔾᔭᐅᓚᐅᕐᒥᒐᑕ ᑕᒡᕙᓂ 2007-ᒥᒃ ᐊᐅᔭᐅᓕᕐᐸᑦ ᓯᕗᓪᓕᕐᐹᒥᒃ ᓈᕕᒃᓯᓂᐊᕐᓂᕋᒃᖢᑎᒃ ᐊᖅᑯᑎᒃᓴᒥᒃ 
ᑐᓴᕐᓇᓚᐅᕐᒪᑦ ᑕᒪᓐᓇ ᐱᓂᐊᓪᓚᕆᓐᓂᕋᖅᑕᐅᓪᓗᓂ ᐅᖃᖅᑕᐅᑎᒋᓚᐅᕐᓯᒪᒻᒥᒐᑉᑯ ᑕᐃᒪᓐᓇᖃᐃ ᐊᐅᔭᖅ ᒫᓐᓇᒧᑦ 
ᐊᐅᔭᐅᐅᓂᐊᖅᑐᒧᑦ ᑮᓇᐅᔭᕐᒥᒃ ᓴᓂᕐᕙᒐᓚᒃᓯᒪᔪᒥᒃ ᑖᑦᓱᒧᖓ ᐱᒋᐊᕈᑕᐅᒐᓚᒐᔭᖅᑐᒧᑦ ᖃᐅᔨᒪᔭᖃᕐᐱᑦ, 
ᓯᒪᐃᓚᒃ? ᖁᔭᓐᓇᒦᒃ, ᐅᖃᖅᑎᒃᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔨ. ᓇᐅᒃ ᑐᓴᕈᒪᓐᖏᑦᑎᐊᖅᐳᖓᓕ ᐊᐅᔭᖅ 
ᓈᒥᑦᑎᒋᐊᓐᓂᐊᕐᒪᖔᑕ ᓯᕗᓪᓕᖅᐹᒥᒃ ᑮᓇᐅᔭᓂᒃ ᓴᓇᔾᔪᑕᐅᓇᔭᖅᑐᓂᒃ. ᕿᓂᖅᑐᖃᕆᐊᓚᐅᖅᑰᖏᒻᒪᑦ ᓱᓕ. 
ᑕᒪᓐᓇ ᐃᓱᒪᒋᔭᐅᔪᖅ ᐃᓂᒋᔭᐅᓇᔭᖅᑐᖅ, ᐊᖅᑯᑎᒋᔭᐅᓇᔭᖅᑐᖅ ᖃᐅᔨᓴᖅᑕᐅᑲᓐᓂᕆᐊᖃᕐᓂᐊᖅᑐᖅ ᓱᓕ 
ᓇᓗᓇᓐᖏᖢᓂ ᑕᒪᒃᑯᐊ ᑐᑦᑐᐃᑦ ᓂᕐᔪᑏ ᓱᓇᑦ ᐱᒡᔪᑎᐅᔪᐃᑦ ᐊᑭᖃᕐᓂᐊᖢᓂᓗᒎᖅ $1.2 ᐱᓕᐊᓐᒥᒃ ᒫᓐᓇ 
ᑕᐃᒪᓐᓇ ᓂᕆᐅᒋᔭᐅᓯᒪᓪᓗᓂ ᐊᑭᖃᕆᐊᒃᓴᖓ.  
 
ᑖᒃᑯᐊᓗ ᑮᓇᐅᔭᑦ ᓇᑭᓐᖔᕋᔭᕐᒪᖔᑕ ᒫᓐᓇᒧᑦ ᑎᑭᖢᒍ ᑐᓴᐅᒪᓐᖏᑦᑎᐊᖅᖢᖓ ᖃᓄᖅᑑᕈᑕᐅᓯᒪᒐᓗᐊᕐᒪᖔᑦ 
ᖂᖏᑦᑐᕐᓘᓐᓃᑦ ᓱᓕ. ᐊᐅᔭᖅ ᓯᕗᓪᓕᖅᐹᒥ ᓈᒥᑦᓯᓂᐊᕋᓗᐊᕐᒪᖔᑕ ᑐᓴᐅᒪᓐᖏᑦᓯᐊᖅᐳᖓ ᓇᒻᒥᓂᕐᓗ 
ᖁᓚᕆᒻᒫᕐᖢᒍ. ᒪ’ᓇ, ᐅᖃᖅᑎᑦᑎᔨ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ.  
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᓴᒡᓗᖃᑕᐅᓚᐅᕐᓂᕐᒥᒐᑦᑕ ᐊᕐᕌᓂ ᑕᐃᒪᓐᓇ ᐅᖃᐅᔾᔭᐅᓚᐅᖅᑐᑎᒍᑦ ᐊᒻᒪᓗ 
ᑕᐃᓐᓇ ᑕᐅᓄᖓ ᒫᓂᑑᕙ ᐊᑖᓄᑦ ᓲᕐᓗ ᐊᑕᐅᓯᖓᓕᑦᑎᐊᖅᖢᓂ ᐋᖅᑭᑦᑕᐅᓯᒪᓕᖅᖢᓂ ᖃᐅᔨᓴᖅᑕᐅᓂᖓ  



ᕿᑎᖅᑰ, ᒫᑦᓯ 8, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᐅᖃᖅᑎᐅᖃᑦᑕᓚᐅᖅᑐᑦ ᑕᐃᑲᓂ ᑐᑭᓯᓇᓚᐅᖅᑐᑦ ᖃᐅᔨᓴᖅᑕᐅᓂᖓᒎᖅ ᓱᓇᒃᑯᑖᓗᑦᑖᖏᓐᓄᑦ 
ᐊᕝᕕᐊᕈᑎᔅᓴᐃᓪᓗ ᑕᑯᒋᐊᖅᑕᐅᓯᒪᓕᖅᖢᑎᒃ ᑕᒪᔾᔭᒎᖅ ᑕᒪᓐᓇ ᑐᕌᖅᑕᕆᓇᔭᓐᖑᐊᖅᑕᖓ ᑭᓯᐊᓂ ᒫᓂᑑᕙ 
ᑕᐅᓇᓂ ᐃᓗᐊᓂᖔᖅᑐᖅ ᐱᖓᓲᓕᖓᓚᐅᕐᒪᑦ ᐊᒻᒪᓗ ᓇᓕᐊᒃᑰᖓᓇᔭᕐᓂᖓᓂᒃ ᓂᕈᐊᖅᑎᑦᑎᖁᔨᓪᓗᓂ 
ᑕᒪᒃᑯᓂᖓ ᐃᓛ ᑕᕝᕗᖓ ᑲᑎᓐᖓᔭᖅᑐᖅᑐᓂᒃ ᐃᓄᓐᓂᒃ ᐊᒥᓱᓂᒃ ᓇᓗᓇᐃᕐᓯᕕᐅᓚᐅᕐᖢᑎᒡᓗ ᐅᕘᓈᖓᒃᐸᑦ 
ᐃᓱᐊᕐᓂᖅᐹᖑᓇᔭᖅᐳᖅ ᐃᓄᐃᑦ ᖃᐅᔨᒪᔭᑐᖃᖓ ᑕᒪᓐᓇ ᓄᓇ ᖃᓄᐃᑦᑑᓂᖓᓗ ᐱᐅᓇᔭᕐᓂᖓ 
ᓇᓗᓇᐃᖅᑕᐅᕝᓗᓂ.  
 

ᑐᓵᔪᓪᓕ ᑕᐃᒃᑯᐊ ᓇᓗᓐᖏᑦᑑᔭᓕᓚᐅᕐᒪᑕ ᐊᑭᑦᓴᖓᓄᑦ ᑖᓐᓇ 1.2 billion dollars ᐊᖏᔫᓐᖏᖢᓂ. 
ᐊᖏᔫᓐᖏᒻᒪᑦ ᑕᒪᒃᑯᐊᓗ ᒫᓂᑑᕙᒥᐅᑦ ᑮᓇᐅᔭᒧᑦ ᐃᑲᔪᖅᓱᕐᓂᐊᕐᓂᖓᓂᒃ ᑐᓴᕐᓇᒐᓚᓚᐅᕐᓱᓂ ᓇᓗᓇᓐᖏᒻᒪᑦ 
ᑕᐅᓇᓂᕐᖠᕐᓗᒎᖅ ᑕᐅᓄᖓ ᑮᓇᐅᔭᐃᔭᐅᑕᐅᒐᔭᖅᑎᓪᓗᒍ ᓲᕐᓗ half a million-ᑐᐃᓐᓇᒐᓚᐅᓇᔭᖅᑑᔭᖅ ᐃᓛ 
$500,000,000-ᒥ ᑕᒫᓂ ᐅᖓᑎᐊᕐᔫᐊᓂ ᓄᓇᕗᑦ ᐃᓗᐊᓃᑦᑐᖅ ᐊᑭᖃᕋᔭᓐᖑᐊᖅᖢᓂ ᓲᕐᓗ ᐊᖅᑯᑏᑦ 
ᑕᐅᑐᖃᑦᑕᖅᑐᒋᑦ ᓴᓇᔭᐅᓂᖏᑦ ᐊᑭᑐᔫᓐᖏᒻᒪᑦ.  
 

ᑕᐃᒪᓕ ᖃᐅᔨᒪᔭᐃᑦ ᒪᓕᒃᖢᒍ ᐅᖃᖅᑲᐅᒐᕕᑦ ᖃᐅᔨᒪᓐᖏᑦᑎᐊᒻᒪᕆᓐᓂᕋᕋᕕᑦ ᑕᒪᓐᓇ ᐱᔾᔪᑎᒋᓪᓗᒍ 
ᑲᓐᖑᓇᕋᔭᑦᑑᔭᑦᑎᐊᒻᒪᕆᓕᕐᒪᑦ ᒫᓐᓇ ᐊᑯᓂᐊᓗᒃ ᐱᓕᕆᐊᖑᓕᖅᖢᓂᓗ ᑖᓐᓇ ᐃᓱᓕᑦᑎᐊᒻᒪᕆᓕᖅᑎᓪᓗᒍ 
ᓱᓇᖃᓐᖏᑦᑐᐊᓘᒋᕗᒍᑦ ᑕᒡᕙ ᖃᐅᔨᓴᖅᑎᑦᑎᕐᔪᐊᑐᐃᓐᓇᕐᖢᑕ. ᑕᐃᒃᑯᐊᖃᐃ ᖃᓄᖅ ᐅᖃᖃᑎᒋᓂᐊᕐᓂᕐᒥᒃ 
ᑲᑎᖃᑎᒋᖃᕐᓂᐊᖅᐱᑦ ᑕᒪᓐᓇ ᐱᔾᔪᑎᒋᓪᓗᒍ ᑕᒡᕙᓂ ᐅᑭᐅᕆᓂᐊᖅᑕᑎᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔨ.  
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓯᒪᐃᓚᒃ.  
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔨ. ᑕᒪᓐᓇ ᖃᐅᔨᓴᖅᑕᐅᑎᓪᓗᒍ ᑖᒃᑯᐊ ᐃᖅᑲᓇᐃᔭᖅᑎᒋᔭᕗᑦ 
ᐃᖏᕐᕋᔪᓕᕆᔨᒃᑯᓐᓂ ᐱᓕᕆᖃᑎᖃᕐᒪᑕᐃᓪᓛᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᓂᑦ ᐊᒻᒪᓗ ᒫᓂᑑᕙ 
ᐃᖏᕐᕋᔪᓕᕆᔨᒃᑯᖏᖕᓂᒃ. ᑕᒪᑐᒥᖓ ᑲᑎᒪᔨᐊᓛᖃᖅᑐᑎᒃ ᐱᓕᕆᐊᖃᐃᓐᓇᕐᒪᑕ ᑕᐃᒃᑯᐊ 
ᑐᑭᓯᒋᐊᒃᑲᓐᓂᓚᐅᕐᓂᐊᖅᐸᒃᑲ ᖃᓄᐃᓕᐅᒡᓗᐊᕕᒃᓯᒪᓕᕐᒪᖔᑕ. ᓇᓃᓕᖅᐱᑕ? ᑮᓇᐅᔭᓂᒃ ᓴᓇᒡᔪᑕᐅᓇᔭᖅᑐᓂᒃ 
ᑖᑉᓱᒥ ᐊᖅᑯᖕᒥᒃ ᕿᓂᖅᓯᒪᓕᖅᐱᑖ? ᕿᓂᖅᓯᒪᓐᖏᑉᐱᑕᓗ ᐅᒡᕙ ᓱᓕ? ᑭᓇ, ᑭᑐᑦ ᕿᓂᕐᓂᐊᖅᐸᑦ? ᐅᕙᒍᓪᓘᕝᕙ 
ᑲᑐᑎᑐᐃᓐᓇᕐᓗᑕ ᓱᓕ ᐱᓂᐊᖅᐱᑕ, KIA-ᑯᓪᓗ ᒫᓂᑑᕙᓗ ᐅᕙᒍᓪᓗ?  
 

ᑕᒪᓐᓇ ᖃᓄᐃᓕᐅᕐᓂᐊᕐᒪᖔᑦ ᑐᑭᓯᒋᐊᒃᑲᓐᓂᓚᐅᕐᓂᐊᖅᐳᖓ. ᒪᓕᒐᓕᐅᖅᑎᐅᖃᑎᒐᓗ ᑐᑭᓯᑎᒋᐊᕐᓗᒍ 
ᑐᑭᓯᑎᑕᐅᑐᐊᕈᒪ. ᒪ’ᓇ, ᐅᖃᖅᑎᑦᑎᔨ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᑭᖑᓪᓕᖅᐹᖅ ᐅᐃᒍᕆᐊᕈᑦ. ᒥᔅᑕ ᐊᓚᕋᓚᒃ.  
 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᓕᐊᓇᐃᑦ. ᑕᐃᒪ ᑕᒪᐅᓐᖓᓕᕐᒥᒍᑦᑕᓘᓐᓃᑦ ᒫᓐᓇ ᐱᔪᓐᓇᓂᐊᕐᓂᖏᒃᑯᕕᑦ 
ᑕᒫᓃᑦᑎᓪᓗᑕ ᐅᖃᕈᓐᓇᖅᐱᑦ ᑕᐃᒃᑯᐊ ᓲᕐᓗ ᑐᐊᕕᕐᓇᖅᑑᒐᓚᒃᑎᓪᓗᒍ ᑕᒪᓐᓇ ᐱᔭᕆᐊᖃᓕᖅᑰᕐᒪᑦ 
ᑕᐃᒪᐃᓕᖓᐅᔭᑐᐃᓐᓇᓚᖓᒻᒥᖕᒪᑦ.  
 

ᑕᕝᕙᓂᖃᐃ ᐅᑭᐅᕆᔭᑦᑎᓐᓂ ᐃᓛ ᐅᐱᕐᖓᓗᐊᓚᐅᖅᑳᖅᑎᓐᓇᒍᖃᐃ ᑐᓴᕐᓂᕈᕕᒃ ᑲᑎᒪᕕᐊᓗᒻᒥᐅᖏᑦᑑᒐᓗᐊᖅ 
ᑎᑎᖅᑲᑎᒍᓪᓘᓐᓃᑦ ᒪᓕᒐᓕᐅᖅᑎᓂᑦ ᑐᓴᖅᑎᑦᑎᔪᓐᓇᕋᔭᖅᐳᑎᑦ ᖃᓄᐃᓕᖓᓪᓚᑦᑖᕐᒪᖔᑕ. ᑕᐃᒃᑯᐊ 
ᐱᓕᕆᖃᑕᐅᔪᓕᒫᑦ ᑕᒪᑐᒥᖓ? ᖁᔭᓐᓇᒦᒃ, ᐅᖃᖅᑎᑦᑎᔨ.  
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔨ. ᓂᕆᐅᑉᐳᖓ ᒫᓐᓇ, ᒫᓐᓇ ᐃᖅᑲᓇᐃᔭᖅᑎᕗᑦ ᑕᒪᑐᒥᖓ 
ᖃᐅᔨᓴᓕᐊᓂᖕᒪᑕ ᖃᐅᔨᒫᓂᑦᑐᖃᓐᖏᒃᑯᒥ ᐊᒡᓛᑦ ᑕᒡᕙᓂ ᑲᑎᒪᓂᑉᑕ ᐃᓗᐊᓂ ᑕᒪᓐᓇ ᑭᐅᔾᔪᑎᒋᔪᓐᓇᕈᑉᑯ 
ᑭᐅᔾᔪᑎᒋᓂᐊᖅᐸᕋ ᐊᔪᕐᓇᓐᖏᑐᐊᖅᐸᑦ. ᒪ’ᓇ, ᐅᖃᖅᑎᑦᓯᔨ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ. ᐲᑕᓴᓐ. 
 

ᐊᐱᖅᑯᑦ 021 - 2(4): ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᑎᒪᓂᖏᑕ ᐅᓂᒃᑳᖓᑦ ᔭᓄᐊᕆ 2006ᒥ (ᐲᑕᓴᓐ) 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᐊᕐᓇᐃᑦ ᑲᑐᔾᔨᖃᑎᒌᒃᑯᖏᓐᓄᑦ.  
 
ᔮᓄᐊᕆ 17, 28-ᒧᑦ ᑎᑭᑦᖢᒍ, ᐊᕐᓇᐃᑦ ᑲᑎᒪᓚᐅᕐᒪᑕ. ᐊᕐᓇᐃᑦ ᓂᖓᖅᑕᐅᖃᑦᑕᕐᓂᖏᓐᓄᑦ ᐱᑦᔪᑎᒋᓪᓗᒍ, 
ᓱᕈᓯᕐᓗ ᑕᒪᒃᑯᐊ ᐋᓐᓂᓯᖅᑕᐅᖃᑦᑕᕐᓂᖏᑦ. ᑖᓐᓇ ᐅᓂᒃᑳᑦᓯᐊᕙᐅᒻᒪᓐ ᐅᑯᐊ ᐅᓂᒃᑳᓕᐅᖅᑕᐅᓚᐅᖅᑐᑦ. ᐅᑯᐊ 
ᓇᐃᓪᓕᒋᐊᖅᓯᒪᔫᒐᓗᐊᓐ ᖃᓄᖅᑑᕈᑎᒋᔭᐅᓂᐊᖅᑐᓂᒃ ᐊᕐᓇᐃᑦ ᐋᓐᓂᑎᖅᑕᐅᖃᑦᑕᕐᓂᖏᑦ ᐱᑦᔪᑎᒋᓪᓗᒋᑦ. ᑖᒃᑯᐊ 
ᐅᖃᓕᒫᖅᑕᐅᖁᑦᑎᐊᐸᒃᑲ ᑲᑎᒪᔨᓕᒫᓄᑦ ᐅᖃᓕᒫᕈᓐᓇᖅᓯᑐᐊᖅᐸᑕ. ᑲᑎᒪᔨᑐᐃᓐᓇᐅᖏᑦᑐᑦ ᑕᖅᑳᓂᒥᐅᑕᐅᔪᓪᓗ 
ᐅᖃᓕᒫᕆᐊᖃᑉᐳᑦ.  
 
ᒥᓂᔅᑕ ᐊᐱᕆᔪᒪᔭᕋ ᒥᓂᔅᑕ ᐅᖃᕈᓐᓇᖅᐹ, ᖃᖓ ᑖᓐᓇ ᑖᒃᑯᐊ ᐊᑐᓕᖁᔭᐅᓯᒪᔪᓐ ᐱᐊᓂᒃᑕᐅᓂᐊᕐᒪᖔᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᕐᓇᐃᑦ ᑲᑎᒪᔨᖏᓐᓄᑦ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒐᕙᒪᒃᑯᑦ ᐱᓕᕆᔨᖏᑦ 
ᑲᑎᒪᔨᕋᓛᖅᑖᖅᓯᒪᒻᒪᑕ ᐃᖅᑲᓇᐃᔭᖅᕕᓃᖔᖅᓯᒪᖃᑦᑕᐅᑎᔪᓂᒃ ᑕᐃᒪᓐᓇ ᐊᑐᓕᖅᑎᑕᐅᕙᓪᓕᐊᓂᐊᕐᓂᖏᓐᓄᑦ 
ᑖᒃᑯᓇᓂ ᐅᓂᒃᑳᓕᐅᖅᑕᐅᓯᒪᔪᓂ ᐱᓕᕆᐊᖃᕐᓂᐊᕐᒪᑕ. ᖃᖓᓪᓚᑦᑖᖅ ᑖᒃᑯᐊ ᓴᖅᑭᑎᑕᐅᓂᐊᕐᒪᖔᑕ 
ᖃᓄᖅᑑᕈᑎᒃᓴᐃᑦ ᖃᐅᔨᒪᖏᑕᒃᑲ.  
 
ᑖᒃᑯᐊ ᓅᕖᕙᒥ ᐃᓚᖏᑦ ᑲᒪᒋᓚᐅᖅᓯᒐᓗᐊᖅᑕᕗᓐ ᑖᒃᑯᐊ ᐃᖅᑲᓇᐃᔭᖃᑎᒌᑦᑐᑦ ᒐᕙᒪᒃᑯᓐᓂ 
ᑲᑎᖅᓱᖅᑕᐅᓯᒪᔪᓂ ᖃᓄᖅ ᐊᑐᓕᖅᑎᑕᐅᕙᓪᓕᐊᓂᐊᕐᒪᖔᑕ ᐊᒻᒪᓗ ᖃᓄᐃᑦᑐᓂᒃ ᐊᑐᕆᐊᖃᕐᓂᐊᕐᒪᖔᑕ 
ᑕᕝᕙᓐᖓᑦ ᑲᑎᒪᒍᑕᐅᓚᐅᖅᓯᒪᔪᓂᒃ ᓱᓕ ᐱᓯᒪᖏᑕᕗᓐ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᓐ. ᑖᒃᑯᐊ ᐊᕐᓇᐃᑦ 
ᐋᓐᓂᓯᖅᑕᐅᖃᑦᑕᕐᓂᖏᓐᓄᑦ ᑲᑎᒪᔨᕋᓛᑦ, Wow wee-ᖑᔮᖅᑲᐅᔪᖑᓇ.  
 
ᒥᓂᔅᑕ ᐅᖃᕈᓐᓇᖅᐹ, ᑭᒃᑯᑦ ᑖᒃᑯᐊ ᐅᓂᒃᑳᓕᐅᕐᓂᐊᖅᐸᓐ ᑖᒃᑯᐊ ᑲᑎᒪᔨᕋᓛᖑᔪᑦ ᐅᕝᕙᓘᓐᓃᑦ ᒐᕙᒪᒃᑯᑦ, 
ᐅᕝᕙᓘᓐᓃᑦ ᖃᐅᔨᒪᔨᑎᒋᔭᐅᕙᑦᑐᑦ ᐅᓂᑳᓕᐅᕐᓂᐊᖅᐸᓐ ᑖᒃᑯᓂᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᒌᖑᔪᑦ, 
ᑲᑎᒪᔨᕋᓛᑦ ᑖᒃᑯᓂᖓ ᑲᑎᖅᓱᐃᓂᐊᖅᑐᑦ ᑕᕝᕙᓂ ᐊᑐᓕᖁᔨᓕᒍᑎᒋᔭᐅᔪᓂ ᐱᓕᕆᐊᕆᔭᐅᓂᐊᖅᑐᑦ, 
ᐊᑦᔨᒌᖏᑦᑐᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᑐᓂᒃ. ᑕᐃᒪᓐᓇ ᑎᑎᕋᖃᑕᐅᓂᐊᕐᒪᑕ ᑲᑐᔾᔨᖃᑎᒌᔭᐅᓗᑎᒃ. 
ᑖᒃᑯᐊ ᒐᕙᒪᐅᖃᑎᒌᓕᕆᔨᒃᑯᓪᓗ ᐱᓕᕆᖃᑎᒋᔭᐅᓗᑎᒃ ᐅᕙᑦᑎᓐᓄᑦ ᐅᖃᓕᒫᖅᑕᐅᔪᒃᓴᓂᒃ, 
ᐱᓕᕆᐊᕐᕆᔭᐅᔪᒃᓴᓂᒃ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᖅᑲᓇᐃᔭᖅᑎᒋᔭᐅᓂᐊᖅᑐᑦ 
ᐱᓕᕆᐊᒡᓴᖃᑦᑐᔾᔪᐊᕐᒪᕆᐊᓘᔫᔮᕐᒪᑕ.  
 
ᒥᓂᔅᑕ ᐅᖃᕈᓐᓇᖅᐹ ᑲᑎᒪᕕᒻᒧᑦ ᑖᒃᑯᐊ ᐱᖁᔭᓕᐅᖅᑎᑦ, ᒪᓕᒐᓕᐅᖅᑎᓐ ᐊᒻᒪᓗ ᓄᓇᓕᓐᓂ ᑎᒥᐅᔪᓐ ᑖᒃᑯᐊ 
ᓴᖅᑭᑎᔅᓯᖃᑕᐅᔪᓐᓇᖁᓪᓗᒋᑦ ᑕᕝᕗᖓ ᑲᑎᒪᕕᐅᑉ ᐃᓗᐊᓄᑦ. 
 
ᐅᖃᖅᑎ: ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑕᐃᒪᓐᓇ ᓴᖅᑭᑎᑦᑎᓂᐊᖅᐳᖓ 
ᐊᑐᓕᖁᔭᐅᓯᒪᔪᓂᒃ ᑲᑎᒪᕕᐅᑉ ᐃᓗᐊᓄᑦ ᓴᖅᑭᑎᔅᓯᖁᔨᓗᖓ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑑᓴᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᒥᓂᔅᑕ. ᐃᑉᐸᒃᓴᖅ ᑮᓇᐅᔭᓕᕆᓂᕐᒧᑦ 
ᒥᓂᔅᑕᐅᔪᖅ ᐅᖃᓪᓚᒃᖢᓂ ᐅᖃᓚᐅᕐᒪᑦ ᑮᓇᐅᔭᓂᒃ ᐊᒥᒐᕐᓂᐊᕋᑦᑕ ᑕᕝᕙᓂ ᓄᓇᕗᒥ ᐊᕐᕌᒎᓛᖅᑐᒥ, ᐊᕐᕌᒍᓂ 
ᖃᐃᓂᐊᖅᑐᓂ ᐅᓂᒃᑳᓕᐅᖅᓯᒪᔪᑦ ᑖᒃᑯᐊ ᕿᓚᒥᒃ ᐱᓕᕆᐊᕆᔭᐅᔾᔮᖅᑰᓐᖏᒻᒪᑕ ᐱᓕᕆᔨᐅᔪᓄᑦ.  
 
ᒥᓂᔅᑕ ᐅᖃᕈᓐᓇᖅᐹ ᖃᓄᐃᑦᑐᓂᒃ ᐃᑲᔪᖅᑎᖃᕐᓂᐊᕐᒪᖔᑦ; ᑭᒃᑯᑦ ᑲᒪᒋᔭᖃᕐᓂᐊᕐᒪᖔᑕ ᐊᑎᓕᖁᔭᐅᓯᒪᔪᑦ 
ᑖᒃᑯᓇᓂ ᐅᓂᒃᑳᓕᐅᖅᑕᐅᓯᒪᔪᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ 
ᐱᔾᔪᑎᒋᓪᓗᒋᑦ ᐊᑭᓕᖅᑎᑕᐅᕙᓪᓕᐊᓂᐊᕐᓗᑎᒃ ᐅᓂᒃᑳᓕᐅᕐᓯᒪᔪᑦ. ᑖᒃᑯᐊ ᐊᑐᓕᖅᑕᐅᒍᑕᐅᓂᐊᖅᑐᓂᒃ 
ᓴᖅᑭᑎᑦᑎᓯᒪᓕᕈᑦᑕ ᖃᐅᔨᕚᓪᓕᕐᓂᐊᖅᑐᒍᑦ ᖃᓄᑎᒋ ᑮᓇᐅᔭᖅᑐᕈᑎᖃᕐᓂᐊᕐᒪᖔᑕ ᐊᑐᓕᖁᔭᐅᒍᑕᐅᓯᒪᔪᑦ  
ᐱᓕᕆᐊᕆᓂᐊᕐᓗᑎᒍ.  
 
ᑖᒃᑯᐊ ᐅᕙᑦᑎᓄᓪᓗ ᑐᕌᕐᓯᒪᔪᑦ, ᓄᓇᓕᓐᓄᓪᓗ ᑐᕌᕐᓯᒪᔪᑦ, ᑲᓇᑕᐅᑉ ᒐᕙᒪᒃᑯᖏᓐᓄᑦ ᑐᕌᕐᓯᒪᔪᑦ ᐊᑐᓕᖁᔭᐅᔪᑦ 
ᐱᑕᖃᐅᕐᒪᑕ. ᐊᓯᖏᓐᓄᓪᓗ ᑲᒪᒋᔭᐅᒋᐊᖃᖅᑐᑦ ᕼᐊᒪᓚᒃᑯᓪᓗ ᒐᕙᒪᑐᖃᒃᑯᓪᓗ. 
 
ᑖᒃᑯᐊ ᐱᔾᔪᑎᒋᓪᓗᒋᑦ ᖃᓄᓪᓚᑦᑖᖅ ᑮᓇᐅᔭᖅᑐᕈᑎᖃᕐᓂᐊᕐᒪᖔᑕ ᐅᖃᕈᓐᓇᖏᑦᑐᖓ ᑭᓯᐊᓂ 
ᐊᑐᓕᖁᔭᐅᒍᑕᐅᔪᑦ ᐱᓕᕆᐊᕆᔭᐅᕌᓂᑉᐸᑕ ᖃᑦᑎᑐᕐᓂᐊᓕᖅᐸᑕᓗ ᖃᐅᔨᒍᑦᑎᒍ ᐊᑯᓂᐅᔪᒃᑯᑦ ᕿᓚᒥᐅᔪᒃᑯᑦ 
ᑲᒪᒋᔭᐅᓂᐊᖅᑐᓪᓗ ᐱᔾᔪᑎᒋᓪᓗᒋᑦ ᖃᐅᔨᒪᓕᑕᐃᓐᓇᕐᓂᐊᖅᑐᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 

ᐊᐱᖅᑯᑦ 022 - 2(4): ᓴᓐᖏᓂᖅᑖᖅᑎᑕᐅᓂᖓ ᑮᓇᐅᔭᐃᑦ ᐊᐅᓚᑕᐅᕙᓐᓂᖏᑦ (ᑐᑐ) 
 
ᑐᑐ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ ᐊᐱᖅᑯᑎᒋᔭᕋ ᑖᓐᓇ ᒥᓂᔅᑕᒧᑦ ᑮᓇᐅᔭᓕᕆᓂᕐᒧᑦ. 
ᐊᐱᖅᑯᑎᒋᒍᒪᓪᓗᒍ, ᑖᒃᑯᐊ ᐅᓪᓗᒥ ᐅᖃᐅᓯᕆᖅᑲᐅᔭᖏᒃ ᑖᒃᑯᐊ ᑮᓇᐅᔭᑦ ᓴᓐᖏᓕᖅᑎᑕᐅᕙᓪᓕᐊᓂᐊᕐᓂᖏᑦ 
ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑐᓄᑦ.  
 
ᐅᖃᐅᓯᕆᖅᑲᐅᔭᒥᓂ ᐅᓪᓗᒥ ᐅᖃᖅᑲᐅᒻᒪᑦ ᐃᐳᕈ 1-ᒥ ᐱᒋᐊᕐᓗᒍ ᑖᒃᑯᐊ ᒐᕙᒪᐅᖃᑎᒌᓕᕆᔨᒃᑯᑦ 
ᑮᓇᐅᔭᓕᕆᔨᒋᔭᖏᑦ ᑲᑎᑕᐅᓂᐊᕐᒪᑕ ᔫᓂ 1-ᖑᓕᖅᐸᑦ. ᑖᒃᑯᐊ ᐊᑭᓕᖅᑐᐃᔨᐅᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐ 
ᑖᒃᑯᓄᖓ ᑮᓇᐅᔭᓕᕆᔨᒃᑯᓐᓅᖅᑕᐅᓂᐊᕐᖢᑎᒃ.  
 
ᐅᖃᕈᓐᓇᖅᐹ ᖃᓄᖅ ᑕᒪᒃᑯᓂᖓ ᓯᕗᓪᓕᖅᐸᐅᑎᑦᑎᓂᐊᕐᒪᖔᑕ? ᖃᐅᔨᒪᔪᖓ ᑕᒪᓐᓇ ᐱᒋᐊᖅᑳᕈᑕᐅᓂᐊᕐᒪᑦ, 
ᖃᓄᖅ ᑲᑎᑕᐅᓪᓚᕆᑉᐸᓪᓕᐊᓂᐊᕐᒪᖔᑕ ᑖᒃᑯᐊ ᒐᕙᒪᐅᖃᑎᒌᓕᕆᔨᒃᑯᑦ ᖃᓄᖅ ᑲᒪᒋᔭᐅᓂᐊᕐᒪᖔᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᑮᓇᐅᔭᓕᕆᔨᒃᑯᓐᓄᑦ ᑲᒪᒋᔭᐅᓂᐊᓕᕐᓂᖏᑦ. ᖃᓄᖅ ᑕᒪᓐᓇ ᐋᖅᑭᒃᑕᐅᓯᒪᕙ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒐᕙᒪᐅᖃᑎᒌᓕᕆᔨᒃᑯᑦ 
ᐱᓕᕆᒍᒪᓚᐅᕐᒪᑕ ᓄᒃᑎᕆᓚᐅᖅᖢᑎᒃ ᑮᓇᐅᔭᓕᕆᓂᕐᒧᑦ ᑮᓇᐅᔭᓕᕆᔨᒃᑯᖏᑦ ᐅᕙᑦᑎᓄᐊᖅᑕᐅᖁᓪᓗᒋᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ. ᑕᐃᒪᓐᓇ ᑮᓇᐅᔭᖏᑦ ᓴᓐᖏᓕᖅᑎᑕᐅᕚᓪᓕᕈᓐᓇᖁᓗᒋᑦ ᑕᐃᒪᓐᓇ 
ᐆᒃᑑᑎᒋᒍᒪᒡᓗᒋᒃ ᐱᓚᐅᕐᒪᒋᑦ.  
 
ᐄ, ᑕᒪᓐᓇ ᑕᐃᒪᐃᓐᓇᐃᑉᐳᖅ ᑕᒡᕙ ᑖᒃᑯᐊ ᓇᖕᒥᓂᖅ ᑮᓇᐅᔭᓕᕆᒍᑎᒋᔭᒥᖕᓂᒃ ᐱᓕᕆᐊᕆᔭᐅᖁᔨᓕᓚᐅᕐᒪᑕ 
ᑮᓇᐅᔭᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐄ, ᐊᐱᕆᒍᒪᔭᕋ ᒥᓂᔅᑕ ᑮᓇᐅᔭᓕᕆᓂᕐᒧᑦ ᑖᒃᑯᐊ ᑕᐃᒪᓐᓇ ᓇᖕᒥᓂᖅ 
ᑐᓐᓂᐅᑎᖃᕐᓯᒪᒻᒪᑕ ᑮᓇᐅᔭᓕᕆᔾᔪᑎᒋᔭᒥᖕᓂᒃ department-ᖑᒡᓗᑎᒃ ᐃᓛ ᐃᖅᑲᓇᐃᔭᕐᕕᐅᓪᓗᑎᒃ 
ᑮᓇᐅᔭᓕᕆᓂᕐᒧᑦ ᒐᕙᒪᒃᑯᓐᓄᑦ ᖃᐅᔨᒃᑲᐃᓯᒪᕚᑦ? ᓇᒡᓕᐊᖏᑦ ᑖᒃᑯᐊ ᑮᓇᐅᔭᓕᕆᒍᑎᒋᔭᖏᑦ ᐃᓚᖏᑦ 
ᑐᐊᕕᕐᓇᖅᑑᒻᒪᑕ ᐃᓚᖏᑦ ᑐᐊᕕᕐᓇᓗᐊᓐᖏᓂᕐᓴᐅᒐᓗᐊᖅᑎᓪᓗᒋᑦ. ᓲᕐᓗ ᑮᓇᐅᔭᖏᑦ ᐊᑐᓗᐊᕐᓂᖏᑦ ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᐊᑭᓕᖅᑐᐃᒋᐊᖃᕐᖢᑎᒃ ᐊᑭᓕᖅᑐᖅᑕᐅᒋᐊᖃᖅᑐᓂᒃ.  
 
ᖃᓄᖅ ᑕᐃᒪ ᐸᕐᓇᒍᑎᖃᕐᓯᒪᕙ ᕿᒥᕐᕈᓯᒪᕙᓪᓗ ᑖᒃᑯᐊ ᐃᖅᑲᓇᐃᔭᕐᕕᓕᒫᑦ ᖃᓄᖅ ᓇᒡᓕᐊᖏᑦ 
ᓯᕗᓪᓕᖅᐸᐅᑎᑕᐅᓂᐊᕐᒪᖔᑕ ᓇᒡᓕᐊᖏᓪᓗ ᐊᑲᐅᓐᖏᓕᐅᕈᑎᖃᕐᕕᐅᖃᑦᑕᕐᓂᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ.  

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᑐᓂᑦ ᐃᖅᑲᓇᐃᔭᕐᕖᑦ ᓲᕐᓗ 
ᑮᓇᐅᔭᓕᕆᒍᑎᒋᔭᒥᖕᓂᒃ ᑮᓇᐅᔭᓕᕆᔨᒃᑯᓐᓄᑦ ᓄᒃᑎᕆᖁᔨᓚᐅᕐᒪᑕ ᑕᐃᒪᓐᓇ ᐊᖏᕈᑎᒋᓚᐅᖅᖢᑎᒍᓗ ᑕᒪᓐᓇ.  
 
ᐃᓱᒪᒃᓴᕐᓯᐅᕈᑎᒋᔭᐅᑦᓯᐊᕐᓯᒪᒻᒪᑦ ᑕᒪᓐᓇ ᐅᕙᑦᑎᒍᑦ ᑮᓇᐅᔭᓕᕆᔨᒃᑰᓪᓗᑕ ᑕᐃᒪᓐᓇ ᐱᓕᕆᐊᕆᖔᓕᕈᒃᑎᒍ  
ᐊᑲᐅᓂᕐᓴᐅᒐᔭᕐᓂᖓᓄᑦ. ᐊᓯᖏᓐᓂᒡᓗ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᒃᑲᓐᓂᕈᒪᓪᓗᑎᒃ ᑕᐃᒪᓐᓇ 
ᐱᓚᐅᕐᒪᑕ.  
 
ᐃᓕᓐᓂᐊᕈᑎᒋᔭᐅᕚᓪᓕᐊᕐᓂᐊᖅᑐᑦ ᑖᒃᑯᓄᖓ ᐱᖓᓱᓄᑦ ᐃᖅᑲᓇᐃᔭᕐᕕᐅᔪᓄᑦ. ᐊᓯᖏᓐᓂᒡᓗ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᒃᑲᓐᓂᕈᒪᓪᓗᑎᒃ ᑕᐃᒪᓐᓇ ᐱᓚᐅᕐᒪᑕ. ᐃᓕᓐᓂᐊᕈᑎᒋᔭᐅᕚᓪᓕᕐᓂᐊᖅᑐᖅ 
ᑖᒃᑯᓄᖓ ᐱᖓᓱᓄᑦ ᐃᖅᑲᓇᐃᔭᕐᕕᐅᔪᓄᑦ. ᐊᓯᖏᓂᒡᓗ ᐃᖅᑲᓇᐃᔭᕐᕕᐅᔪᓂᑦ ᐃᓱᒪᖅᓴᖅᓯᐅᕈᑎᖃᖅᓯᒪᔪᒍᑦ 
ᖃᓄᐃᓕᐅᕈᑎᒋᒍᓐᓇᕋᔭᕐᒪᖔᖅᑎᒍᑦ.  
 
ᐅᐱᕐᖔᖑᓂᐊᖅᑐᒥ ᖃᐅᔨᑎᑕᐅᓂᐊᖅᖢᑕᓗ ᖃᓄᐃᓕᐅᕆᐊᖃᕐᒪᖔᑦᑕ ᐊᒻᒪᓗ ᓱᓇᓂᒃ ᐆᑦᑐᕈᓇᕋᔭᕐᒪᖔᑦᑕ. 
ᑕᒪᓐᓇ ᐃᓕᓐᓂᐊᕈᑎᒋᕚᓪᓕᕐᓂᐊᖅᐸᕗᑦ ᐊᒻᒪᓗᑦᑕᐅᖅ ᐱᓕᕆᑦᓯᐊᕈᓐᓇᕐᓂᐊᖅᖢᑎᒍᓗ ᑖᒃᑯᐊ ᑮᓇᐅᔭᓂᒃ 
ᑕᒪᖅᓯᒪᔪᖅᓯᐅᖅᑎ ᐱᓕᕆᖃᑎᒋᓗᒍᓗ ᑕᒪᓐᓇ ᓴᓐᖏᓂᖅᓴᑎᒍ ᑮᓇᐅᔭᓕᕆᔪᑎᖃᕈᓐᓇᕐᓂᐊᖅᐳᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐃᒪᓐᓇ ᐃᓱᒪᖅᓴᖅᓯᐅᕈᑎᖃᕐᒪᖔᑕ ᒫᓐᓇᐅᔪᖅ 
ᐋᖅᑭᒃᓱᐃᒐᓱᐊᖅᓱᑎᒃ ᓇᐅᒃᑯᑦ ᐱᒋᐊᕐᓂᐊᕐᒪᖔᕐᒥᒃ ᓇᓪᓕᐊᓂᒡᓗ ᑖᒃᑯᐊ ᐱᒋᐊᖅᑕᐅᓯᒪᓂᕐᒪᖔᑕ ᑖᒃᑯᓄᖓ 
ᐃᖅᑲᓇᐃᔭᕐᕕᐅᔪᓄᑦ.  
 
ᐃᖢᐃᓕᐅᕈᑎᖃᖅᓯᒪᖕᒪᑕ ᑮᓇᐅᔭᓕᕆᔨᒃᑯᑦ ᑖᒃᑯᐊ ᑎᒥᐅᖕᒪᑕ ᐊᑐᕈᒫᕐᓂᐊᖅᑐᓄᑦ ᑮᓇᐅᔭᓄᑦ ᑖᒃᑯᓂᖓ 
ᐃᖅᑲᓇᐃᔭᕐᕕᖕᒦᓐᖔᖃᑦᑕᖅᑐᓂᒃ. ᐃᒪᓐᓇ ᓄᑖᓂᒃ ᓴᖅᑭᑎᑦᓯᖃᑦᑕᕆᐊᖃᖅᖢᑎᒡᓗ ᑎᑎᕋᖅᓯᒪᔪᓂᒃ 
ᒐᕙᒪᒃᑯᓕᒫᖅ ᖃᓄᖅ ᑮᓇᐅᔭᖁᑎᖃᕐᒪᖔᑕ ᖃᓄᕐᓗ ᐊᑐᖅᐸᓪᓕᐊᒻᒪᖔᑕ.  
 
ᐃᓚᖏᓪᓗ ᐃᖅᑲᓇᐃᔭᕐᕕᐅᔪᑦ ᑐᓴᕐᕕᐅᒍᒪᓕᕌᖓᒥᒃ ᑐᓴᖅᑎᑦᓯᑲᐅᑎᒋᒍᓐᓇᖃᑦᑕᓐᖏᒻᒪᑕ, ᐃᒪᓐᓇ 
ᐊᑐᓗᐊᖅᑕᒥᓐᓂᒡᓘᓐᓃᑦ ᖄᖏᒍᑎᒋᔭᒥᓂᒡᓘᓐᓃᑦ. ᑖᒃᑯᐊᑦᑕᐅᖅ ᑕᒡᕙ ᖃᐅᔨᓐᓇᕈᑕᐅᓲᖑᒐᓗᐊᕐᒪᑕ 
ᐋᖅᑭᒃᓱᖅᑕᐅᒋᐊᖃᖅᑐᓂᒃ ᑕᐃᒪᓐᓇ ᓴᓐᖏᓕᖅᑎᕚᓪᓕᕈᓇᖁᓪᓗᒋᑦ ᑮᓇᐅᔭᓕᕆᓂᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᕿᒥᕐᕈᓚᐅᖅᖢᒋᑦ 2006ᒥ 
ᑮᓇᐅᔭᓕᕆᒍᑎᒋᔭᖏᑦ ᑮᓇᐅᔭᓕᕆᔨᒃᑯᑦ ᐊᑐᓕᖁᔭᐅᒍᑎᒃᓴᓂᒃ ᓴᖅᑭᑎᑦᓯᓛᕐᒪᑕ ᐊᖏᕈᑎᒋᔭᐅᓚᐅᖅᓯᒪᓪᓗᑎᒡᓗ.  
 
ᑖᒃᑯᐊ ᐱᓕᕆᐊᕆᓕᖅᑕᕗᑦ ᒫᓐᓇ. ᐆᑦᑑᑎᒋᔪᓐᓇᖅᖢᒋᑦ ᑖᒃᑯᐊ ᒐᕙᒪᒃᑯᑦ ᑮᓇᐅᔭᐃᑦ ᐊᑐᖅᐸᓪᓕᐊᔭᖏᑦ 
ᐅᓂᒃᑳᖅᑕᐅᖃᑦᑕᕆᐊᖃᕐᓂᖏᑦ ᑎᑎᖅᑕᐅᓯᒪᓗᑎᒃ. ᑖᒃᑯᐊ ᐱᓕᕆᐊᒋᒐᑦᑎᒍ.  

ᑕᐃᒪᓐᓇ ᑐᓂᔭᐅᓯᒪᓕᖅᑎᓪᓗᑕ ᑮᓇᐅᔭᓕᕆᔪᑎᒋᔭᖏᓐᓂᑦ ᑖᒃᑯᐊ ᐃᖅᑲᓇᐃᔭᕐᕕᐅᔪᑦ, ᑕᒪᓐᓇ 
ᐱᓕᕆᐊᕆᔭᐅᑦᓯᐊᕐᓂᐊᕐᒪᑦ ᑲᔪᓯᑦᓯᐊᕐᓂᐊᕐᒪᓪᓗ.  
 
ᑖᒃᑯᐊᓗᒃᑕᐅᖅ ᕿᒥᕐᕈᔭᐅᓯᒪᔪᑦ ᑐᑭᓯᐅᒪᒍᑎᒃᓴᓂᒡᓗ ᑖᒃᑯᐊ ᐃᖅᑲᓇᐃᔭᕐᕕᐅᔪᑦ 
ᓴᖅᑭᑎᑦᓯᖃᑦᑕᕐᓂᐊᖁᔭᐅᓯᒪᓪᓗᑎᒃ. ᑕᒪᓐᓇ ᐊᑲᐅᓐᖏᓕᐅᕈᑎᒋᔭᖅᐳᑦ ᐋᖅᑭᒃᑕᐅᓯᒪᕙᓪᓕᐊᖁᓪᓗᒍ. 
ᐊᑕᐅᑦᓯᒃᑰᖅᓱᑎᒃ ᑕᒪᒃᑯᐊ ᑮᓇᐅᔭᓕᕆᔨᑎᓕᒫᑦ ᒐᕙᒪᒃᑯᓐᓂᑦ ᑲᒪᒋᔭᐅᕙᓪᓕᐊᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᑭᖑᓪᓕᖅᐹᒥᒃ ᐊᔾᔨᒌᓐᖏᑦᑐᓂᒃ 
ᖃᓄᐃᓕᐅᕈᑎᒃᓴᐅᔪᓐᓇᕋᔭᖅᑐᓂᒃ.  
 
ᐊᖏᕈᓐᓇᖅᐹ ᑖᒃᑯᓂᖓ ᐊᑐᐃᓐᓇᐅᑎᑦᑎᒍᓐᓇᕋᔭᕆᐊᔅᓴᖅ ᑖᒃᑯᓄᖓ ᑲᑎᒪᔨᕋᓛᓄᑦ ᕿᒥᕐᕈᔭᐅᒍᓐᓇᕋᔭᕐᖓᑕ, 
ᐅᔾᔨᕐᓱᖅᐸᓪᓕᐊᓂᐊᕐᒥᒐᑦᑕᑦᑕᐅᖅ ᐱᕙᓪᓕᐊᓂᐅᔪᒥᒃ ᖃᐅᔨᒪᔾᔪᑎᒋᓂᐊᖅᑕᑎᓐᓂᒃ ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ 
ᑕᕝᕙᓂ ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᖃᐅᔨᒋᐊᕐᓂᐊᖅᑲᕋ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏᑦ, ᒫᓐᓇ 
ᓄᖅᑲᑲᐃᓐᓇᒐᓛᓐᓂᐊᖅᑐᒍᑦ 20-ᒥᓂᑦᔅ. 20-ᒥᓂᑦᔅ ᓈᑉᐸᑦ ᑕᕝᕗᖓ ᐅᑎᕐᓂᐊᕆᕗᒍᑦ. ᖁᔭᓐᓇᒦᒃ. 
 
ᐃᖅᓱᒃᑎ. 
 
>>ᓄᖅᑲᖓᑲᐃᓐᓇᖅᑐᑦ 15:19ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 15:34ᒥ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ, ᐅᑎᕐᒥᒐᔅᓯ. ᑲᑎᒪᔾᔪᑎᒃᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᕗᑦ 
8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 9. (ᑐᓵᔨᑎᒍᑦ) ᑭᐅᔾᔪᑏᑦ 
ᐅᖃᐅᓯᕐᖓᐅᑕᐅᓚᐅᖅᑐᒧᑦ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᕗᑦ 10. (ᑐᓵᔨᑎᒍᑦ) ᑭᐅᔾᔪᑏᑦ ᑮᓇᐅᔭᑦ 
ᐅᓂᒃᑳᒧᑦ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᕗᑦ 11. ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᕗᑦ 12. ᑐᓴᖅᑎᑦᑎᔾᔪᑎᖏᑦ 
ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᒃᓴᕗᑦ 13. (ᑐᓵᔨᑎᒍᑦ) ᐅᓂᒃᑳᑦ ᑲᑎᒪᔨᕋᓛᓄᑦ 
ᕿᒥᕐᕈᔭᐅᓂᖏᓐᓄᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᕗᑦ 14. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᔪᑦ ᑎᑎᖅᑲᐃᑦ 



ᕿᑎᖅᑰ, ᒫᑦᓯ 8, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

100 

 
ᓴᖅᑭᖅᑎᑕᐅᔪᖅ ᑎᑎᖅᑲᒃ 013 - 2(4): ᐅᖃᓕᒫᕐᕕᒃ 26 ᓄᓇᕘᒥ ᓄᓇᑖᕈᑎᒥ - ᐃᓄᓐᓄᑦ 

ᐊᑦᑐᖅᑕᐅᓂᕐᒧᑦ ᐃᑲᔫᑎᓂᑦ ᐊᖏᖃᑎᒌᒍᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓇ ᓴᖅᑭᑦᑐᒪᔭᕋ ᑐᑭᓯᓇᖅᓯᒃᑲᓐᓂᕐᓂᐊᕐᒪᑦ: 
ᓈᓴᐅᑎᓕᒃ 26, ᓄᓇᑖᕐᓂᕐᒧᑦ ᐊᖏᕈᑏᑦ, ᐱᔾᔪᑎᓕᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᑎ. ᑖᒃᑯᐊ 
ᐊᖏᕈᑏᑦ ᐋᔩᖃᑎᒌᒍᑎᒋᔭᐅᒍᓐᓇᕐᒪᑕ ᑭᓯᐊᓂ ᐃᓄᐃᑦ ᓄᓇᖁᑎᖏᑦ ᐱᔾᔪᑎᒋᓪᓗᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. (ᑐᓵᔨᑎᒍᑦ) ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᔅ ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 014 - 2(4): ᐅᓂᒃᑳᖅ ᓵᓚᒃᓴᖅᑐᒧᑦ ᓯᓚᑐᔪᖅ ᐊᕐᓇᒧᑦ ᓵᓚᒃᓴᐅᑎᒃ, ᒦᑲ 

ᐊᓕᕙᖅᑕᖅ (ᐊᒡᓘᒃᑲᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 015 - 2(4): ᑎᑎᖅᑲᒃ ᐅᖄᓚᐅᓯᕆᔨᒃᑯᓐᓄᑦ ᐱᔾᔪᑎᖃᖅᑐᑦ ᓄᓇᕘᒥᐅᓂᒃ 

ᑭᒡᒐᖅᑐᐃᓂᕐᒧᑦ ᑲᑎᒪᔨᖏᓐᓂᑦ ᐊᒻᒪ ᓯᕙᓂᖅᑐᓂᑦ ᑕᑯᒃᓴᐅᔾᔪᑎᑦ ᐅᖅᓱᖅᑑᒥ (ᐊᒡᓘᒃᑲᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᕐᕉᓐᓂᒃ ᐱᖃᖅᑐᖓ; ᑖᒃᑯᐊ 
ᐅᓂᒃᑳᖅᓯᒪᓂᕆᔭᖏᑦ ᒦᑲ ᐊᓕᕙᖅᑕᖅ, ᑖᓐᓇ ᐃᓕᓴᕆᔭᐅᔾᔪᑎᒋᖅᑲᐅᔭᖓ ᐊᐃᑉᐸᖓ. 
 
ᐊᒻᒪᓗᑦᑕᐅᖅ ᐊᔾᔨᖓ ᑎᑎᕋᓚᐅᖅᑕᒻᒪ ᑖᒃᑯᓄᖓ ᑲᑎᒪᔨᖏᓐᓄᑦ ᐃᑦᓯᕙᐅᑕᖓᓄᑦ NothwesTel-ᑯᑦ 
ᖃᓄᐃᓕᒋᐊᖁᒋᓪᓗᒋᑦ ᐅᖅᓱᖅᑑᕐᒥᐅᓄᑦ ᐅᖄᓚᐅᑎᖓᓄᑦ ᑕᑯᒃᓴᐅᑎᑦᑎᖃᑦᑕᕈᓐᓇᕐᓗᑎᒃ.  
 
ᑕᒪᒃᑯᐊ ᐃᓱᒫᓗᒍᑎᒋᔭᖏᓐᓂᒃ ᓴᖅᑭᖃᑦᑕᖅᑐᑦ ᑕᐃᑲᓂ ᓄᓇᖅᑲᑎᒋᔭᕐᓂᒃ ᐸᑉᐱᓴᖅᑕᐅᖃᑦᑕᕐᓂᖏᓐᓄᑦ, 
ᑕᐸᓱᑦᑕᐅᓂᖏᓐᓄᑦ, ᐊᒻᒪᓗ ᓄᓇᕗᑦ ᑭᒃᑲᑐᖅᑕᐅᒐᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᕗᑦ 14. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᓇᑦᑎᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 016 - 2(4): ᐅᓂᒃᑳᖅ ᐊᒥᐊᓕᑲᒃᑯᑦ ᐃᖃᓗᓕᕆᔨᖏᓐᓄᑦ ᐆᒪᔪᓕᕆᔨᒃᑯᑦ 

ᑐᓵᑎᑦᑎᓂᖓᓐᓂ ᐃᓄᓕᒫᓂᑦ ᑐᒃᓯᕋᐅᑎᓕᐊᒥᒃ ᓇᓄᐃᑦ ᐃᓚᔭᐅᖁᓪᓗᒋᑦ ᐊᒥᐊᓕᑲᒃᑯᑦ 
ᐊᑦᑕᓇᖅᑎᑕᐅᓯᒪᔪᖁᑎᖏᓐᓂᑦ (ᓇᑦᑎᖅ) 

 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓴᖅᑭᑎᑦᑐᒪᔭᕋ ᑕᑲᓄᖓ 
ᐅᐊᓯᖕᑎᓐᓕᐊᖅᓯᒪᓚᐅᖅᑕᑦᑎᓐᓄᑦ ᐅᖃᐅᓯᕆᓚᐅᖅᓯᒪᔭᕗᑦ ᑕᐃᒃᑯᐊᒎᖅ ᓇᓄᕐᓂᑦ ᐃᓱᒫᓘᑎᖃᖅᑐᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᓯᒪᐃᓚᒃ. 

ᓴᖅᑭᖅᑎᑕᐅᔪᖅ ᑎᑎᖅᑲᒃ 017 - 2(4): ᒐᕙᒪᒃᑯᑦ ᑮᓇᐅᔭᖃᕐᕕᖏᑦ - ᑲᑎᑕᐅᓯᒪᔪᑦ ᑮᓇᐅᔭᐃᑦ 

ᐅᓂᒃᑳᖏᑦ ᐊᒻᒪᓗ ᖃᐅᔨᓴᖅᑕᐅᓯᒪᔪᑦ ᑲᑎᑕᐅᓯᒪᓐᖏᑦᑐᑦ ᑮᓇᐅᔭᐃᑦ ᐅᓂᒃᑳᖏᑦ ᒫᑦᓯ 21, 2005ᒥ 
(ᓯᒪᐃᓚᒃ) 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 2004-05ᒥ ᒐᕙᒪᒃᑯᑦ ᑮᓇᐅᔭᖁᑎᖏᑦ ᒫᑦᓯ 
31, 2005, ᑖᒃᑯᐊ ᒪᕐᕈᐃᓕᒃᓴᖓᔫᒃ ᖃᐅᔨᓴᖅᑕᐅᓯᒪᔪᑦ ᓄᐊᑕᐃᓯᒪᔪᑦ ᑮᓇᐅᔭᐃᑦ ᐊᒻᒪᓗ 
ᖃᐅᔨᓴᖅᑕᐅᓯᒪᓐᖏᑦᑐᑦ ᑲᑎᑕᐅᓯᒪᓐᖏᑦᑐᑦ ᑮᓇᐅᔭᐃᑦ ᖃᓄᐃᓕᖓᓂᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. ᑲᖏᖅᖠᓂᐅᑉ ᐅᐊᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 018 - 2(4): ᓇᓗᓇᐃᒃᑯᓯᖅᓯᒪᔪᖅ ᐳᐃᔨ - ᐊᔾᔨᓕᐊᒥᓃᑦ 

ᑭᓪᓕᓯᓂᐊᖅᑎᒃᑯᓐᓄᑦ ᐃᒪᕐᒥᐅᑕᓕᕆᔨᒃᑯᓐᓂ (ᑰᓕ) 
 
ᑰᓕ (ᑐᓵᔨᑎᒍᑦ): ᐅᖅᓱᒥᒃ ᖃᐅᔨᓴᐃᓐᖑᐊᖅᑐᖅ ᑖᓐᓇ, ᐃᓐᓇᖁᑎᑦᑎᓐᓄᑦ ᐱᐅᒋᔭᐅᒐᔭᓐᖏᑦᑐᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᐊᕐᕚᕐᓗᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 019 - 2(4): ᑎᑎᖅᑲᒃ ᐅᖄᓚᐅᓯᕆᔨᒃᑯᓐᓄᑦ ᐱᔾᔪᑎᖃᖅᑐᑦ ᓄᓇᕘᒥᐅᓂᒃ 

ᑭᒡᒐᖅᑐᐃᓂᕐᒧᑦ ᑲᑎᒪᔨᖏᓐᓂᑦ ᐊᒻᒪ ᐊᑭᓕᖅᑎᑦᑎᔨᖃᖅᑎᑦᑎᓂᖅ ᓄᓇᓕᓐᓄ ᒥᑭᓐᓂᖅᓴᓂ  
(ᐊᕐᕚᕐᓗᒃ) 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᐊᔾᔨᖓᓂᒃ ᒫᓐᓇᐅᔪᖅ ᑎᑎᕋᑖᓚᐅᖅᑐᓂ 
ᐃᑦᓯᕙᐅᑕᖓᓄᑦ NorthwesTel-ᒥ ᑲᑎᒪᔨᖏᓐᓄᑦ ᑎᑎᕋᖅᑎᖏᓐᓄᑦ.  
 
ᑎᓕᐅᒃᑲᓐᓂᓚᐅᖅᑕᒃᑲ ᑕᒪᒃᑯᐊ ᐊᑐᐃᓐᓇᐅᖁᓪᓗᒋᑦ ᓄᓇᕗᒥ ᐊᑭᓖᕕᐅᖃᑦᑕᕐᓂᐊᖅᑐᒥ ᐊᒻᒪᓗ ᑕᐃᒃᑯᐊ 
ᓄᓇᕗᒥ ᑭᒡᒐᖅᑐᖅᑎᖃᕐᓗᑎᒃ ᑲᑎᒪᔨᖏᓐᓂᑦ.  
 
ᑖᓐᓇᓗ ᑭᐅᔭᐅᔪᒫᕐᓂᐊᖅᑐᒋᕗᖓ; ᑭᐅᔭᐅᓚᐅᖅᓯᒪᓐᖏᓐᓇᒪ ᓱᓕ ᓂᕆᐅᒃᑲᓗᐊᖅᑎᓪᓗᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᐃᖃᓗᒃᑑᑦᓯᐊᒧᑦ ᒪᓕᒐᓕᐅᖅᑎ, 
ᒥᔅᑕ ᐲᑕᓴᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 020 - 2(4): ᖁᔭᓈᖅᓯᓂᖏᑦ ᖃᖓᑦᑕᐅᑎᓄᑦ ᑐᓴᒐᒃᓴᓄ ᔭᓗᓇᐃᕝᒥ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᔾᔨᖓᓂᒃ ᓴᖅᑮᔪᒪᔪᖓ ᑎᑎᕋᓚᐅᖅᑕᓐᓂᒃ ᖃᖓᑕᓲᓕᕆᔨᒃᑯᓐᓄᑦ 
ᑲᓇᑕᒥ.  
 
ᑖᒃᑯᐊ ᐅᖃᐅᑎᓚᐅᖅᑕᒃᑲ ᐅᑭᐅᖅᑕᖅᑐᒥ ᓯᓚᓯᐅᑎᖃᕐᓂᕐᒥ ᑕᒫᓂ ᐅᖃᐅᓯᕆᖅᑲᐅᔭᕐᓂᒃ, ᑭᓯᐊᓂ 
ᑭᐅᔭᐅᓚᐅᖅᓯᒪᓐᖏᒻᒥᒐᒪ ᑕᐃᒃᑯᓐᓇᓐᖓᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᐃᑦ ᓴᖅᑭᑕᐅᓂᖏᑦ. (ᑐᓵᔨᑎᒎᕈᓐᓃᖅᑐᖅ) ᐱᑕᖃᖅᑰᕈᓐᓃᕐᖓᑦ. ᐃᖃᓗᐃᑦ 
ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐱᒋᐊᖅᑎᑕᖅ 002 - 2(4): ᑲᑎᒪᓂᖅ ᓄᖅᑲᖓᓂᖓ ᐅᓪᓗᒥᒧᑦ (ᑐᑐ) 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᓪᓗᒍ 46 ᒪᓕᒐᖅ ᐊᒻᒪᓗ ᓯᓚ ᖃᓄᐃᓐᓂᖓᓄᑦ ᐱᒋᐊᖅᑎᑦᑎᕗᖓ, 
ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ ᓂᒋᐊᓄᑦ/ᑎᑭᕋᕐᔪᐊᕐᒧᓗ, ᑖᓐᓇ ᑲᑎᒪᓂᕆᔭᕗᑦ ᓄᖅᑲᑲᐃᓐᓇᕐᓗᓂ ᐅᓪᓗᒥᒧᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪ 
ᑲᑎᒪᔾᔪᑎᒃᓴᑦᑎᓐᓅᕐᓂᐊᖅᑐᒍᑦ 23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
 
ᑲᑎᒪᔾᔪᑎᒃᓴᐃᑦ ᒫᑦᓯ 9ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ ᑐᒃᓯᕋᐅᑏᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᖅᑐᖅ ᖃᐅᓐᓇᓱᓐᓂᖓᓂ ᒫᑦᓯ 9, 10:00 
ᐱᒋᐊᓛᖅᑐᒍᑦ. ᖁᔭᓐᓇᒦᒃ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 15:40ᒥ ᐅᓐᓄᓴᒃᑯᑦ 
 



 

 

 


